
ᑐᑭᓯᑎᑦᓯᒍᑎᒃ ᓇᐃᓪᓕᑎᕐᓯᒪᔪᖅ
ᐊᕐᕌᒍᖏᓐᓂ 2023-2024 ᑲᑎᕕᒃ ᐃᓕᓴᕐᓂᓕᕆᔨᒃᑯᑦ 
ᐃᓄᓕᒫᕐᑎᓯᓂᖃᕆᐊᕐᑐᖃᑦᑕᓚᐅᕐᖁᑦ ᓄᓇᕕᒻᒥᐅᓂᒃ 
ᐱᑦᔪᑎᖃᕐᓱᑎᒃ ᐃᓕᓴᕐᕕᑖᕈᒪᓂᐅᑉ ᒥᑦᓵᓄᑦ 
(ᐃᓕᓴᕐᕕᑐᐃᓐᓇᓂᑦ ᐳᕐᑐᓂᕐᓴᒥᒃ, ᐃᓕᓴᕐᕕᔪᐊᒥᓪᓘᓃᑦ 
ᓄᓇᕕᒻᒦᓗᓂ). ᐊᑦᓱᐊᓗᒃ ᐱᔭᐅᒍᒪᓂᖃᓚᐅᕐᑐᖅ. 
ᓄᓇᕕᒻᒥᐅᑦ ᐃᓕᓴᕐᕕᖏᓐᓂ, ᐳᕐᑐᓂᕐᓴᒋᐊᓪᓚᒥᓪᓗ 
ᐃᓕᓴᕐᕕᑖᕈᒪᕗᑦ ᑐᖕᖓᕕᖃᕐᑎᓗᒍ ᐃᓄᑐᐃᓐᓇᐃᑦ 
ᐃᓪᓕᕆᔭᖏᓐᓂᒃ, ᓲᓱᑦᓴᓗᓂᓗ ᐃᓄᑐᐃᓐᓇᐃᑦ 
ᖃᐅᔨᐅᓯᖏᓐᓂᒃ, ᐅᖃᐅᓯᖓᓂᓪᓗ. ᐃᓚᐅᑎᑦᓯᓗᓂ 
ᐱᔭᕇᕈᓯᕐᑕᐅᒍᑎᒋᕙᑦᓱᒋᑦ ᐃᓕᑕᕆᔭᐅᒍᑎᑖᕈᑎᒋᑦᓱᒋᓪᓗ 
ᐱᕙᑦᑕᖏᓐᓂᒃ ᐃᓕᓵᑦ ᓄᓇᒋᔭᓐᓂ ᓯᓚᑖᓂᓪᓘᓃᑦ. 
ᑭᓯᐊᓂ ᑯᐯᒃ ᐱᖁᔭᖓᓄᑦ ᓴᓇᑐᐃᓪᓕᖓᑎᑕᐅᔪᖅ 
ᑕᒪᓐᓇ ᐱᔭᐅᒍᒪᔫᒐᓗᐊᖅ ᓄᓇᕕᒻᒥᐅᓄᑦ. ᑕᐃᒪᐃᒻᒪᑦ 
ᐃᓕᓴᕐᓂᓕᕆᓂᒃᑯᑦ ᒪᑭᑉᕕᑯᓐᓂᒃ ᐃᓚᖃᕐᓗᑎᒃ 
ᑲᕙᒪᓐᓂᐊᕆᐊᖃᕐᐳᑦ ᑯᐯᒃ ᑲᕙᒪᖓᓂᒃ 
ᓄᓇᕕᒻᒥᐅᑦ ᐃᓕᓴᕐᕕᑖᕆᒪᓂᕋᕐᓯᒪᔭᖓᓐᓂᒃ 
ᐱᔭᐅᒍᓐᓇᓰᓚᖀᒐᓱᐊᕐᓗᑎᒃ.

ᒥᑦᓯᖓ ᐊᓪᓚᑕᐅᔫᑉ
1985-ᒥᓂᑦ ᓄᓇᕕᒻᒥᐅᑦ ᓄᐃᑕᐅᖁᔨᓯᒪᓕᕐᖁᑦ ᐃᓕᓴᕐᕕᑐᐃᓐᓇᓂᒃ 
ᐳᕐᑐᓂᕐᓴᐅᓗᓂ ᐃᓕᓴᕐᕕᒥᒃ ᓄᓇᖓᓐᓃᑐᒥᒃ. ᑕᐃᒪᐃᒻᒪᑦ ᐊᕐᕕᑕᕐᓱᑎᒃ ᓄᓇᕕᐅᑉ 
ᓄᓇᓕᖏᓐᓄᑦ ᐅᖃᐅᓯᖃᕐᐸᐳᑦ ᑕᒪᑦᓱᒪᐅᑉ ᒥᑦᓵᓄᑦ ᐊᕐᕌᕈᓂ 40-ᓂ ᐊᓂᒍᕐᑐᓂ 
ᒪᕐᕈᕕᑦᓱᑎᓪᓗ ᖃᐅᔨᓴᕐᑎᓯᓂᖃᕐᓯᒪᓕᕐᓱᑎᒃ ᑲᔪᓯᑎᑕᐅᒍᓐᓇᕋᔭᕐᒪᖔᑦ ᑕᒪᓐᓇ. 
ᓄᓇᕕᒻᒥᐅᑦ ᐅᕕᒐᕐᑐᖏᑦ ᐱᒍᒪᓂᕐᒥᓂᒃ ᐃᓕᓴᕐᕕᑐᐃᓐᓇᓂᑦ ᐳᕐᑐᓂᕐᓴᒥᒃ 
ᐃᓕᓴᕐᕕᔪᐊᒥᓪᓘᓃᑦ ᓄᓇᒥᓐᓃᑐᒥᒃ ᓂᑦᔮᕈᑎᖃᓚᐅᕐᖁᑦ, ᓄᓇᖃᕐᖄᓯᒪᔫᑦᓱᑎᒃ 
ᐃᓕᓴᕆᐊᕐᓯᒪᔪᐃᑦ ᐅᓂᒃᑳᓯᐅᕐᑎᑕᐅᑎᓪᓗᒋᑦ1. ᓂᓪᓕᕈᑎᖃᕐᓱᑎᓪᓗ 
ᐃᒪᐃᖁᔨᒍᑎᒥᓂᒃ ᓄᓇᕕᒻᒧᐊᓕᖓᔪᓂᒃ ᐃᓕᓴᕆᐊᓪᓛᕈᑎᑦᓴᓂᒃ 
ᖃᓄᕐᑑᒍᑎᐅᖁᔨᑦᓱᑎᒃ2. ᐃᓄᑐᐃᓐᓇᐃᑦ ᐃᒻᒥᓂᕐᓱᕈᓐᓇᓂᖓ 
ᐃᓕᓴᕐᕕᑐᐃᓐᓇᓂᑦ ᐳᕐᑐᓂᕐᓴᒥᒃ ᐃᓕᓴᕐᓂᒥ “ᖃᒻᒥᐅᓂᕐᐹᒍᑎᓪᓗᒍ  
2023-ᒥ, (MES) ᑲᕙᒪᒃᑯᑦ ᐃᓕᓐᓂᐊᓂᓕᕆᓂᖓ ᐳᕐᑐᓂᕐᓴᓂ ᐃᓕᓴᕐᓂᓄᑦ 
ᑐᓴᕆᐊᕐᕕᐅᑎᑦᓯᓚᐅᕐᖁᑦ ᓄᓇᕕᒻᒥᐅᓂᒃ ᑐᑭᓯᒋᐊᕐᕕᒋᑦᓱᒋᑦ ᓱᓇᓂᒃ 
ᑭᖕᖒᒪᑦᓯᒪᖔᑕ ᓂᕆᐅᒋᔭᖃᕐᒪᖔᑕᓗ ᓇᓗᓇᐃᔭᐃᑎᑦᓯᓱᑎᓪᓗ ᖃᓄᖅ 
ᐊᖏᑎᒋᒐᔭᕐᒪᖔᑦ, ᓇᓃᒐᔭᕐᒪᖔᓪᓗ, ᖃᓄᕐᓗ ᐱᓂᐊᕐᓂᖃᕋᔭᕐᒪᖔᑦ 
(Group DDM, 2023, p. VIII)3.

1960-ᑏᒃ ᐊᕐᕌᕈᖏᓐᓂ ᑯᐯᒃᒥᐅᑦ ᒪᓗᒍᓱᓕᓚᐅᕐᓂᒪᑕ ᕿᑐᕐᖓᒥᑦᑕ 
ᐃᓕᓴᕐᐸᑕᖏᑦ ᐃᓕᓴᕐᕕᓂ ᑭᖑᓯᒋᐊᖏᓐᓂᒃ ᑕᒪᒃᑯᓇᖓᑦ 
ᑲᓇᑕᒥᐅᒍᖃᑎᒥᑦᑕ ᐃᓕᓴᕐᑕᐅᒍᑎᒋᕙᑦᑕᖏᓐᓄᑦ, ᑕᐃᒪ ᑲᑎᓕᓚᐅᕐᑐᕕᓃᑦ 
ᑯᐸᐃᒻᒥᐅᒍᖃᑎᒌᑦ ᓄᐃᑦᓯᓚᕿᑦᓱᑎᒃ ᓄᑖᒥᒃ ᐃᓕᓴᕐᓂᒥᒃ ᐃᓕᓴᕐᕕᑐᐃᓐᓇᓂᑦ 
ᐳᕐᑐᓂᕐᓴᒥᒃ ᑕᐃᑦᓱᒍ CEGEP-ᒥᒃ4. ᓄᐃᑕᐅᓚᕿᓗᐊᖕᖑᐊᑐᕕᓂᖅ 
ᑕᐃᒃᑯᐊ ᓄᓇᓕᕐᓚᐃᑦ ᓯᓚᑖᓂᒥᐅᑦ ᐃᓕᓴᕐᕕᑐᐃᓐᓇᓂᑦ ᐳᕐᑐᓂᕐᓴᒋᐊᓪᓚᒥᒃ 
ᐃᓕᓴᖁᑦᓱᒋᑦ. ᑕᒪᓐᓇ ᐊᓯᑦᔩᓯᒪᔪᖅ ᐱᐅᓯᕐᒥᒃ ᐊᒥᓱᒻᒪᕆᐊᓗᐃᑦ 
ᓄᕐᖃᐃᓇᑐᐃᓐᓇᐸᓚᐅᕐᑎᓗᒋᑦ ᐃᓕᓵᓂᒃ ᑲᑦᓱᖓᐃᓖᓯᒪᒻᒪᑦ ᑲᔪᓯᓂᕐᒧᑦ 
ᐃᓕᓴᕐᓂᒥᒃ (Fortin, Van Audenrode, & Havet, 2024, p.5). 
ᓄᓇᕕᐅᑉ ᐃᓕᓴᕐᕕᖏᓐᓂ ᑲᑎᓕᕋᒥᒃ 18.1% ᓂᒃ ᐃᓕᓵᓂᒃ ᐱᔭᕇᔨᐊᖃᓲᑦ5, 
ᐅᐱᓐᓇᕋᓂ ᐊᓯᑦᔨᓂᕐᑕᖃᓪᓚᕆᐊᓗᒋᐊᖃᕐᒥᔪᖅ. (Levesque & Duhaime, 
Nunavik Employment Profile and Trends at a Glance, 
2022, p.1).

ᐊᓯᑦᔩᓂᐅᓯᒪᔪᖅ ᐃᓕᓴᕐᓂᒥᒃ ᐊᑑᑎᖃᓪᓚᕆᑦᓯᒪᔪᖅ ᐱᕙᓪᓕᑎᑦᓯᓂᒃᑯᑦ 
ᑮᓇᐅᔭᐅᑉ ᐱᕙᓪᓕᐊᓂᖓᓂᒃ ᑯᐯᒃᒥ. ᑕᐃᓐᓇ ᑮᓇᐅᔭᐅᑉ ᐃᖏᕐᕋᓂᖓᓂᒃ 
ᖃᐅᔨᒪᒐᓱᐊᕐᑎ Pierre Fortin ᐅᖃᕐᓯᒪᔪᖅ ᑕᒪᓐᓇ ᐃᓕᓴᕐᓂᖅ 
ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᒥᒃ ᓴᕐᖀᑎᑦᓯᓚᕿᓯᒪᔪᖅ ᐱᓇᓱᒐᕐᓂᒃ 
ᑮᓇᐅᑦᔭᓴᕐᓂᓴᓂᒃ, ᑭᖑᓯᒍᓐᓇᐃᑎᑦᓯᓯᒪᑦᓱᓂᓗ ᐊᒻᒪᓗ ᐃᓕᑦᓯᒋᐊᓪᓛᓂᖏᑦ 
ᐊᑑᑎᖃᕐᐳᑦ ᐱᕚᓪᓕᓂᕐᒧᑦ ᐃᓕᑦᓯᓂᒃᑯᑦ, ᒪᑭᑉᐹᓪᓕᓂᒃᑯᑦ, 
ᓅᑐᐃᓐᓇᖏᓚᖀᓂᒃᑯt ᓄᓇᐅᑉ ᐊᓯᐊᓄᑦ ᐅᕕᒐᕐᑐᓂᒃ, ᓄᓇᓕᓐᓂ 
ᑮᓇᐅᔭᑎᒍᑦ ᐱᕚᓪᓕᓂᕐᓂᒃ, ᑲᑦᓱᖓᐃᓪᓕᐹᓪᓕᑎᑦᓯᓂᕐᒥᓗ ᐃᓕᕐᕈᓯᕆᔭᒥᒃ 
ᑯᐯᒃᒥᐅᑎᒍᑦ. ᑕᐃᒫᑦᑕᐅᖅ ᐳᕐᑐᓂᕐᓴᒥᒃ ᐃᓕᓴᕆᐊᓪᓛᓂᖅ ᓄᓇᕕᒻᒥᐅᓄᑦ 
ᐊᑑᑎᖃᓪᓚᕆᒐᔭᕆᕗᖅ.

ᓄᓇᕕᒃ ᐱᒍᑦᔭᐅᖏᓪᓚᕆᑉᐳᖅ ᐳᕐᑐᓂᕐᓴᒥᒃ ᐃᓕᓴᕐᕕᖃᕐᑎᑕᐅᒐᓂᓗ 
ᖏᑦᑐᑑᑦᓱᓂ ᑯᐯᒃᓕᒫᒥ. ᑲᓇᑕᒥᐅᑦ ᑕᕐᕋᓕᒫᖓᓂ ᐱᑕᖃᖕᖏᑐᑐᐊᖅ, 
ᑕᐃᒪᐃᒻᒪᑦ ᐅᕕᒐᕐᑐᐃᑦ ᐃᓕᓴᕐᓂᒥᓂᒃ ᑲᔪᓯᒍᒪᔪᐃᑦ ᓅᑦᓴᓗᑎᒃ ᑭᓯᐊᓂᐅᕙᑦᑐᑦ 
ᓄᓇᒥᑕ ᓯᓚᑖᓄᑦ. ᐅᐱᓐᓇᕋᓂ Laval University-ᐅᑉ ᖃᐅᔨᓴᕐᓂᕕᓂᖓᓄᑦ 
ᑐᓴᕋᑦᓴᓕᐊᕆᓯᒪᔭᖓ 2021-ᒍᑎᓗᒍ ᐱᓇᓱᒐᑦᓴᖃᕐᓂᒧᑦ ᐃᒪᐃᑉᐳᖅ; 5.5% 
ᑐᐃᓐᓇᐃᑦ ᓄᓇᕕᒻᒥᐅᑎᒍᑦ ᐅᑭᐅᓖᑦ 15-ᐅᖓᑖᓄᑦ ᐱᔭᕇᕈᑎᑖᕐᓯᒪᒻᒪᑕ 
ᐃᓕᓴᕐᓂᒧᑦ ᐳᕐᑐᓂᕐᓴᓂ ᐃᓕᓴᕐᕕᓂ, ᑯᐯᒃᒥᐅᒍᖃᑎᖏᑦᑕᐅᖅ 41.7% 
ᐱᔭᕇᕐᓯᒪᑎᓪᓗᒋᑦ. (Levesque, 2021, p. 7). ᐃᒪᐃᒐᓗᐊᕐᑎᓗᒍ, 
35%-ᐃᑦ ᐱᓇᓱᒐᐃᑦ ᓄᓇᕕᒻᒦᑐᑦ ᐱᓪᓗᑐᕆᐊᓕᓐᓂᒃ ᐃᓕᓴᕐsiᒪᐅᑎᒥᒃ 
ᐃᓕᑕᕆᔭᐅᒍᑎᓕᓐᓄᑦ ᑭᓯᐊᓂ ᐱᔭᐅᒍᓐᓇᑑᕗᑦ. (Lefebvre, 2011, p. 26). 
ᑕᐃᒪᐃᒻᒪᑦ ᐱᓇᓱᒐᐃᑦ ᐱᔭᐅᒍᓐᓇᐸᖕᖏᓚᑦ ᓄᓇᕕᒻᒥᐅᓚᕆᓐᓄᑦ. ᐱᒍᓐᓇᓯᓂᖅ 
ᐱᓇᓱᒐᕐᒥᒃ ᓄᓇᕕᒻᒥᐅᓄᑦ ᐊᔪᕐᓇᒪᑦ ᐱᒍᑦᔭᐅᖏᓗᐊᕐᓂᑯᒧᑦ. ᐱᓇᓱᑉᕕᓂ 
ᐊᐅᓚᑦᓯᔨᓂᒃ ᓄᓇᕕᒻᒥ ᑲᕙᒪᖃᕐᕕᒋᑦᓱᒋᑦ ᓇᒻᒥᓂᖅ. ᑕᐃᒪᐃᑦᑎᓗᒍ 
ᐃᓄᑐᐃᓐᓇᐃᑦ ᑮᓇᐅᑦᔭᓵᖏᑦ ᐃᑭᓐᓂᓴᒻᒪᕆᐊᓗᐃᑦ ᓄᓇᕕᐅᑉ ᓯᓚᑖᓂ 
ᐱᓯᒪᔪᐃᑦ ᑮᓇᐅᑦᔭᓵᖏᓐᓄᑦ ᐃᓕᓴᕐᓯᒪᖕᖏᓂᐅᑉ ᐱᔮᓄᑦ. (Levesque 
& Duhaime, 2022, p. 4). ᓄᓇᕕᒻᒥᐅᑦ ᑎᒥᖁᑎᖏᑦ ᐱᓇᓱᒐᕐᓄᑦ 
ᐱᒋᐅᕐᓴᑎᑦᓯᓲᒍᕐᖁᑦ ᐊᕐᕌᒍᒐᓴnᓂ. ᐃᓚᖏᑦ ᐱᒋᐅᕐᓴᑎᑦᓯᓃᑦ ᐊᑑᑎᖃᕐᐳᑦ, 
ᑭᓯᐊᓂ ᐳᕐᑐᓂᕐᓴᒥᒃ ᐃᓕᓴᕐᓂᖅ ᐃᒪᐃᑦᑐᑐᐊᓂᒃ ᐱᕕᑦᓴᖃᕐᑎᓯᕗᖅ; 
ᐱᓇᓱᒐᕐᒥᒃ ᐱᒋᐅᕐᓴᑎᑦᓯᓂᕐᓂᒃ ᐊᒻᒪᓗ ᐃᓕᓵᓂᒃ ᐊᕗᖔᓗᒃ 
ᐅᖓᓯᑦᑐᐊᓗᒻᒧᑦ ᐊᐅᓪᓚᓴᕐᑎᓗᒋᑦ ᑭᓯᐊᓂ ᐃᓕᓴᕆᐊᒃᑲᐃᓂᕐᒥᒃ. ᑕᒪᓐᓇ 
ᑕᐃᒪᐃᓕᖓᐅᒐᑐᐃᓐᓇᓂᐊᑐᐊᕐᐸᑦ ᐃᓕᓴᕐᓂᖅ ᓴᓇᑐᐃᑦᑑᑐᐃᓐᓇᓚᖓᕗᖅ 
ᐊᒥᓱᐊᓗᓐᓄᑦ ᐃᓄᓐᓄᑦ. ᑕᒪᒃᑯᐊ ᐱᒋᐅᕐᓴᑎᑦᓯᓂᐅᕙᑦᑑᒐᓗᐊᑦ ᓱᒥᓇᕐᑐᑦ 
ᑕᐃᒃᑯᐊ ᓄᓇᕕᐅᑉ ᐱᕙᓪᓕᕈᑎᒋᒐᔭᕐᑕᖏᑦᑕ ᐃᓕᓐᓂᐊᕕᕐᔪᐊᑕᖃᕋᔭᕐᓂᐸᑦ 
ᐱᔭᐅᒐᔭᕐᑐᓄᑦ ᑕᐃᒃᑯᐊᑎᑐᑦ ᑯᐯᒃᒥᐅᑦ ᐱᕙᓪᓕᒍᑎᒋᓯᒪᔭᖏᑦᑎᑐᑦ ᐊᓯᐊᓂ.

ᖃᓄᐃᑦᑐᒥᓪᓖ ᐃᓕᓴᕐᕕᑐᐃᓐᓇᓂᑦ ᐳᕐᑐᓂᕐᓴᒥᒃ ᐃᓕᓴᕐᕕᑖᕐᑐᓴᐅᕙ 
ᓄᓇᕕᒃ? CEGEP-ᒦᒃ? University-ᒦ? ᐅᕝᕙᓘ ᐊᓯᐊᓂᒃ? ᑭᓇᒃᑯᓄᑦ 
ᐊᐅᓚᑕᐅᒐᔭᕐᖃ? ᖃᓄᖅ ᑲᔪᓯᒍᓐᓇᕋᔭᕐᖃ? ᓇᓃᓪᓗᓂ? ᓱᓇᓂᒃ 
ᐃᓕᓴᕐᕕᐅᒍᓐᓇᓗᓂ? 2023 ᐊᕐᕌᕈᖓᓂ ᑲᑎᕕᒃᑯᑦ ᐃᓕᓐᓂᐊᓂᓕᕆᓂᖓᑕ 
ᑲᑎᒪᔨᖏᑦ ᖃᐅᔨᓚᐅᕐᑐᑦ ᑲᑎᕕᒃᑯᑦ ᑭᐅᒍᑎᑦᓴᓯᐊᖃᕐᑐᑑᒪᑕ ᑕᒪᒃᑯᓂᖓ 
ᖃᐅᔨᓴᕐᓂᓂᒃ ᑲᔪᓯᑎᑦᓯᓯᓚᐅᕐᑐᑦ.

1 �ᐃᓕᓴᕐᕕᑖᕆᒍᒪᓂᕋᕐᓯᒪᔭᖓᓐᓂᒃ ᓯᕗᓪᓕᒥᑦ ᐃᓄᕐᖄᕕᓃᑦ’ ᐳᕐᑐᓂᕐᓴᒥᑦ ᐃᓕᓐᓂᐊᕇᕐᓯᒪᔪᑦ ᐅᓂᒃᑲᐅᓯᕐᑎᒍᑦ ᑕᐅᕐᓰᑲᑦᑕᐅᑎᓂᖏᑦ, 
ᐅᕝᕙᓘᓐᓃᑦ FPPSE-ᑯᑦ (2016–2021), ᓄᐊᑦᓯᓯᒪᕗᑦ ᑐᓴᐅᒪᔭᐅᔪᑦᓴᐅᔪᓂᑦ ᓄᓇᖃᕐᖄᓯᒪᔪᑦ ᐃᓕᓐᓂᐊᕇᕐᓯᒪᔪᑦ 
ᐊᑑᑎᖃᑦᑕᓯᒪᔭᖏᑦ ᒪᓐᑐᔨᐊᒦᑦᓱᑎᑦ, ᑐᕌᒐᒋᑦᓱᒍ ᓴᐳᒻᒥᒍᑎᒋᓗᒍ ᐃᓗᕐᕈᓯᕐᓄᐊᖓᔪᓂᑦ ᐃᓕᓐᓂᐊᓂᒃᑯᑦ ᐃᓚᐅᖃᑕᐅᖁᔨᓂᕐᒥᓄᑦ 
ᖃᓪᓗᓈᑦ ᓄᓇᖓᓂᑦ ᐊᒻᒪᓗ ᓄᓇᓕᐊᕈᕐᓂᑦ. ᖃᐅᔨᒋᐊᓪᓚᕈᒪᒍᕕᑦ ᑕᒪᑦᓱᒪ ᖃᐅᔨᓴᕐᓂᐅᑉ ᐱᓇᓱᐊᕐᑕᐅᓂᖓᓂᑦ, ᑐᖁᒋᐊᕐᓗᒍ 
ᖃᕆᑕᐅᔭᑎᒍᑦ ᐅᕗᖓᑦ https://fppse.net/community/inuit-voices/

2 �“ᐃᓄᐃᑦ ᐃᓕᒃᑰᓂᖏᑦ ᐃᓕᓐᓂᐊᕇᕐᓯᒪᔪᑦ ᐃᓕᓐᓂᐊᑎᑕᐅᓂᖏᓐᓂᑦ: ᓄᐃᑦᓯᓂᖅ ᐃᓕᓐᓂᐊᕕᕐᔪᐊᒥᑦ ᐃᓕᓐᓂᐊᑕᐅᔪᑦᓴᐅᔪᓂᑦ 
ᓄᓇᕕᒻᒥᑦ” ᐱᓇᓱᐊᕐᓂᒦᑦᑐᖅ ᐃᓕᓐᓂᐊᕕᕐᔪᐊᒥᑦ ᐱᒋᐅᕐᓴᓂᕐᒧᐊᖓᔪᖅ ᖃᐅᔨᓴᕐᑕᐅᓂᒻᒦᓱᓂ ᐱᓇᓱᐊᕐᑕᐅᔪᖅ ᒣᑯᓪ ᓯᒥᔅ-ᒧᑦ, 
ᐱᓇᓱᐊᖃᑎᖃᕐᓱᓂ ᐃᓅᓱᑦᑐᓂᑦ ᓄᓇᕕᒻᒥᐅᓂᑦ, ᐊᒻᒪᓗ ᐃᓕᓴᕐᓂᓕᕆᔨᒃᑯᓂᑦ. ᑕᒪᓐᓇ ᖃᐅᔨᓴᕐᓂᐅᔪᖅ ᐃᓚᖃᖃᑦᑕᓚᐅᔪᖅ 
ᐱᖓᓱᐃᓂᑦ ᑕᑯᒥᓇᕐᑐᓕᐅᕐᓂᒃᑯᑦ ᐊᒻᒪᓗ ᐃᓗᕐᕈᓯᕐᒧᑦ ᐃᓕᖓᔪᓂᑦ ᐃᓕᓐᓂᐊᑎᑦᓯᓂᕐᓂᑦ, ᑲᔪᓯᑎᑕᐅᑦᓱᓂ ᓄᓇᕕᒻᒥᑦ 2023-
ᖑᑎᓪᓗᒍ.

3 �ᑲᑐᑦᔨᖃᑎᒌᑦ DDM-ᑯᑦ. “ᐱᒋᐊᖕᖓᐅᑎᒃ-ᐱᕕᖃᕈᓐᓇᒪᖔᑦ ᖃᐅᔨᓴᕐᓂᖅ ᐃᓕᓐᓂᐊᕇᕐᓯᒪᔪᑦ ᐃᓕᓐᓂᐊᑎᑕᐅᒍᑎᑦᓴᖏᑦ 
ᓄᐃᑕᐅᒍᓐᓇᒪᖔᑕ ᓄᓇᕕᒻᒥᑦ.” ᑯᐯᒃ ᒥᓂᔅᑕᖓ ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᓂᕐᒧᐊᖓᔪᑦ, ᔫᓂ 2023.

4 �ᐅᖃᕐᑕᐅᒍᓯᖓ ᒍᐃᒍᐃᑎᑐᑦ ᐃᒣᓕᖓᔪᖅ Collège d’enseignement général et professionnel, ᑐᑭᓕᒃ ᐃᓘᓐᓈᒍᑦ 
ᐊᒻᒪᓗ ᐱᔪᓐᓇᐅᑎᑖᕋᓱᐊᕐᓂᒧᑦ ᐃᓕᓐᓂᐊᕕᕐᔪᐊᖅ. ᑯᐯᒃ, ᑳᓇᑕ, CEGEP-ᑌᔭᐅᓲᑦ ᓇᐅᓕᒫᓄᐊᖓᑦᓱᑎᑦ ᐃᓕᓐᓂᐊᕖᑦ 
ᒪᓂᒪᑎᑦᓯᓲᖑᑦᓱᑎᓗ ᐱᒋᐊᖕᖓᓂᕐᒧᐊᖓᔪᓂᑦ ᐃᓕᓐᓂᐊᕇᕐᓯᒪᔪᓄ-ᐳᕐᑐᓂᕐᓴᒥᑦ. https://www.cegepsquebec.ca/en/
cegeps/presentation/what-is-a-cegep/, ᕿᒥᕐᕈᔭᐅᓂᕐᒦᓯᒪᔪᖅ ᐆᒃᑑᐱᕆ 7, 2024.

5 �ᓅᕖᒻᐱᕆ 2024-ᖑᑎᓪᓗᒍ, ᐱᔭᕇᒍᓯᕐᑕᐅᓯᒪᔪᑦ ᐊᒻᒪᓗ ᐊᓂᒍᐃᖃᑦᑕᓯᒪᔪᑦ ᐅᓄᕐᓂᕆᓯᒪᔭᖓ ᓄᓇᕕᒻᒥᑦ 23.5% (2015-2016 
ᑲᔪᓯᐅᕋᕐᓱᓂ ᐊᕐᕌᒍᓂᑦ 7 ᑌᒫᑦᓭᓈᓕᖓᐅᕋᕐᓱᓂ). ᑌᑲᓂᑦᓭᓇᖅ ᐊᕐᕌᒍᕐᒥᑦ, ᐱᔭᕇᒍᓯᕐᑕᐅᓯᒪᔪᑦ ᐊᒻᒪᓗ ᐊᓂᒍᐃᖃᑦᑕᓯᒪᔪᑦ 
ᐅᓄᕐᓂᕆᓯᒪᔭᖓ ᑯᐯᓕᒫᒥᑦ 84.1%. ᐱᕕᐅᒍᓐᓇᑐᑦ: https://www.education.gouv.qc.ca/fileadmin/site_web/
documents/PSG/statistiques_info_decisionnelle/Rapport-diplomation-qualif-sec-2023.pdf 
(ᕿᒥᕐᕈᔭᐅᓂᒻᒦᓯᒪᔪᖅ ᒫᑦᔨ 3, 2025).



“ᐅᓇ ᐃᓄᐃᑦ ᐃᓕᕐᕈᓯᖓ ᓯᕗᓪᓕᐸᐅᑦᔭᐅᖁᒐᔭᕐᑕᕋ 
ᐆᑦᑑᑎᒋᓗᒍ ᐊᕐᓇᐃᑦ ᐃᓄᐃᑦ ᑲᒻᒥᐅᓂᕐᒥᒃ 
ᐱᔭᕇᑐᐊᕋᒥᒃ ᓲᕐᓗ College-ᓘᓐᓃᑦ University-
ᐅᓪᓘᓃᑦ ᐳᕐᑐᓂᖓᓃᒻᒪᑦ.” – ᐃᓄᒃᔪᐊᖅ
ᐱᒻᒪᕆᐅᓂᕐᐸᐅᑎᓗᒍ ᓄᓇᕕᒻᒥᐅᑦ ᑕᑯᓐᓈᖑᐊᕐᐳᑦ ᐃᓪᓗᒥᒃ ᐃᓕᓴᕐᕕᒥᒃ 
ᐃᓄᑐᐃᓐᓇᐃᑦ ᐃᓕᕐᕈᓯᖓᓂᒃ ᐃᓕᓴᐃᕕᐅᒍᓐᓇᑐᒥᒃ. ᓄᓇᓕᓕᒫᑦᓯᐊᑦ 
ᓂᓪᓕᕈᑎᖃᓚᐅᕐᑐᑦ ᑐᖕᖓᕕᒋᔭᐅᒋᐊᖃᓪᓚᕆᓐᓂᖓᓂᒃ ᐃᓄᑐᐃᓐᓇᐃᑦ 
ᐃᓕᕐᕈᓯᖓ ᑭᖑᕚᖏᓐᓄᓗ ᐃᓕᓴᕐᕕᐅᒋᐊᖃᓪᓚᕆᓐᓂᖓᓂᒃ ᐃᓄᑐᐃᓐᓇᐃᑦ 
ᐃᓕᕐᕈᓯᖓ. ᐊᓪᓛᑦ ᓂᓪᓕᖏᑦᑑᒐᓗᐊᑦ ᓇᓗᓇᖕᖏlaq ᓂᕆᐅᒻᒪᑕ 
ᐃᓄᑐᐃᓐᓇᐃᑦ ᐃᓕᕐᕈᓯᖓ ᑐᖕᖓᕕᒋᔭᐅᒐᔭriᐊᖓ ᐃᓕᓴᕐᕕᑖᕐᓂᐸᑦ.

ᐃᓄᑐᐃᓐᓇᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᖓᓗ ᓲᓱᒋᔭᐅᓪᓚᕆᐊᓗᒋᐊᓕᒃ. 
ᐅᐱᓐᓇᕋᓂ ᐊᕐᕌᕈᓂ 75-ᓂ ᐃᓄᐃᑦ ᐃᓕᓴᕐᕕᖏᑦ ᑐᖕᖓᕕᓕᐅᕐᑕᐅᓯᒪᒻᒪᑕ 
ᖃᓪᓗᓈᑦ ᐃᓕᕐᕈᓯᖓᓐᓂᒃ ᐃᓄᐃᑦ ᖃᐅᔨᒪᔭᖏᑦ ᖃᓪᓕᓱᒋᑦ. ᒥᑦᓯᖃᑦᓯᐊᓗᓂ 
ᐃᓕᓴᕐᕕᐅᓂᐊᑐᐊᕈᓂ ᑐᖕᖓᕕᖃᕆᐊᖃᓚᖓᔪᖅ ᐃᓄᐃᑦ ᐃᓪᓕᕆᔭᖏᓐᓂᒃ 
ᖃᐅᔨᒪᔭᑐᖃᖏᓐᓂᓗ ᓱᑕᐃᕐᑐᒥᒃ.

ᐊᕐᕕᑕᕐᓱᑕ ᐃᓚᖏᓐᓄᑦ ᓈᒻᒪᓈᕐᕕᖃᖃᑦᑕᓚᐅᖕᖏᒥᔪᒍᑦ ᓄᓇᕕᒻᒥ 
ᐃᓅᓯᖅ ᐊᑦᔨᐅᔭᖏᒻᒪᑦ ᐱᕙᓪᓕᐊᔪᐃᑦ ᓱᓇᑐᐃᓐᓇᐃᑦ ᐃᓚᖓᓐᓂ 
ᓈᒻᒪᓈᕐᕕᒋᖃᑦᑕᓚᐅᕐᒥᒋᒐᑦᑎᒋ. ᒐᓗᐊᕐᑎᓗᒍ ᐱᕕᑦᓴᖃᕐᑐᓂᒃ 
ᐱᔪᐊᓘᕕᖃᖃᑦᑕᓚᐅᕐᑐᒍᑦ ᐃᓄᓐᓂᒃ ᑲᑎᓯᖃᑦᑕᓚᐅᕋᑦᑕ ᑕᒃᑯᒧᑦ 
ᑕᐃᒪᐃᒐᔭᖕᖏᑐᒥᒃ ᖃᓪᓗᓈᑦ ᓄᓇᖓᓐᓂ.

ᐃᓄᐃᑦ ᐃᓪᓕᕆᔭᖏᑦ 
ᖃᐅᔨᒪᐅᓯᖏᓪᓗ
“ᑕᐃᒪᐃᓘᕈᒪᕗᒍᑕᒡᒐ ᐱᑕᖃᕈᓐᓇᐃᑎᓗᑕ ᑖᒃᑯᐊ 
ᐅᖃᐅᓯᕗᑦ ᑐᖁᓂᐊᖕᖏᒥᒻᒪᑕ ᑐᓂᐅᕐᖃᕈᒪᕙᕗᑦ 
ᐃᓕᕐᕈᓯᕗᓪᓗ ᑕᑯᓐᓇᓯᒪᔭᕗᑦ ᑕᑯᔭᐅᑎᖃᑦᑕᕈᒪᕙᕗᑦ 
ᐱᑕᖃᕈᓐᓇᐃᕋᓗᐊᕈᑦᑕ ᐆᒪᓚᖓᒻᒪᑕ ᐊᓈᓇᒃᑯᑕ 
ᑖᕙᒃᑯᐊ ᐃᓄᑐᖃᐅᓚᐅᕐᑐᑦ ᐅᖃᐅᓯᖏᑦ, 
ᐃᓗᕐᖁᓯᖏᑦ ᐆᒪᑎᑐᐊᕈᑦᑎᒍ ᑰᓚᖓᒻᒥᒪᑕ 
ᑭᖑᕚᑦᑎᓄᑦ ᑕᐃᒪᐃᑕᐅᓯᒪᒐᑦᑕ.” – ᑲᖏᕐᓱᔪᐊᖅ

ᑕᕐᕋᖅ ᑐᓂᔭᑦᓴᓕᒻᒪᕆᐅᕗᖅ. ᐅᑭᐅᕐᑕᑐᒥᐅᑦ 
ᐃᓄᐃᑦ ᐃᓕᓐᓂᐊᑎᑦᓯᒍᑎᑦᓴᖃᑦᓯᐊᑐᑦ 
ᐊᓐᓇᓯᒪᒐᒥᒃ ᐊᕙᑎᖓ ᐊᓐᓇᕕᑦᓴᐅᔮᕐᑎᓇᒍ 
ᓇᐹᕐᑐᖃᕋᓂᓗ. ᐊᓐᓇᒐᓱᓐᓂᒥᒃ ᖃᐅᔨᒪᓯᒪᔪᑦ 
ᐃᓄᖏᑦ ᐱᒍᓐᓇᑕᖃᑦᓯᐊᓱᑎᓪᓗ. ᑕᒪᓐᓇ 
ᐃᓕᑦᓯᕕᑦᓴᓯᐊᖑᕗᖅ. ᐃᓄᑐᐃᓐᓀᑦ ᐱᕐᖁᓯᖓ 
ᐃᓕᓐᓂᐊᕋᑦᓴᐅᖃᑕᐅᖁᔭᕋ ᑌᑲᓂ ᐃᓕᓐᓂᐊᕕᑦᓴᒥ.” 
– ᓴᓪᓗᐃᑦ

October 2023-ᒥᓂᑦ March 2024 ᑎᑭᑦᓱᒍ ᐊᕐᕕᑕᓚᐅᕐᑐᒍᑦ 14-ᓄᑦ 
ᓄᓇᓕᓐᓄᑦ ᐅᑯᓂᖓ ᐱᔭᕇᕐᓱᑕ.

1.	ᑕᒃᑯᒧᑦ ᐃᓕᓵᓂᒃ ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᒦᑦᑐᓂ 3-4-5 ᓂ.

2.	ᑐᓴᐅᑎᒃᑰᑎᑦᓯᓱᑕ

3.	ᑕᒃᑯᒧᑦ ᐃᓄᓕᒫᕐᑎᓯᑦᓱᑕ

ᐊᕐᕕᑕᕐᑏᑦ ᓄᐊᑦᓯᓚᐅᕐᑐᑦ ᐅᖄᔭᐅᔪᓂᒃ ᑐᓴᐅᑎᒃᑯᑦ, ᑕᒃᑯᒧᑦ ᐃᓄᓕᒫᕐᑎᓯᓂᕐᓂ, 
ᑕᑕᕐᓴᐃᑎᑦᓯᓱᑎᓗ ᐊᐱᕐᓲᑎᓂᒃ ᑕᒃᑯᒧᑦ ᐃᓚᐅᒋᐊᕐᑐᓯᒪᔪᓂᒃ. ᐃᓕᓵᓄᑦ 
ᐊᐱᕐᓲᑏᑦ ᑕᑕᕐᓴᒐᐃᑦ ᖃᐅᔨᓴᕈᑎᐅᓚᐅᕐᑐᑦ ᓱᓇᓂᒃ ᐃᓕᓴᖃᑦᑕᕈᒪᒐᔭᕐᒪᖔᑕ. 
ᐊᐱᕐᓲᑏᑦ ᐃᓄᓕᒫᕐᑎᓯᓂᕐᓂ ᖃᐅᔨᓴᕈᑎᐅᑎᓪᓗᒋᑦ ᓱᓇᓂᒃ ᐃᓪᓕᓇᕐᑐᓂᒃ 
ᑐᖕᖓᕕᖃᖁᔨᒐᔭᕐᒪᖔᑕ, ᓱᓇᓂᓪᓗ ᓯᕗᓪᓕᐅᔭᐅᖁᔨᒐᔭᕐᒪᖔᑕ 
ᐃᓕᓴᕐᑕᐅᔪᑦᓴᓂᒃ, ᑕᐃᓯᓗᑎᓗ ᓱᓇᐅᓂᖏᓐᓂᒃ ᐃᓕᓴᕐᑕᐅᖁᒐᔭᕐᑕᖏᑦ, 
ᐊᒻᒪᓗ ᖃᓄᐃᑦᑐᒥᒃ ᐃᓕᓴᕐᕕᒥᒃ ᐱᒍᒪᒻᒪᖔᑕ.

ᓄᐊᑕᕗᑦ ᐅᖄᔭᐅᔪᕕᓃᑦ ᐱᐅᔪᐊᓗᓐᓂᒃ ᐱᕕᒋᓚᐅᕐᑕᕗᑦ. ᑭᐅᒍᑏᑦ 
ᑕᑕᕐᓴᒐᒃᑯᑦ ᓄᓇᓕᓐᓂ ᐱᓯᒪᔪᑦ ᑲᑎᑦᓱᑎᒃ 109, ᐃᓕᓵᓂᑦ ᐱᓯᒪᔪᑦ 120, 
ᑐᓴᐅᑎᒃᑰᑐᕕᓃᑦ 127, ᑕᒃᑯᒧᑦ ᐃᓄᓕᒫᕐᑎᓯᓂᕐᓂ 67 ᐅᖄᑎᓪᓗᒋᑦ. ᑲᑎᓕᕋᒥᒃ 
423. ᓄᓇᕕᓕᒫᒥ ᑭᑎᑕᐅᑎᓪᓗᒋᑦ ᐃᓄᐃᑦ 2016-ᒍᑎᓗᒍ ᐅᓄᕐᓂᓕᕕᓃᑦ 
13,188-ᓂᒃ. ᑲᑎᓕᕋᒥᒃ ᐅᖃᐅᓯᑦᓴᓕᕕᓃᑦ 3.2%. ᑕᒪᓐᓇ ᓲᕐᓗ ᑲᓇᑕᓕᒫᒥ 
1.25 ᒥᓕᐊᑦ ᓄᐊᑦᓯᕕᕕᓃᑦ.

ᐊᕐᕕᑕᕐᓂᐅᑉ ᑐᑭᒧᐊᑦᑎᓯᔨᖏᑦ
ᕿᐊᓪᓚᒃ ᓇᑉᐹᓗᒃ ᑲᖏᕐᓱᔪᐊᒥᑦ
ᐋᓇ ᑯᔨSᑎᓐᓴᓐ ᑲᖏᕐᓱᔪᐊᒥᑦ
ᐅᓖᕕᐊ ᐊᐃᑭ ᑰᑦᔪᐊᒥᑦ
ᓕᓯ ᑐᑲᐃ ᐃᓄᒃᔪᐊᒥᑦ
MICHELLE SMITH McGill University ᒥᑦ
ᔭᐃᒥᓯ ᕚᓐᑎᓐᐳᔾᒃ ᑲᑎᕕᒃ ᐃᓕᓴᕐᓂᓕᕆᓂᕐᒥᑦ
ᓄᓇᓕᓐᓂ ᐃᓄᓕᒫᕐᑎᓯᓂᕐᓂ ᑐᑭᒧᐊᑦᑎᓯᔨᐅᓚᐅᕐᑐᑦ ᐊᑐᓂᑦ 
ᓄᓇᓕᓐᓂ ᐃᑲᔪᕐᑎᒌᑦᓱᑎᒃ ᐅᑯᐊᒍᓚᐅᕐᑐᑦ; ᐃᓕᓵᒍᓯᒪᔪᑦ 
ᐳᕐᑐᓂᕐᓴᓂ ᐃᓕᓴᕐᕕᓂ, ᑲᑎᕕᒃᑯᑦ ᐱᓇᓱᑦᑎᖏᑦ, 
ᐱᓇᓱᑦᑎᒋᕙᓚᐅᕐᑕᖏᓪᓗ, ᐊᒻᒪᓗ ᐃᓄᒻᒪᕇᑦ. 

ᐅᓪᓘᓂ ᒪᕐᕉᓂ ᑲᑎᒪᓂᐊᕈᓯᖃᓚᐅᕐᒥᔪᐃᑦ Montreal-ᒥ ᑲᑎᑎᑦᓱᒋᑦ ᑲᑎᕕᒃᑯᑦ 
ᐳᕐᑐᓂᕐᓴᓂ ᐃᓕᓵᖁᑎᖏᑦ, ᐃᓄᑐᐃᓐᓇᐃᓗ Montreal-ᒥᐅᑦ. ᑲᑎᒪᓂᕐᒥᒃ 
ᑐᑭᒧᐊᑦᑎᓯᔩᑦ ᐃᓄᑐᐃᓐᓇᐃᑦ ᖃᐅᔨᒪᔭᑐᖃᒥᓂᒃ ᐃᓕᓴᐃᒍᓯᓂᒃ ᐃᓕᑦᓯᒍᓯᕐᓂᓗ 
ᐅᖄᓚᐅᕐᑐᑦ. ᑲᑎᒪᑎᑕᐅᔪᑦ ᐅᖄᑎᓪᓗᒋᑦ ᐱᒍᒪᔭᒥᓂᒃ ᐳᕐᑐᓂᕐᓴᖅ 
ᐃᓕᓴᕐᕕᒃ ᓄᓇᕕᒻᒦᑐᖅ ᑕᒐᐅᓕᕐᐸᑦ ᓱᓇᓂᒃ ᐃᓗᓕᖃᖁᔨᒐᔭᕐᓂᒥᓂᒃ. ᑕᐃᒪ 
ᑲᑎᒪᓂᖃᕐᑎᓯᔪᐃᑦ ᑐᖕᖓᕕᖃᕐᓱᑎᒃ ᐅᖃᐅᓯᕆᔭᐅᔪᕕᓂᕐᓂᒃ ᑕᐃᒃᑯᓄᖓ 
ᐱᒋᐊᓕᓚᐅᕐᑐᑦ ᑐᓴᕐᕕᖃᕆᐊᕐᑐᓂᕐᒥᒃ ᓄᓇᕕᒻᒥᐅᓂᒃ.

ᑕᒪᒃᑯᐊᑕᒐ ᑐᒑᕋᕆᑦᓱᒋᑦ ᑐᓴᕐᕕᖃᕆᐊᕐᑐᓚᐅᕐᖁᑦ ᓄᓇᓕᓐᓂ ᐃᓚᖃᕐᓱᑎᒃ 
ᐃᓕᓴᐃᔨᓂᒃ, ᐅᕕᒐᕐᑐᓂᒃ, ᐃᓄᒻᒪᕆᓐᓂᒃ, ᐃᓚᒌᓂᓪᓗ ᐊᑐᓂᑦ ᓄᓇᓕᓐᓂ.

1.	ᓇᓗᓇᐃᕐᓯᓂᖅ ᓱᓇᓂᒃ ᑐᒑᕋᖃᕐᑐᓴᐅᒻᒪᖔᑦ ᐃᓕᓴᕐᕕᑐᐃᓐᓇᓂ 
ᐳᕐᑐᓂᕐᓴᖅ ᐃᓕᓴᕐᕕᒃ ᓄᓇᕕᒻᒦᑐᖅ

2.	ᐃᓱᒪᑖᕐᓂᖅ ᖃᓄᐃᓕᖓᔪᒥᒃ ᐃᓂᓪᓚᖓᓗᓂ ᓱᓇᓂᒃ 
ᐃᓕᓴᐅᑎᑦᓴᖃᕐᑐᓴᐅᒻᒪᖔᑦ

3.	ᓇᓃᒐᔭᕐᒪᖔᑦ

4.	ᐃᓱᒪᑦᓴᓯᐅᕐᓂᖅ ᖃᓄᐃᓕᖓᔪᒥᒃ ᐃᑦᔭᓯᒐᔭᕐᒪᖔᑦ ᖃᓄᕐᓗ 
ᐊᐅᓚᒐᔭᕐᒪᖔᑦ



ᖃᐅᔨᓴᕐᓂᖅ ᓇᓗᓇᐃᕐᓯᔪᖅ ᑕᐃᑲᖕᖓᑦ ᑲᑎᒪᓂᐅᓚᐅᕐᑐᒥ ᑕᐃᔭᐅᔪᒥ; 
“ᐃᓄᑐᐃᓐᓇᐃᑦ ᐃᒻᒥᓂᕐᓱᓂᖓ ᐃᓕᓴᕐᕕᑐᐃᓐᓇᓂᑦ ᐳᕐᑐᓂᕐᓴᒥ ᐃᓕᓴᕐᓂᒥ” 
ᐃᓄᒃᑎᑐᑦ ᐅᖃᐅᓯᖅ, ᐃᓕᕐᕈᓯᕐᒧᐊᓕᖓᔪᓂᒃ ᓴᓇᖕᖑᐊᓂᖅ, ᓄᓇᒥ 
ᐊᓐᓇᐅᒪᒋᐅᕐᓴᓂᕐᓗ ᐅᕕᒐᕐᑐᓄᑦ ᐃᓕᓴᕐᑕᐅᖁᔭᐅᓂᕐᐹᒃ ᐃᓕᓴᕐᕕᐅᒐᔭᕐᑐᒥ 
ᓄᓇᕕᒻᒦᓗᓂ7. ᐅᕕᒐᕐᑐᐃᑦ ᐃᓕᓴᕆᐊᕐᓯᒪᔪᑦ ᐃᓕᓴᕐᕕᓂ ᐳᕐᑐᓂᕐᓴᓂ 
ᓄᓇᕕᒻᒥ ᐱᓯᒪᑦᓱᑎᒃ ᓂᓪᓕᕈᑎᖃᖃᑦᑕᓚᐅᕐᑐᑦ ᐅᐱᒍᓱᓐᓂᒥᓂᒃ 
ᐃᓕᓴᕐᑕᐅᒍᓐᓇᕆᐊᖅ ᐃᓄᒻᒪᕆᓐᓄᑦ ᐊᓯᖏᓐᓄᓗ ᖃᐅᔨᒪᑦᓯᐊᑐᓄᑦ 
ᐃᓄᑐᐃᓐᓇᐃᑦ ᐃᓕᕐᕈᓯᖓᓐᓂᒃ. ᐱᓗᐊᕐᑐᒥᒃ ᐊᒡᒑᒃ ᐊᑐᕐᓱᒋᒃ ᐃᓕᓴᐃᒍᓯᓂᒃ. 
ᐃᑉᐱᒋᔭᐅᑦᓯᐊᕆᐊᖅ ᓴᐳᒻᒥᔭᐅᒋᐊᕐᓗ, ᓲᓱᒋᔭᐅᑦᓯᐊᕆᐊᕐᓗ ᐱᒍᓐᓇᓂᕐᒥᑎᒍᑦ 
ᐱᑦᓯᐊᕈᓐᓇᓂᕐᒥᑎᒍᓪᓗ ᐅᐱᒍᓱᓚᐅᕐᒥᔪᑦ. ᐱᒻᒪᕆᐅᓂᖓ ᐃᓕᓴᐅᑏᑦ 
ᐃᓕᓴᐃᒍᓰᓪᓗ ᓇᓗᓇᐃᕐᑕᐅᓚᐅᕐᒥᔪᑦ ᐋᔩᖃᑎᒌᑦᑎᓗᒋᑦ. ᖃᕐᔪᐃᑦ ᐅᕕᒐᕐᑐᐃᑦ 
ᑲᑎᒪᓂᖓᓂ ᐊᓐᓇᐅᒪᒋᐅᕐᓴᓂᖅ ᐃᓚᒋᔭᐅᒋᐊᖃᓪᓚᕆᓐᓂᕋᕐᑕᐅᓱᓂ 
ᒪᑯᐊᓗ ᐋᓐᓂᐊᓯᐅᓂᓕᕆᓂᕐᒧᐊᖓᔪᑦ ᓴᓇᓃᓪᓗ ᐱᒻᒪᕆᖁᑎᒋᔭᐅᒻᒥᑎᓗᒋᑦ 
ᑐᖕᖓᕕᖃᕐᑑᓗᑎᒃ ᐃᓄᑐᐃᓐᓇᐃᑦ ᖃᐅᔨᒪᔭᑐᖃᖏᓐᓂᒃ.

“ᐃᓄᒃᑎᑑᕐᑐᓂᒃ ᐃᓕᓴᐃᓂᖃᑐᐊᕐᐸᑦ 
ᐱᐅᔪᐊᓘᒐᔭᕐᑐᖅ. ᐅᖃᕐᓴᐅᔭᖏᑦᑐᓘᓐᓃᑦ 
ᖃᓄᑎᒋᒃ ᐱᐅᔫᓂᕆᕋᔭᕐᑕᖓ. ᐃᓕᓴᕐᓂᓕᒫᑦᓯᐊᖅ 
ᐃᓄᒃᑎᑑᕐᑐᐃᓇᐅᓗᓂ, ᐃᓄᒃᑎᑑᕐᓂᖅ 
ᓴᖕᖏᓕᓴᕐᑖᓘᒐᔭᕐᑐᖅ.” – ᑲᖏᕐᓱᖅ6

ᐃᓕᓴᕐᑕᐅᖁᔭᐅᒐᔭᕐᑐᑦ ᐃᓕᓴᕐᕕᑖᓕᕐᓂᐸᑦ ᐅᖄᔭᐅᕙᓪᓗᖃᑦᑕᓚᐅᕐᑐᑦ 
ᑐᓴᐅᑎᒃᑯᑦ ᐃᓄᓕᒫᕐᑎᓯᓂᒃᑯᓗ. ᐃᓄᐃᑦ ᐱᒻᒪᕆᐅᓂᕐᐸᐅᑎᑦᓯᖃᑦᑕᓚᐅᕐᑐᑦ 
ᐃᓄᑐᐃᓐᓇᐃᑦ ᐃᓕᕐᕈᓯᖓᑦ ᐃᓕᓴᕐᑕᐅᖁᑦᓱᒍ. ᑕᐃᒃᑯᐊᑕᐅᖅ ᐊᐱᕐᓲᑎᓂᒃ 
ᑭᐅᒍᑎᐅᖃᑦᑕᓚᐅᑐᑦ ᑕᐃᒫᑦᓴᐃᓇᖅ ᐱᒍᒪᓂᖃᓚᐅᕐᒥᔪᑦ. 62% 
ᐃᓄᑐᐃᓐᓇᐃᑦ ᐃᓕᕐᕈᓯᖓᓄᐊᓕᖓᔪᓂᒃ ᐃᓕᓴᕈᒪᓂᕐᐸᐅᓱᑎᒃ, 48% ᓄᓇᒥ 
ᐊᓐᓇᐅᒪᒋᐅᕐᓴᓂᕐᒥᒃ ᐃᓕᓴᕈᒪᑎᓪᓗᒋᑦ, 46% ᐃᓄᒃᑎᑐᑦ ᐅᖃᐅᓯᕐᒥᒃ 
ᐃᓕᓴᕈᒪᔪᕕᓃᑦ. ᑕᒪᒃᑯᐊᑕᒐ ᐃᓕᓵᓄᑦ, ᐃᓄᓕᒫᕐᑎᓯᑎᓪᓗᒋᑦ ᐊᐃᔪᓄᓪᓗ 
ᑭᐅᒍᑎᐅᖃᑦᑕᓚᐅᕐᑐᑦ ᑕᒪᐃᓐᓄᑦ ᐱᔭᐅᒍᒪᓂᕐᐹᒍᑦᓱᑎᒃ.

ᐊᓪᓚᖑᐊᕐᓯᒪᔪᖅ 1 

ᐃᓕᓴᐅᑏᑦ ᐃᓕᓴᐃᒍᓰᓪᓗ
“ᑕᑯᒍᒪᓪᓚᕆᒐᔭᕐᖁᖓ ᐃᓕᓐᓂᐊᕕᒻᒥᒃ 
ᐱᔭᕇᕈᓰᒍᓐᓇᑐᒥᒃ ᐃᓄᑐᐃᓐᓇᐃᑦ 
ᐃᓕᓐᐊᒍᓯᖏᓐᓂᑦ ᑕᐃᒃᑯᐊᑎᑐᑦ 
ᐃᓕᓐᓂᐊᕕᖏᓐᓂ ᐃᓕᓐᓂᐊᒐᖏᑦᑕ 
ᐱᔭᕇᕈᓯᕐᑕᐅᒍᑎᒋᕙᑦᑕᖏᑦᑎᑐᑦ.” – ᐊᐅᐸᓗᒃ

“ᐅᑭᐅᕐᑕᑐᒥᐅᒍᒐᑦᑕ ᐅᕿᐅᕐᑕᑐᒥᐅᒍᑦᓴᕋᑦᑕ 
ᐃᑦᔨᓕᕐᑐᔪᐊᒥᐅᒍᓲᒍᒐᑦta ᐃᓚᐃᑎᒍᑦ 
ᑖᓐᓇ ᐊᓐᓇᐅᒪᒐᓱᐊᕐᓂᖅ ᑕᐃᒪᖕᖓᑦ 
ᕿᒪᑦᑕᐅᔭᒍᓐᓇᐃᑎᓗᒍ ᖁᔨᒐᔭᖕᖑᐊᓱᖓᓗ. 
ᐊᓐᓇᐅᒪᒐᓱᐊᕐᓂᖅ ᓄᓇᒥᒃ ᖃᐅᔨᒪᒐᓱᐊᕐᓂᖅ, 
ᐃᓕᑕᕐᓯᒪᒍᓐᓇᓂᖅ ᒪᑯᓂᖓ ᓄᓇᒦᑦᑐᓂᒃ 
ᐃᓕᓴᕐᑕᐅᓲᖕᖑᐊᕌᓘᒻᒪᑦ ᑕᒪᒃᑯᐊ 
ᓴᒃᑯᑕᐅᖁᒐᔭᖕᖑᐊᔭᖏᑦᑕᑲ ᐃᓄᐃᑦ ᐱᐅᓯᖏᑦ. 
ᑕᐃᒪᖕᖓᑦ ᐱᐅᓯᕆᒐᑦᑎᒋ, ᐃᓕᑦᓯᓕᓚᐅᕐᓂᕋᑦᑎᒋ 
ᐊᓈᓇᒃᑯᑎᓐᓂᑦ ᑎᒍᒥᐊᕋᑦᑎᒋ ᑕᒪᓐᓇ 
ᑲᔪᓯᑎᑕᐅᑦᓴᓚᐅᕐᐸᑦ ᐊᑭᑐᑦᓴᕋᔭᕐᓇᖁᖅ 
ᐊᒻᒪᓗ ᑭᑎᑦᔪᑎᓐᓂᐊᓂᖅ. ᑭᑎᑦᔪᑎᓐᓂᐊᓂᖅ 
ᓱᓇᓕᒫᑦᓯᐊᓄᐊᖓᒻᒪᑦ ᑭᑎᑦᔪᑎᓐᓂᐊᓂᕐᒥᒃ 
ᐱᒻᒪᕆᐅᑎᑦᓯᒥᒐᒪᓕ ᑭᑎᑦᔪᑎᓐᓂᐊᓂᕐᒥ 
ᓱᓇᓕᒫᑦᓯᐊᓄᑦ ᐱᓇᓱᒐᕐᓄᑦ ᐃᓕᖓᒻᒪᑦ. 
ᑖᓐᓇᖑᐊᕌᓗᒃ ᑭᑎᑦᔪᑎᓐᓂᐊᓂᖕᖑᐊᕌᓗᒃ 
ᐃᓱᒪᒐᓱᐊᕆᐅᕐᓴᐅᑎᒋᓗᒍ.” – ᐊᑯᓕᕕᒃ

ᑲᖏᕐᓱᒥ ᐊᐱᕐᓱᑐᖃᓚᐅᔪᒻᒥᔪᖅ; “John-Abbott 
ᑎᑑᑐᐃᓐᓇᓗᓃ ᐃᓄᑦᑎᑐᑦ ᐊᑎᕐᑖᑐᐃᓐᓇᓗᒍ 
ᓇᑉᐸᑕᐅᓛᕐᑐᒥᒃ? John-Abbott-
ᕉᔮᕐᓗᓃ? ᐅᕝᕙᓘ ᒪᑯᐊ ᐅᐊᕈᑎᒋᔭᐅᒻᒪᑕ? 
ᐃᕗᔨᕕᒻᒥᐅᖅ ᐃᓄᒻᒪᕿᒃ ᐃᓂᕐᑎᕆᓚᐅᕐᒥᔪᖅ 
ᐃᓄᑐᐃᓐᓇᐃᑦ ᖃᐅᔨᒪᔭᑐᖃᖏᑦᑕ ᓯᓚᑖᒍᑐᐊᖅ 
ᐃᓕᓴᐃᖃᑦᑕᖁᔨᒐᓂ. ᑐᑭᓯᓇᕐᑎᓯᒍᑎᖃᓚᐅᕐᑐᖅ 
ᐃᓄᑐᐃᓐᓇᐃᑦ ᑕᕐᕿᖏᑦ ᒪᓕᓚᐅᕐᒪᑕ ᑕᕐᕿᓂᒃ 
ᓄᐃᔪᓂᒃ. ᑭᓯᐊᓂ ᑲᑎᕕᒃᑯᑦ ᐃᓕᓴᕐᕕᖏᑦ 
ᐃᓕᓴᐃᒻᒪᑕ ᒪᓕᑦᓱᑎᒃ ᐊᔪᕿᕐᑐᐃᔨᕐᔪᐊᑉ 
ᑕᕐᕿᖁᑎᖏᓐᓂᒃ ᑕᐃᒪᐃᑦᓱᑎᒃ ᑕᓪᓕᒪᐅᔪᕐᑐᑦ 
ᒪᕐᕈᓗ-ᑐᐃᓐᓇᓂᒃ (12) ᑕᕐᕿᓂᒃ ᑕᐃᓯᔪᑦ 
ᐊᑕᐅᑦᓯᖅ ᕿᒪᑦᓱᓂᐅᒃ 13-ᒍᒍᑎᖓ. ᑕᐃᒪᐃᑦᓱᑎᒃ 
ᓲᕐᓗ ᓚᔪᑦ; “2+1=4 ᒪᕐᕉᒃ ᐃᓚᑦᓱᒋᒃ ᐊᑕᐅᑦᓯᒥᒃ 
ᓯᑕᒪᑦ.” ᔫᓚᐃ ᑕᕐᕿᖓ ᖃᐅᔨᒪᔭᐅᔪᖅ ᑐᕙᐃᔮᕈᑦ 
(ᑐᕙᐃᕐᑐᖅ) ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ 
ᑐᕙᐃᕐᐸᓕᕐᑐᖅ ᒪᐃᒥᓪᓘᓃᑦ ᓄᓇᓖᑦ ᐃᓚᖏᓐᓂ: 
ᑕᑯᓐᓇᑕᑐᐊᕆᓚᐅᕐᓯᒪᒻᒪᒍ ᐃᓄᐃᑦ ᓯᓚᕐᔪᐊᖅ. 
ᐊᓯᑦᔨᒐᓗᐊᕐᐸᑦ ᐃᓄᐃᑦ ᑕᑯᓐᓇᓂᕆᓚᐅᕐᓯᒪᔭᖓᑦ 
ᐊᑐᕐᑕᐅᓯᐊᑐᐊᕐᐸᑦ ᓇᓚᐅᑦᓯᓯᒪᔪᐊᓘᒐᔭᕐᑐᖅ 
ᐊᓯᑦᔨᑐᕕᓂᐅᒐᓗᐊᕐᐸᑦ. ᑕᐃᒪ ᑐᕙᐃᔮᕈᑦ 
ᔪᓚᐃᒥ ᑲᒪᑦᔭᖏᑦᑐᖅ. ᑕᐃᑦᓱᒪ ᑕᕐᕿᐅᑉ 
ᓄᐃᓂᖓ ᑕᒐ ᑖᓐᓇ ᓄᐃᒻᒪᑦ ᑐᕙᐃᔭᓛᓕᕆᕗᖅ 
ᑕᐃᒪᐃᓕᖓᔪᒥᖔᖅ ᐃᓱᒪᑖᕈᑕᐅᒐᔭᖕᖑᐊᑐᖅ 
ᕙᑦᑐᕕᓂᖅ. ᐃᓄᐃᓪᓗ ᑕᐃᓯᒍᑎᕕᓂᖏᓐᓂᒃ 
ᑕᕐᕿᓂᒃ ᑲᓱᕐᑎᒐᓱᐊᕐᓱᒋᑦ ᑕᒻᒪᐅᒪᓕᕐᑐᒥᒃ 
ᑕᒻᒪᐅᒪᓪᓚᕆᓕᕐᑐᒥᒃ ᐋᕐᖀᓲᑦ ᓲᕐᓗ ᐊᑕᐅᓯᖅ ᒪᕐᕉᒃ 
ᑲᑎᓕᑐᐊᕋᒥᒃ ᓯᑕᒪᑦ ᓚᔫᔮᕐᓱᑎᒃ ᑕᒻᒪᐅᒪᓕᕋᓗᐊᕐᒪᑦ 
ᑲᔪᓯᑎᒐᓱᐊᕐᑖᓗᒋᓕᕐᓱᓂᐅᒃ.

6 �ᓯᒥᔅ ᐅᖃᐅᓯᕆᓯᒪᔭᖓᑎᒍᑦ, “ᐃᓄᐃᑦ ᐊᐅᓚᒍᓐᓇᑕᖓ ᐃᓕᖓᕗᖅ ᐃᓕᓐᓂᐊᕇᕐᓯᒪᔪᑦ ᐃᓕᓐᓂᐊᑎᑕᐅᓂᖏᓐᓄᐊᖓᔪᑦ: ᓄᐃᑦᓯᓂᖅ 
ᐃᓕᓐᓂᐊᕕᕐᔪᐊᒥᑦ ᐃᓕᓐᓂᐊᑕᐅᔪᑦᓴᓂᑦ ᓄᓇᕕᓐᓂᑦ,” 2023.

7 �116 ᖃᐅᔨᓴᕈᑎᕕᓃᑦ ᐊᓪᓚᖁᑎᖏᑦ, ᐃᓱᒪᒋᔭᐅᑎᓪᓗᒋᑦ ᓄᓇᓕᒻᒥᑦ ᐅᖃᐅᓯᐅᓯᒪᔪᑦ ᑕᓯᐅᕐᓯᒍᑎᐅᓂᐊᕐᒪᑕ ᓄᓇᕕᒻᒥᑦ-
ᑐᖕᖓᕕᓕᓐᓂᑦ ᑕᑯᒥᓇᕐᑐᓕᐅᕐᓂᑯᑦ ᐊᒻᒪᓗ ᐃᓗᕐᕈᒧᐊᖓᑎᓪᓗᒋᑦ ᐃᓕᓐᓂᐊᕕᕐᔪᐊᒥᑦ ᐱᔭᕇᒍᓯᕐᑕᐅᒐᓱᐊᕈᑎᑦᓴᓂᑦ ᐱᓇᓱᐊᕐᓂᖏᑦ, 
ᐱᔭᕇᕐᑕᐅᓚᐅᔪᑦ ᐃᓅᓱᑦᑐᓄᑦ ᓄᓇᕕᒻᒥᐅᓄᑦ ᐳᕐᑐᓂᕐᓴᒥᑦ ᐃᓕᓐᓂᐊᑎᓄᑦ ᐃᓚᐅᑎᓪᓗᒋᑦ ᒫᓐᓇ ᐊᒻᒪᓗ ᐃᓕᓐᓂᐊᕕᒻᒥᑦ-ᐱᔭᕇᕐᓯᒪᑦᓱᑎᑦ 
ᐃᓕᓐᓂᐊᑎᐅᔪᕕᓂᓐᓄᑦ.



ᐊᕐᕕᑕᕐᑎᓗᑕ ᓂᓪᓕᕈᑕᐅᕙᓪᓗᖃᑦᑕᓚᐅᕐᒥᔪᖅ ᓇᓃᓐᓂᕆᒐᔭᕐᑕᖓ 
ᐃᓕᓴᕐᕕᐅᑉ.

ᐅᑯᐊᑕᒐ ᐃᓚᐃᓐᓇᖏᑦ ᐃᓱᒪᒋᔭᐅᖃᑦᑕᓚᐅᕐᑐᓄᑦ

1.	ᓗᑯᒋᐊᓕᒻᒥ ᓄᓇᓕᒻᒥ

2.	ᐃᓕᓴᕐᕕᑖᑦᓴᓚᐅᕐᐸᑦ ᓄᓇᕕᒃ ᓄᓇᓖᑦ ᓇᓪᓕᐊᓃᓂᐊᕋᓗᐊᕐᐸᑦ

3.	ᐱᖓᓲᓗᑎᒃ ᐃᓕᓴᕐᕖᑦ ᐊᑦᔨᒌᖕᖏᒪᑕ ᐱᐅᓯᖏᑦ ᐅᖃᐅᓯᖏᓪᓗ ᓄᓇᕕᒻᒥ

4.	ᐃᓱᒪᒋᔭᐅᖁᔭᐅᖃᑦᑕᓚᐅᕐᑐᑦ ᐃᓱᐊᕈᑎᑦᓴᐃᑦ (ᒥᕝᕕᖃᑦᓯᐊᓂᖅ, 
ᐃᒥᕐᑕᐅᑎᖃᑦᓯᐊᓂᖅ, ᖁᕐᕕᓂᐊᕈᑎᓂᓪᓗ) ᐊᒻᒪᓗ ᓯᓚᐅᑉ 
ᖃᓄᐃᓐᓂᕆᓲᖓ ᑕᐃᑲᓂ ᓄᓇᓕᒻᒥ ᐃᓱᒪᒋᔭᐅᒐᔭᕐᑐᒥ.

MES ᐳᕐᑐᓂᕐᓴᓂ ᐃᓕᓴᕐᕕᓂ ᐃᓕᓴᕐᓂᓕᕆᔨᒃᑯᑦ ᒥᑦᓴᐅᓵᕐᑐᑦ ᐃᒻᒪᖄ 
ᐃᓕᓵᖃᕈᓐᓇᕋᔭᕐᑐq 340-ᒥᑦᓵᓂ, ᐱᓇᓱᑦᑎᖃᕐᓗᓂ 75-ᒥᑦᓵᓂ (Group 
DDM, 2023, pp. VI-VIII). ᐃᓕᓴᕐᕕᑖᓚᖓᑐᐊᕐᐸᑦ ᐳᕐᑐᓂᕐᓴᓂ 
ᐃᓕᓴᕐᓂᓕᕆᔩᑦ ᓇᓪᓕᑳᕆᐊᖃᕋᔭᕐᑐᑦ ᓇᓪᓕᑳᕋᑦᓴᓂᒃ ᕿᒥᕐᕈᖃᑎᖃᕐᓗᑎᒃ 
ᑎᒥᐅᔪᓂᒃ, ᓄᓇᒥ ᑎᒍᒥᐊᕐᑎᑯᓐᓂᒃ, ᑲᑎᕕᐅᑉ ᐃᓕᓴᕐᓂᓕᕆᔨᖏᓐᓂᒃ, 
ᒪᑭᕝᕕᑯᓐᓂᓗ ᓇᓪᓕᐊ ᓄᓇᓖᑦ ᓇᑉᐸᐃᕕᐅᒍᒥᓇᕐᓂᐸᐅᒻᒪᖔᑦ ᐃᓱᒪᒋᓗᒍ 
ᐃᓱᐊᕐᓂᖓ ᓄᓇᓕᐅᑉ

ᓇᓃᕝᕕᓴᖓ
“ᓄᓇᑦᑎᓂ ᐊᓂᕐᕋᑎᓐᓂ.” – ᐃᓄᒃᔪᐊᖅ

“ᐃᓱᒪᕗᖓ ᐃᒻᒪᖄ ᐱᐅᔫᒐᔭᕐᑐᖅ ᐊᕕᑦᑐᓯᒪᑐᐊᕐᐸᑦ 
ᐱᖓᓱᐃᓄᑦ ᓄᓇᕕᒻᒦᓗᑎᒃ ᐊᑕᐅᑦᓯᖅ ᑕᓯᐅᔭᕐᔪᐊᒥ, 
ᐊᑕᐅᑦᓯᖅ ᓄᕗᒻᒥ, ᐊᒻᒪᓗ ᐊᑕᐅᑦᓯᖅ ᐅᖓᕙᒥ 
ᐊᑦᔨᒌᑦᔭᖏᒻᒪᑕ ᐅᖃᐅᓯᕗᑦ.” – ᐃᕗᔨᕕᒃ

“ᐅᕕᒐᕐᑐᐃᑦ ᑕᒪᑦᓱᒥᖓ ᐱᒋᐊᖃᓪᓚᕆᑦᑐᕆᔭᒃᑲ 
ᖁᕕᐊᓇᕐᑐᓂᒃ ᐊᑑᑎᒋᐊᖃᕐᒥᒪᑕ ᐃᓕᓴᕐᓗᑎᓗ 
ᐊᕗᖔᓘᕈᑎᒋᒍᓐᓇᑕᒥᓂᒃ ᐃᓕᓴᕐᓂᒥ. ᑕᒫᓂ 
ᐊᕐᓱᕈᓐᓇᑑᖃᑦᑕᑐᖅ, ᕿᑐᕐᖓᕗᑦ ᐊᕐᓱᕈᖃᑦᑕᑐᑦ 
ᐊᕗᖔᓗᒃ ᓅᒋᐊᖅ, ᐊᓕᐊᑦᑐᖃᕋᓗᐊᕐᒫᑦ 
ᑭᓇᒥᓪᓘᓃᑦ ᐊᐅᓪᓛᕆᐊᒥᒃ.” – ᓴᓪᓗᐃᑦ / ᒪᓐᑐᔨᐊ

“ᐃᓄᒃᔪᐊᖅ ᓂᕈᐊᕐᑕᕋ ᓇᑉᐸᐃᕕᐅᓂᐊᕐᑎᓗᒍ 
ᐃᓕᓴᕐᕕᒧᑦ” – ᐃᓄᒃᔪᐊᖅ

“ᑕᑦᓯᓲᒨᕐᑕᐅᑕᐃᓕᓛᕐᖁᖅ” – ᑰᒃᔪᐊᖅ

ᑕᒪᕐᒥᒃ ᐃᓕᖅᕈᓯᕐᒧᐊᓕᖓᔪᓂᒃ ᐃᓕᓴᖁᔨᓂᖅ ᐱᔭᕇᕈᓯᕐᑕᐅᒍᑎᒋᓗᒋᑦ 
ᐃᓕᑕᕆᔭᐅᔪᒥᒃ ᓄᓇᕕᒻᒥ ᓯᓚᑖᓂᓗ ᐅᖃᕐᑕᐅᖃᑦᑕᓯᒪᒻᒥᔪᖅ 
ᖃᐅᔨᓴᕐᓂᐅᖃᑦᑕᓯᒪᒻᒥᔪᓂ ᐳᕐᑐᓂᕐᓴᒥᒃ ᐃᓕᓴᕐᕕᑖᕈᒪᓂᕐᒧᑦ. ᓯᓚᑐᓂᕐᒧᑦ 
ᑲᑎᒪᓂᕐᒥ ᐱᒍᒪᓚᐅᕐᓯᒪᒻᒪᑕ ᑕᒪᐃᓐᓂᒃ ᓄᓇᕕᒻᒥ ᐃᓕᓴᕐᕕᑐᐃᓐᓇᓂᑦ 
ᐳᕐᑐᓂᕐᓴᐅᓗᓂ ᐃᓕᓴᕐᕕᒥᒃ (Nunavik College). (Educational Task 
Force, 1992, p.73) ᐊᒻᒪᓗ (NHI) ᓄᓇᒥᓂ ᐊᓐᓇᐅᒪᒋᐅᕐᓴᓂᓕᕆᓂᕐᒥᒃ 
(p.76). ᐱᐊᑦᓯ ᐋᓇᖃᑕᒃ ᑲᖏᕐᓱᒥᐅᖅ ᐊᓪᓚᓯᒪᔪᖅ, “ᑕᒪᐃᓐᓂᒃ 
ᐃᓄᑐᐃᓐᓇᐃᓗ ᓯᓚᕐᔪᐊᒥᐅᓪᓗ ᐃᓕᖅᕈᓯᖏᓐᓂᒃ ᐱᕕᖃᕐᓗᑎᒃ 
ᐅᕕᒐᕐᑐᖁᑎᕗᑦ ᓯᕗᒧᐊᕈᓐᓇᓯᒐᔭᕐᑐᑦ ᑕᒪᐃᓐᓄᑦ ᐱᐅᓰᓐᓄᑦ ᐊᑑᑎᓖᓐᓂk 
ᐃᓕᓴᕐᓗᑎᒃ ᐃᓅᕕᒋᒍᓐᓇᓯᓗᒋᒃ ᑕᒪᖏᒃ ᐱᒍᓐᓇᓯᓗᒋᒃ ᖃᐅᔨᒪᓕᕐᓗᒋᓗ 
ᐅᓪᓗᒥ ᓯᓚᕐᔪᐊᒥ ᐱᐅᓯᐅᓕᕐᑐᖅ.” ᑕᒐ ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᖅ 
ᐃᓕᓴᕐᕕᒃ ᐅᕕᒐᕐᑐᖁᑎᑦᑎᓄᑦ ᐱᒋᐅᕐᕕᐅᒍᓐᓇᕋᔭᕐᑐᖅ ᑕᒪᐃᓐᓂᒃ 
ᐃᓕᖅᕈᓰᓐᓂᒃ ᐱᒍᓐᓇᓯᑦᓯᐊᓂᐊᕐᒪᑕ ᖃᐅᔨᒪᓕᕐᓗᑎᓗ ᑕᒪᐃᓐᓂᒃ ᐱᐅᓰᓐᓂᒃ.” 
(Annahatak, 2014, p. 31)

ᓱᕐᖁᐃᓯᐊᕐᒥᔪᖅ ᓄᓇᕕᒻᒥᐅᑦ ᓂᕆᐅᕆᔭᖃᕐᒪᑕ ᐃᓕᓴᕐᕕᒥᒃ 
ᒪᓂᑎᑦᓯᔪᒥᒃ ᑕᒪᖏᓐᓂᒃ ᖃᓪᓗᓈᑦ ᓄᓇᖓᓐᓂ ᐃᓕᓴᐃᒍᑎᐅᕙᑦᑐᓂᑦ 
ᐱᔭᕇᕈᓯᕐᑕᐅᒍᑎᒋᕙᑦᓱᒋᑦ ᐃᓕᑕᕆᔭᐅᔪᒥᒃ ᓄᓇᒥᓂ ᓯᓚᑖᓂᓗ.

ᐋᓐᓂᐊᓯᐅᕐᓂᒧᐊᓕᖓᔪᓂᒃ ᐱᖁᔨᔪᑦ 38%, ᓇᒻᒥᓂᖅ ᐱᓇᓱᒐᖃᕐᓂᒧᑦ 
ᑲᒪᔨᒻᒪᕆᐅᓂᕐᒧᓗ 36%, ᑲᕙᒪᐅᓂᕐᒧᑦ ᑲᕙᒪᓕᕆᓂᕐᒧᓗ 30%, 
ᐃᓄᓐᓄᐊᓕᖓᔪᓄᑦ 30%, ᑕᒪᒃᑯᐊ ᑭᐅᒍᑎᐅᕙᓪᓗᓚᐅᕐᑐᑦ ᑕᑕᕐᓴᒐᑦᑎᒍᑦ, 
ᑲᕙᒪᓕᕆᓂᖅ ᐋᓐᓂᐊᓯᐅᕐᓂᓕᕆᓂᕐᓗ ᐱᓗᐊᕐᑎᓗᒋᒃ ᐃᓄᒻᒪᕆᓐᓄᑦ, 
ᔭᐅᖕᖏᓂᕐᓴᐅᓱᑎᒃ ᐃᓕᓵᓄᑦ. ᑕᒪᐃᓐᓄᑦ ᐱᔭᐅᒍᒪᑦᓯᐊᑎᓗᒋᒃ 
ᐃᓄᓐᓄᐊᓕᖓᔪᑦ, ᓇᒻᒥᓂᕐᓗ ᐱᓇᓱᒐᖃᕐᓂᖅ ᐊᐃᑉᐸᖃᕐᓱᓂ ᑲᒪᔨᒻᒪᕆᐅᓂᕐᒥᒃ.

ᖃᕐᔪᐃᑦ  ᐅᕕᒐᕐᑐᐃᑦ  ᑲᑎᒪᔨᖏᑦ  ᑕᑯᒍᒪᔪᑦ  ᓴᓇᖕᖑᐊᓂᕐᓂᒃ,
ᐃᓕᕐᖁᓯᕐᒥᓂᓗ  ᐃᓕᓴᐅᑎᓂᒃ  ᓄᓇᕕᒻᒥ

ᐃᓄᐃᑦ 
ᐃᓕᕐᖁᓯᖓᓗ 

ᖃᐅᔨᒪᔭᑐᖃᖓᑦᑎᒍᓪᓗ 
ᐃᓕᓴᕐᓂᖅ 

ᐊᓐᓇᐅᒪᒋᐅᕐᓴᓂᕐᒥᒃ

ᐅᖃ
ᐅᓯᖅ

ᐃᓗᕐᖁ
ᓯᕐᓗ

ᓯᓚᐅᑉ ᓄᓇᐅᓪᓗ

ᐱᐅᓯᖓ

ᐃᓪᓕᕆᔭᑎᑦ

ᐱᕐᖁᓯᑎᑦ

ᐅᑉᐱᕆᔭᖃᕐᓂᖅ, ᕿᓄᐃᓵᕐᓂᖅ

ᒪᑐᐃᖕᖔᓂᖅ, ᐊᑲᐅᓂᖅ

ᓄᓇᓕᒻᒥ ᐃᑲᔪᕐᓂᖅ

ᐃᓅᖃᑎᓂᒃ ᐱᑦᓯᐊᓂᖅ

ᑲᒪᒃᑯᑎᖃᕐᓂᖅ ᐊᑦᔨᒌᖕᖏᑐᓂᒃ
ᐊᑑᑎᔪᓂᒃ, ᐱᔪᓐᓇᓃᓪᓗ.

ᐊᓐᓇᐅᒪᒋᐅᕐᓴᓃᑦ (ᐃᓪᓗᓕᓂᖅ, ᐃᑭᑎᑦᓯᓂᖅ 
ᐃᑯᐊᓚᒥᒃ, ᓯᖁᒥᓯᒪᔪᓂᒃ ᐋᕐᕿᓱᐃᓂᖅ)

ᓯᑰᑉ ᐱᐅᓯᖓᓂᒃ ᖃᐅᔨᒪᓂᖅ 
/ ᐱᖏᓐᓇᖏᓐᓂᖅ

ᐊᓐᓄᕌᓕᐅᕐᓂᖅ ᐊᓐᓄᕌᕆᔭᐅᕙᑦᑐᕕᓂᕐᓂᒃ

ᐱᕈᕐᑐᐃᑦ ᐋᓐᓂᐊᓯᐅᑎᒋᔭᐅᕙᑦᑐᕕᓃᑦ

ᐃᓄᒻᒪᕇᑦ ᐃᓕᓴᐃᕙᓪᓗᑐᑑᓗᑎᒃ

ᐃᓕᓴᕐᓂᖅ ᒪᓕᑦᑐᖅ ᓯᓚᐅᑉ ᐊᓯᑦᔨᑕᕐᓂᖏᓐᓂᒃ

ᐃᓕᓐᓂᐊᓂᖅ/ᐃᓕᓴᕐᓂᖅ ᑕᑦᓰᓂᒃᑯᑦ,  
ᐱᓂᐊᕐᓂᑯᑦ, ᑕᑯᓐᓇᓂᒃᑯᓗ

ᐃᓄᒃᑎᑐᑦ 
 ᑭᖑᓂᕐᒥ ᐊᑑᑎᓯᒪᔪᑦ ᐱᕙᓪᓕᐊᓂᐅᓯᒪᔪᐃᓪᓗ
 ᐊᑎᑐᖃᕐᓂᒃ ᐊᑦᓰᓂᖅ
 ᐅᖃᐅᓰᑦ ᐊᑦᔨᒌᖕᖏᑐᑦ

ᐱᐅᓯᖃᕐᓃᑦ ᐆᒪᔪᓄᑦ
ᐆᑦᑑᑎᒋᓗᒍ  ᑐᒃᑐᓄᑦ

ᓴᐃᒻᒪᑎᑦᓯᒍᓯᕕᓃᑦ ᓈᒻᒪᒋᐅᑎᖕᖏᑐᓂᒃ  
ᓯᕗᓕᕐᑎᐅᓂᕐᓗ

ᐊᓪᓚᖑᐊᕐᓯᒪᔪᖅ 2

8 �ᓯᒥᔅ ᐅᖃᐅᓯᕆᓯᒪᔭᖓᑎᒍᑦ, “ᐃᓄᐃᑦ ᐊᐅᓚᒍᓐᓇᑕᖓ ᐃᓕᖓᕗᖅ ᐃᓕᓐᓂᐊᕇᕐᓯᒪᔪᑦ ᐃᓕᓐᓂᐊᑎᑕᐅᓂᖏᓐᓄᐊᖓᔪᑦ: ᓄᐃᑦᓯᓂᖅ 
ᐃᓕᓐᓂᐊᕕᕐᔪᐊᒥᑦ ᐃᓕᓐᓂᐊᑕᐅᔪᑦᓴᓂᑦ ᓄᓇᕕᓐᓂᑦ,” 2023.



ᓄᓇᕕᒻᒥ ᐃᓕᓴᕐᕕᑐᐃᓐᓇᓂᒃ 
ᐳᕐᑐᓂᕐᓴᖅ ᐃᓕᓴᕐᕕᒃ
ᑯᐯᒃᒥ ᒪᕐᕈᐃᓂᒃ ᐃᓕᓴᕐᓂᖃᕐᒪᑦ ᑕᒪᖏᒃ ᐃᓕᓴᕐᕕᑐᐃᓐᓇᓂ ᐃᓕᓴᕐᑕᐅᓲᓂt 
ᐳᕐᑐᓂᕐᓴᓂᒃ ᐃᓕᓴᐃᕕᐅᑦᓱᑎᒃ: CEGEP-ᓗ, ᐃᓕᒃᑰᑐᓪᓗ ᐃᓕᓴᕐᕖᑦ. 
ᐱᖁᔭᑎᒍᑦ ᐋᕐᕿᑕᐅᓯᒪᔪᒥᒃ ᐱᑕᖃᑦᔭᖏᒻᒪᑦ ᓄᓇᕕᒻᒥ, ᐃᓕᓴᕐᕕᑐᐃᓐᓇᓂᑦ 
ᐳᕐᑐᓂᕐᓴᖅ ᐃᓕᓴᕐᕕᒃ ᓄᐃᑕᐅᒐᓗᐊᕈᓂ ᓄᓇᕕᒻᒥ ᒪᓕᒋᐊᖃᕋᔭᕐᑐᖅ ᖃᓪᓗᓈᑦ 
ᓄᓇᖓᓐᓂ ᐃᓕᓴᕐᕖᑦ ᐃᓂᓪᓚᑕᐅᓯᒪᐅᑎᖏᓐᓂᒃ ᐃᓄᑐᐃᓐᓇᐃᑦ ᐱᒍᒪᔭᖓᓄᑦ 
ᒥᑦᓵᓃᑦᔭᖏᑦᑐᒥᒃ. ᐃᒪᐃᒻᒪᑦ; ᐱᖁᔭᖅ (Law) 14 (Bill 96) ᐊᐅᓚᑦᓯᔪᖅ 
ᐅᖃᐅᓯᕐᒥᒃ CEGEP-ᓕᒫᓂ ᐃᓕᒃᑰᑐᓂᓗ ᐃᓕᓴᕐᕕᓂ. ᑕᒡᒎᓇ ᐱᖁᔭᑎᒍᑦ 
14-ᒦᑦᑐᑯᑦ ᒪᕐᕈᐃᓈᒃ ᐅᖃᐅᓯᕐᒥᒃ ᐃᓕᓐᓂᐊᒑᒃ ᐃᓄᒃᑎᑐᑦ ᐊᕕᑦᑐᓯᒪᑦᓱᑎᒃ 
ᐃᓕᓴᕋᑦᓴᓂ ᑖᒃᑯᓇᖕᖓᑦ ᑲᑎᓕᕋᒥᒃ 28-ᒍᔪᓂ ᐱᔭᕇᕐᑕᐅᒋᐊᓕᓐᓂ ᑕᐃᔭᐅᔪᒥ 
DCS (Diploma of Collegial Studies)10. ᐃᓄᓕᒫᕐᑎᓯᓂᖃᕐᑎᓗᒋᑦ 
ᑲᖏᕐᓱᒥᐅᒥᒃ ᐅᓂᒃᑳᑐᖃᓚᐅᔪᒻᒥᔪᖅ 1960-ᐅᑎᓗᒍ ᐃᓄᒃᑎᑐᑦ ᐅᖃᐅᓯᖅ 
ᐃᓚᐅᑎᑕᐅᓂᐊᓕᕐᒪᑦ ᑯᐯᒃᑯᑦ ᐃᓕᓴᕐᓂᓕᕆᔨᒃᑯᖏᓐᓄᑦ ᓚᑦᓱᓂ; “ᑯᐸᐃᒃ 
ᑯᕙᒪᒃᑯᑦ ᐊᐃᑉᐸᕆᓕᐅᑎᒻᒪᑕ ᐃᓕᓴᕐᕕᖃᓯᒻᒪᑦ ᒪᕐᕉᓂᒃ ᓄᓇᓕᓐᓂ ᑕᐃᓐᓇ 
ᐊᐃᑉᐸᕆᓕᐅᑎᔪᖅ ᑯᐯᒃ ᑲᕙᒪᒃᑯᑦ ᐊᐅᓚᑕᖓᑦ ᑲᑎᒪᔨᖃᑦᔭᖏᑦᑐᖅ 
ᐃᓕᓴᕐᕕᒃ ᓇᑉᐸᑕᐅᒍᓗᑐᐃᓐᓇᑐᖅ ᐃᓕᓴᐃᔩᓪᓗ ᑎᑭᑦᓱᑎᒃ ᑭᓯᐊᓂ 
ᐆᒥᖓ ᐊᔪᒐᐃᑦᑐᑕᖃᓚᐅᕐᓯᒪᔪᖅ ᐃᓄᒃᑎᑑᕐᑐᖃᒐᓛᐱᒍᓐᓇᓯᔪᖅ 
ᓱᓇᐅᕙ ᐃᓕᓐᓂᐊᕕᐅᑦᓱᓂ ᐊᐅᓚᑕᐅᒻᒥᓱᓂ ᐃᓄᒃᑎᑑᒐᓛᕌᐱᒍᓐᓇᓯᒻᒪᑕ 
ᐅᐱᒍᓱᒃᑯᐊᑦᓴᐸᓕᕐᑐᒍᑦ ᑕᑯᕐᖓᕆᔭᖃᖕᖏᒪᑕ.” ᓱᕐᖁᐃᑐᒥᒃ ᐱᖁᔭᖅ 
14 ᑐᖕᖓᕕᒋᔭᐅᒋᐊᖃᑦᔭᖏᑦᑐᖅ ᐳᕐᑐᓂᕐᓴᒋᐊᓪᓚᒥᒃ ᐃᓕᓴᕐᕕᒥᒃ 
ᓇᑉᐸᐃᓂᐊᑐᐊᕐᐸᑕ ᓄᓇᕕᒻᒥ.

ᐃᒪᐃᑦᑑᒍᓐᓇᓂᖏᑦ 
ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᐃᑦ 
ᐃᓕᓴᕐᕖᑦ ᓄᓇᕕᒻᒥ
“College? University? ᖃᓄᖅ? ᑕᒪᑦᓱᒥᖓ 
ᐊᐱᕐᓲᑎᖃᕐᖄᓇᕐᖁᖅ” – ᐊᑯᓕᕕᒃ

“ᐃᒫᓪᓕ ᑕᑯᒍᒪᓪᓚᕆᒐᔭᕐᖁᖓ ᓄᓇᕕᒻᒥ 
ᑕᐃᒪᐃᑦᑐᒐᓚᒻᒥᒃ, ᓄᓇvik ᓯᕗᓂᑦᓴᕗᑦ 
ᐃᓚᐅᕐᖄᑎᓪᓗᒍ college-ᓗ University 
ᐳᕐᑐᓯᕙᓪᓕᐊᓗᓂ. ᐃᓕᓐᓂᐊᕕᕐᔪᐊᒥᒃ 
ᑕᑯᒍᒪᓪᓚᕆᕋᔭᕐᖁᖓ ᐊᑕᐅᓯᐅᓗᓂ ᓄᓇᕕᒻᒥ 
ᓄᓇᓕᒻᒦᓗᓂ ᓇᓪᓕᐊᓂᑭᐊᖅ.” – ᑰᒃᔪᐊᖅ
ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᖅ ᐃᓕᓴᕐᕕᒃ ᖃᓄᐃᑦᑑᒐᔭᕐᖃ ᓄᓇᕕᒻᒥ? College-
ᒍᒐᔭᕐᖄ ᐅvᕙᓘ University -ᐅᒐᔭᕐᖃ? ᐅᕝᕙᓘ ᐃᓕᖅᕈᓯᕐᓂᐊᕕᐅᒐᔭᕐᖃ? 
ᐊᓯᐊᓘᓐᓃᑦ? ᓇᓪᓕᑳᕋᑦᓴᐃᑦ ᐱᕗᑦ ᑯᐯᒃ ᐃᓗᐊᓂ ᐃᓂᓪᓚᖓᔪᑦ ᐃᓕᓴᕐᓃᑦ. 
CEGEPs ᐊᕐᕌᕈᓂ ᐱᖓᓱᓂ ᐃᓕᓴᐃᓲᑦ ᐊᑐᐃᓐᓇᕈᑦᑎᕆᑦᓱᑎᒃ ᐃᓕᓵᓂᑦ 
ᐱᓇᓱᒐᕐᓄᑦ, ᐋᓐᓂᐊᓯᐅᕐᑎᐅᓂᕐᓄᑦ, ᐳᓖᓯᐅᓂᕐᓄᑦ, ᓇᒻᒥᓂᖅ ᐱᓇᓱᕐᕕᓂ 
ᐊᐅᓚᑦᓯᔨᐅᓂᕐᓄᑦ, ᐊᒻᒪᓗ ᐊᕐᕌᕉᓐᓂ ᒪᕐᕈᑐᕐᑐᒥᒃ ᐊᑐᐃᓇᕈᕐᑎᕆᓂᕐᒥᒃ 
ᐳᕐᑐᓂᕐᓴᒋᐊᓪᓚᒧᑦ ᐃᓕᓴᕐᕕᒧᑦ University-ᒧᑦ ᐃᑎᕐᓂᒧᑦ. 
University-ᐄᑦ ᓄᐃᑕᐅᒋᐊᖕᖓᓚᐅᕐᑐᕕᓃᑦ ᐃᓕᓴᕐᕕᐅᓂᐊᕐᑎᓗᒋᑦ 
ᐃᓄᐃᑦ ᖃᐅᔨᒪᔭᖏᑦᑕ ᐅᖓᑖᓄᑦ ᐃᓕᓴᐃᕕᐅᓚᖓᑎᓪᓗᒋᑦ ᑭᓯᐊᓂᓕ 
ᐅᓪᓗᒥᐅᓕᕐᑐᖅ ᐃᓕᑕᕆᔭᐅᒍᑎᑖᕐᕕᐅᓱᑎᒃ ᐱᓇᓱᒐᕐᒥᒃ ᐱᒍᓐᓇᓂᕐᒧᑦ ᒪᑯᓂᖓ 
ᐱᓕᕐᑐᑦ; ᐃᓕᓴᐃᔨᖕᖑᑎᑕᐅᓂᕐᓂᒃ, ᐋᓐᓂᐊᓯᐅᕐᑎᒪᕆᖕᖑᑎᑕᐅᓂᕐᓂᒃ, 
ᐃᕐᖃᑐᐃᕕᓐᓂ ᓴᐳᒻᒥᔨᖕᖑᑎᑕᐅᓂᕐᓂᒃ, ᓱᓇᓂᒃ ᐱᖕᖑᑎᑦᓯᔨᐅᓂᕐᓂᒃ, 
ᖃᐅᔨᓴᕐᑎᒪᕆᖕᖑᓂᕐᓂᒃ, ᓴᓇᖕᖑᐊᑎᐅᓂᕐᓂᒃ, ᐊᓯᖏᓐᓂᓗ ᐊᒥᓱᓂᒃ. 
2023 ᒍᑎᓗᒍ MES-ᑯᑦ ᑯᐯᒃ ᐃᓕᓴᕐᓂᓕᕆᔨᖏᑦ ᐳᕐᑐᓂᕐᓴᓂ ᐃᓕᓴᕐᕕᓂ 
ᖃᐅᔨᓴᓚᐅᕐᒪᑕ ᖃᓄᐃᓕᖓᓗᓂ ᐃᓕᑕᕆᔭᐅᔪᒥᒃ ᐃᓂᓪᓚᖓᐅᓯᖃᕋᔭᕐᒪᖔᑦ 
ᑖᓐᓇ ᐃᓕᓴᕐᕕᒃ ᐱᔭᐅᒍᒪᔪᖅ, ᓇᓪᓕᖏᓐᓂᒃ ᐃᓕᓴᕐᓂᓂᒃ ᓇᓪᓕᑳᕋᓗᐊᕐᐸᑕ 
ᒪᑭᕝᕕᑯᓪᓗ ᑯᐯᒃᑯᓗ ᐱᓇᓱᐊᖃᑎᒌᒋᐊᖃᓚᖓᔪᑦ ᐱᖁᔭᑎᒍᑦ 
ᐱᔭᐅᒍᓐᓇᓰᑎᑦᓯᒐᓱᐊᕐᓗᑎᒃ ᐃᓕᓴᕐᓂᒥᒃ ᐃᓄᑐᐃᓐᓇᐃᑦ ᐃᓕᖅᕈᓯᖓᓂᒃ 
ᐊᑕᑎᑦᓯᔪᒥᒃ.

ᐃᓕᓴᕐᕕᑖᓪᓚᕆᑦᑐᕕᓂᐊᓘᑉᐸᑦ ᓄᓇᑦᑎᓂ ᑭᓇᒃᑯᓄᑦ ᐊᐅᓚᑕᐅᒐᔭᕐᖃ? 
ᑲᑎᕕᒃᑯᑦ ᑎᓕᔭᐅᒍᑎᒋᓯᒪᔭᖓ ᐊᖏᖃᑎᒌᒍᑎᒃᑯᑦ 17.0.3. ᒦᑦᑐᖅ 
ᐃᒪᐃᓕᖓᔪᖅ: “ᑲᑎᕕᒃᑯᑦ ᐃᓕᓴᕐᓂᓕᕆᓂᖓ ᐊᐅᓚᑦᓯᒍᓐᓇᕕᖃᓚᖓᔪᖅ 
ᑲᒪᓗᓂᓗ ᐃᓕᓴᕐᕕᑐᐃᓐᓇᓂ ᐃᓕᓴᕆᐊᓕᕐᓵᑐᓂᑦ ᐱᒋᐊᕐᓗᒍ ᐳᒃᑭᓂᕐᓴᓃᑦᑐᓂᒃ 
ᐳᕐᑐᓂᕐᓴᒦᑦᑐᓂᓗ ᐊᒻᒪᓗ ᐃᓄᒻᒪᕇᑦ ᐃᓕᓴᕐᕕᖏᓐᓂᒃ.” (James Bay and 
Northern Quebec Agreement, 1975). ᑲᑎᕕᒃ ᐃᓕᓴᕐᓂᓕᕆᓂᖅ 
ᑲᒪᒍᓐᓇᐅᑎᖃᑦᔭᖏᑦᑐᖅ ᐃᓕᓴᕐᕕᑐᐃᓐᓇᓂᑦ ᐳᕐᑐᓂᕐᓴᓂᒃ ᐃᓕᓴᕐᕕᔪᐊᓂᒃ 
ᓄᓇᒥᓐᓂ. ᑭᓯᐊᓂ ᐃᓪᓗᖁᑎᓕᒃ ᐃᓕᓴᕐᕕᓕᐊᒍᒍᓐᓇᑐᓂᒃ ᐃᓕᓴᕐᕕᑐᐃᓐᓇᓂᑦ 
ᐳᕐᑐᓂᕐᓴᓂᒃ ᐊᕐᕌᕈᓂ ᐊᒥᓱᓂ ᐱᓇᓱᐊᖃᑎᖃᕐᓯᒪᓕᕋᒥ ᐱᒍᓐᓇᑐᖅ. ᑲᑎᕕᒃᑯᑦ 
ᐃᓕᓴᕐᓂᓕᕆᔨᖏᑦ ᐊᔪᐃᓐᓇᓂᐊᑐᐊᕐᐸᑕ ᐊᐅᓚᑦᓯᒍᓐᓇᓯᑎᑕᐅᒐᓱᐊᕐᓗᑎᒃ 
ᐳᕐᑐᓂᕐᓴᒋᐊᓪᓚᓂᒃ ᐃᓕᓴᕐᓂᒥᒃ ᓄᓇᕕᒻᒥ, ᑖᓐᓇ ᐊᖏᖃᑎᒌᒍᑎᒦᑦᑐᖅ 
17-ᒦᑦᑐᖅ ᐊᓯᑦᔨᒋᐊᓕᒃ ᐳᕐᑐᓂᕐᓴᒋᐊᓪᓚᓂᒃ ᐃᓕᓴᕐᕕᓂᒃ ᐊᐅᓚᑦᓯᒍᓐᓇᓂᕐᒥᒃ 
ᑎᓕᔨᒍᑎᒥᒃ ᐃᓚᓗᓂ.

ᐃᒪᐃᓕᖓᒍᓐᓇᕋᔭᕋᓗᐊᕐᒥᓱᓂ, ᐃᒻᒥᒎᕐᑐᖅ ᐃᓕᓴᕐᕕᒃ ᓄᐃᑕᐅᒍᓐᓇᑐᖅ 
ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᖅ ᓄᓇᕕᒻᒦᓂᐊᕐᑐᖅ. ᑯᐯᒃᒥᓪᓕ ᐃᓕᓴᕐᕕᑐᐃᓐᓇᓂ 
ᐳᕐᑐᓂᕐᓴᓂᑦ ᐃᓕᓴᕐᓃᑦ (CEGEPs) ᐊᐅᓚᑕᐅᓲᑦ ᑲᑎᒪᔨᖏᓐᓄᑦ ᑖᑦᓱᒪ 
ᐃᓕᓴᕐᕕᐅᑉ ᑐᒑᕋᖓᓂᒃ ᒪᓕᑦᑐᓄᑦ. ᑲᑎᒪᔨᖃᕈᓐᓇᓲᑦ ᓄᓇᓕᓐᓂ ᐱᓯᒪᔪᓂᒃ 
ᐊᓈᓇᒃᑯᕆᔭᐅᔪᓂᒃ ᐃᓕᓵᓄᑦ, ᐃᓕᓴᐃᔨᓂᒃ, ᐃᓕᓵᓂᓪᓘᓃᑦ ᑕᐃᑲᓂ ᐃᓕᓴᕐᕕᒥ. 
ᐃᒻᒥᒎᕐᑐᖅ ᐃᓕᓴᕐᕕᒃ ᐱᒐᓱᐊᕐᓗᒍ ᐱᔭᕆᐊᑭᓐᓂᓴᐅᕐᖂᑐᖅ ᑲᑎᕕᒃᑯᓄᑦ 
ᐊᐅᓚᑕᐅᖕᖏᖔᕐᓗᓂ ᑭᓯᐊᓂ ᓱᓇᒥᓪᓘᓃᑦ, ᑭᓇᒥᓪᓘᓃᑦ ᐱᒋᐊᕐᑎᓯᒍᑎᑦᓴᓂᒃ 
ᐱᑕᖃᖕᖏᑐᖅ.

ᑲᑎᕕᒃᑯᑦ ᐱᒋᐊᕐᑎᓯᒐᓱᐊᕐᓗᑎᓪᓘᓃᑦ ᐅvᕙᓘᓐᓃᑦ ᐃᒻᒥᒎᕐᓗᓂ ᐃᓕᒃᑰᑐᖅ 
ᐃᓕᓴᕐᕕᒃ ᓄᐃᑕᐅᓗᓂ. ᐱᒍᒪᓂᖅ ᓄᓇᓕᓐᓂ ᓱᕐᖁᐃᑐᖅ ᐊᒻᒪᓗ ᓄᓇᕕᒻᒥᐅᑎᒍᑦ 
ᐃᓕᓴᕐᓂᓕᕆᓂᖅ ᐊᔪᕐᓇᖏᑦᑐᖅ, ᑭᓯᐊᓂ ᐱᓇᓱᑦᑎᓴᐃᑦ, ᐱᐅᒃᑯᑎᑦᓴᐃᓗ 
ᓄᐃᑕᐅᒋᐊᖃᓚᖓᔪᑦ.

ᑲᑎᕕᒃᑯᑦ ᐳᕐᑐᓂᕐᓴᒋᐊᓪᓚᓂᒃ ᐃᓕᓴᕐᓂᓂᒃ ᐊᐅᓚᑦᓯᓂᐊᕋᓗᐊᕐᐸᑕ 
ᐅᕝᕙᓘᓐᓃᑦ ᐃᓕᒃᑰᑐᖅ ᓄᐃᑕᐅᓂᐊᕋᓗᐊᕐᐸᑦ, ᐱᑖᕈᒪᓂᖅ ᐊᔪᐃᓐᓇᕈᒪᓂᕐᓗ 
ᐃᓄᓐᓃᒌᕐᑐᖅ. ᓄᓇᕕᒻᒥᐅᑦ ᐃᓕᓴᕐᓂᓕᕆᓕᓂᐊᓘᓕᕐᒪᑕ ᐊᑑᑎᑎᑦᓯᒍᓐᓇᑐᑦ. 
ᐅᕕᒐᕐᑐᐃᓗ ᑲᑦᓱᖓᐃᑦᑑᓱᑎᒃ ᐃᓚᐅᒍᒪᒻᒪᑕ ᓄᐃᑦᓯᒐᓱᐊᖃᑕᐅᒍᒪᑦᓱᑎᒃ 
ᐃᓕᓴᕐᓂᓕᕆᓂᕐᒥᒃ ᓄᓇᒥᓐᓂ (Rodon et al., 2015 ᐊᒻᒪᓗ  Smith et al., 
2023). ᐊᖏᖃᑎᒌᒍᑕᐅᓯᒪᔪᖅ ᐃᓚᔭᐅᑎᓪᓗᒍ ᑭᓯᐊᓂ ᒪᑭᕕᒃᑯᓄᓪᓗ ᑯᐯᒃ 
ᑲᕙᒪᖓᓄᓪᓗ ᐱᒍᓐᓇᕋᔭᕐᑐᖅ ᐱᖁᔭᑎᒍᑦ ᐃᓂᓪᓚᑕᐅᓯᒪᓂᖓ ᓴᓇᑐᐃᓪᓖᒪᑦ 
ᓄᓇᕕᒻᒥᐅᑦ ᐱᒍᒪᓕᕐᑕᖓᓂᒃ ᐊᕐᕌᕈᓂ 40-ᓂ ᐊᓂᒍᕐᓯᒪᓕᕐᑐᓂ.

ᑲᕙᒪᓐᓂᖅ
“ᑕᐃᒪᐃᒻᒪᑦ ᐃᒻᒥᒎᕐᑐᒥᒃ ᐊᐅᓚᑦᓯᔪᐊᓘᒐᔭᕐᓗᑕ 
ᐱᖁᓇᕐᑑᒐᓗᐊᖅ... ᐃᓕᖅᕈᓯᓕᕆᓂᕐᒥᒃ 
ᐃᓕᓐᓂᐊᕕᑦᑖᖁᓇᕐᑐᖅ.” – ᐃᕗᔨᕕᒃ

“ᐃᓕᓴᕐᓂᒥᒃ ᐃᒪᐃᓕᖓᔪᒥᒃ 
ᐊᐅᓚᑦᓯᖃᑕᐅᓯᔪᐊᓘᒐᑦᑕ ᖃᓂᕗᐊᓪᓛᑦ 
ᒥᓴᕐᑕᖃᑦᑕᓕᕐᑐᑦ ᐊᐅᓚᑦᓯᓯᒐᑦᑕ... ᓱᓇᐅᕝᕙ 
ᒍᓐᓇᔭᒐᑕ ᒪᓐᓇ ᐃᓕᓴᕐᓂᐅᑉ ᐋᕐᕿᓱᕐᓯᒪᔭᖓ 
ᑐᑭᒧᐊᒍᑎᓕᐅᕐᓯᒪᓂᖓ ᑯᐯᒃ ᑲᕙᒪᐅᑉ ᐱᒋᒻᒪᒍ 
ᐊᖓᔪᕐᖄᒪᕆᐊᓘᕕᒋᒻᒪᒍ ᐊᑖᑕᐅᕕᒋᒻᒪᒍ.” – 
ᑲᖏᕐᓱᖅ

“ᑕᐃᒪᖕᖓᓂᑦ ᐅᕕᒐᕐᑑᓚᐅᓂᕋᒪ ᐃᓱᒪᖃᑦᑕᓯᒪᕗᖓ 
ᐱᐅᓯᑎᑦᓯᒍᒪᑦᓱᖓ ᐱᕕᑦᓴᓕᐅᕐᓗᖓᓗ ᐃᓕᓴᕐᓂᒥᒃ 
ᐅᑭᐅᕐᑕᑐᒥ. ᐱᐅᔪᐊᓘᒐᔭᕐᑐᖅ ᐳᕐᑐᓂᕐᓴᓂᒃ 
ᐃᓕᓴᕐᕕᔪᐊᓂᒃ ᐱᑕᖃᑐᐊᕐᐸᑦ ᖁᕕᐊᓇᓪᓚᕆᒐᔭᕐᑐᖅ 
ᐊᓪᓛᑦ ᐅᐸᐅᑎᒋᐊᒥᒃ ᐊᓕᐊᓪᓚᕆᒐᔭᕐᖁᖓ 
ᐱᓇᓱᐊᖃᑎᖃᕐᓗᖓᓗ.” – ᓴᓪᓗᐃᑦ / ᒪᓐᑐᔨᐊ9

9 �ᓯᒥᔅ ᐅᖃᐅᓯᕆᓯᒪᔭᖓᑎᒍᑦ, “ᐃᓄᐃᑦ ᐊᐅᓚᒍᓐᓇᑕᖓ ᐃᓕᖓᕗᖅ ᐃᓕᓐᓂᐊᕇᕐᓯᒪᔪᑦ ᐃᓕᓐᓂᐊᑎᑕᐅᓂᖏᓐᓄᐊᖓᔪᑦ: ᓄᐃᑦᓯᓂᖅ 
ᐃᓕᓐᓂᐊᕕᕐᔪᐊᒥᑦ ᐃᓕᓐᓂᐊᑕᐅᔪᑦᓴᓂᑦ ᓄᓇᕕᓐᓂᑦ,” 2023.

10 �ᐱᖁᔭᖅ 14 ᐊᑐᖁᔨᖕᖏᑐᖅ ᐃᓕᓐᓂᐊᑎᑦᓯᒍᓐᓇᓂᕐᒥᑦ ᓄᓇᖃᕐᖄᓯᒪᔪᑦ ᐅᖃᐅᓯᖓᑎᒍᑦ. ᑯᐯᒃ ᑲᕙᒪᖓ 
ᓵᖕᖓᔭᐅᖃᑦᑕᓯᒪᓕᕐᑐᖅ ᐱᒻᒪᕆᕋᑕᐅᔪᓄᑦ ᓈᒻᒪᓴᖕᖏᓂᕐᒥᓂᑦ ᓄᐃᑕᑎᑦᓯᔪᓄᑦ ᓄᓇᖃᕐᖄᓯᒪᔪᓄᑦ ᐊᒻᒪᓗ ᑎᒥᐅᔪᖁᑎᖏᓐᓄᑦ 
(ᐃᓚᐅᑎᓪᓗᒋᑦ ᐃᓕᓴᕐᓂᓕᕆᔩᑦ) ᐊᒻᒪᓗ ᑌᒣᒻᒪᑦ ᐱᔪᓐᓇᓯᑎᑕᐅᓚᕿᓯᒪᔪᑦ ᒥᓂᔅᑕ ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᑎᑕᐅᓂᒃᑯᑦ 
ᓄᐃᑦᓯᒍᓐᓇᑎᑕᐅᓚᕿᑦᑐᑎᑦ ᐃᑭᑦᑑᕋᓗᐊᕐᑎᓗᒋᑦ ᐊᒻᒪᓗ ᒫᓐᓇᓯᐅᑎᑦᓴᑐᐃᓐᓇᐅᑎᓪᓗᒍᓗ ᓄᓇᖃᕐᖄᓯᒪᔪᓄᐊᖓᑦᓱᓂ, 
ᐃᓗᓕᖏᑦ ᒪᕐᕈᕕᓪᓗᓂ ᐃᓄᒃᑎᑐᑦ ᐃᓕᓐᓂᐊᓂᖃᕈᓐᓇᑎᑕᐅᑦᓱᑎᑦ ᒍᐃᒍᐃᑎᑐᑦ ᐅᖃᐅᓯᖓᓂᑦ ᐃᓕᓐᓂᐊᑎᑕᐅᓂᕆᒋᐊᓕᖏᑦᑕ 
ᑕᐅᕐᓯᐅᑎᒋᑦᓱᒋᑦ ᐅᖃᐅᓯᓕᕆᓂᕐᒥᑦ. ᑖᒃᑯᐊ ᐊᖏᕐᑕᐅᓯᒪᕈᑏᑦ ᐃᓱᓕᓂᖃᓛᕐᑐᑦ 2027-ᒥᑦ. https://www.legisquebec.
gouv.qc.ca/en/document/cr/C-11,%20r.%209.1%20



2.	ᐱᓇᓱᐊᖃᑎᖃᕐᓂᖅ ᓄᓇᕕᒻᒥ ᑎᒥᐅᔪᓂᒃ. MES-ᐃᓕᓴᕐᓂᓕᕆᔨᒃᑯᑦ 
ᐳᕐᑐᓂᕐᓴᓄᑦ ᐃᓕᓴᕐᕕᓄᑦ ᑯᐯᒃᒥ ᖃᐅᔨᓴᕐᓂᕆᓚᐅᕐᑕᖓ ᐃᒪᐃᒐᔭᕐᖂᒪᑦ 
ᓚᒍᑎᖏᑦ: “ᐊᐅᓚᑕᐅᓂᖓ ᐊᓪᓚᕕᖃᕐᓂᖓᓗ ᐳᕐᑐᓂᕐᓴᓂᒃ 
ᐃᓕᓴᕐᓂᓕᒫᑦ ᐊᑕᐅᓯᕐᒧᑦ ᑎᒥᐅᔪᒧᑦ ᐊᐅᓚᑕᐅᒋᐊᖃᕋᔭᕐᑐᑦ, 
ᑐᑭᒧᐊᑦᑎᓯᓂᐊᕐᑐᒧᑦ ᐃᓚᒋᓕᐅᑎᑦᓯᓗᓂᓗ ᑕᒪᒃᑯᓂᖓ ᐅᑭᐅᕐᑕᑐᒥᐅᑦ 
ᐱᒍᒪᔭᖏᓐᓂᒃ. (Group DDM, 2023, p. VIII). ᑲᑎᕕᒃ 
ᐃᓕᓴᕐᓂᓕᕆᓂᖅ ᑐᑦᓯᕋᐅᑎᓕᐅᕐᓯᒪᔪᖅ ᑮᓇᐅᔭᓂᑦ ᐳᕐᑐᓂᕐᓴᓂk 
ᐃᓕᓴᕐᕖᑦ ᐃᓕᓴᕐᓂᓕᕆᔨᒃᑯᖏᓐᓂᑦ ᐊᐅᓚᑦᓯᒍᓐᓇᓯᒍᑎᑦᓴᒥᓂᒃ 
ᑲᒪᒍᓐᓇᓯᐅᑎᒋᓗᒋᓗ ᐳᕐᑐᓂᕐᓴᓂᒃ ᐃᓕᓴᕐᓂᓕᕆᓂᕐᒥᒃ ᓄᓇᕕᒻᒥ. 
ᐱᖕᖑᑎᑦᓯᓂᖅ ᑎᒥᐅᔪᒥᒃ ᐊᑑᑎᒍᓐᓇᓚᖓᕗᖅ ᐱᓇᓱᐊᖃᑎᖃᕐᓂᑯᑦ 
ᓄᓇᕕᐅᑉ ᑎᒥᕐᓚᖁᑎᖏᓐᓂᒃ. ᑲᑎᕕᒃ ᐃᓕᓴᕐᓂᓕᕆᔨᒃᑯᖏᑦ 
ᑲᑎᒪᔨᑖᕈᒪᓯᒪᕗᑦ ᐃᒫᖓᐃᕐᑎᐅᒐᔭᕐᑐᓂᒃ ᐊᐅᓚᑦᓯᔨᖕᖑᕋᓱᐊᕐᓂᒥᒃ 
ᐱᕙᓪᓕᐊᕈᑎᑦᓴᒧᑦ ᓄᐃᑦᓯᓂᕐᒥᒃ ᐃᓕᓴᕐᕕᔪᐊᒥᒃ ᓄᓇᕕᒻᒥ.

3.	ᐱᒋᐊᓚᐅᕐᑕ ᑕᒐᑕᒐ. ᐃᓄᓕᒫᕐᑎᓯᑎᓪᓗᒋᑦ ᐳᕕᕐᓂᑐᒥ ᐃᓄᒻᒪᕆᒻᒥᒃ 

ᐊᐱᕐᓱᑐᖃᓚᐅᔫᖅ 
ᖃᓄᖅ ᐊᑯᓂᐅᑎᒋᔪᒥᒃ ᓄᐃᑦᓯᒐᓱᐊᕋᔭᕐᒪᖔᑕ ᐃᓕᓴᕐᕕᓴᕐᒥᒃ. 
ᐅᖃᕈᑎᐅᓯᒪᔪᖅ ᑭᐅᒍᑎᒋᓚᐅᔪᔭᕗᑦ ᖃᐅᔨᓴᕐᓂᐅᓯᒪᔪᖅ 
ᐃᒻᒪᖄ ᐊᕐᕌᕈᐃᑦ 7-10 ᓈᒐᔭᕐᒪᑕ ᐱᕙᓪᓕᐊᔭᐅᒐᓱᐊᕋᔭᕐᓂᖓ 
ᐱᑦᔪᑕᐅᑎᓪᓗᒍ ᑐᑭᑖᕈᓐᓇᐅᑎᓖᑦ ᑲᑦᓱᐃᓐᓂᖓ. (Group DDM, 
2023, p. VII). ᑭᐅᓕᓚᐅᔫᖅ, “ᐃᒻᒪᖄ ᐃᓅᒍᓐᓇᐃᑎᓗᖓ”. 
ᐅᐱᓐᓇᕋᓂ ᐱᓂᐅᔮᑕᕆᐊᖃᑦᔭᒍᓐᓇᖁᒍᑦ. ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᖏᖃᑎᒌᒍᑎᒥᒃ ᐊᑎᓕᐅᖃᑎᖃᕈᓐᓇᑐᖅ ᐃᓕᓴᕐᓂᓕriᔨᖏᓐᓂᒃ 
ᐳᕐᑐᓂᕐᓴᓂ ᐃᓕᕐᕖᑦ ᐃᓕᓴᕐᕕᔪᐊᓪᓗ ᐅᐱᓐᓇᕋᓂ ᐊᕐᕌᕈᓂ ᐊᒥᓱᐊᓗᓐᓂ 
ᐱᓇᓱᐊᖃᑎᖃᕐᓯᒪᓕᕋᒥᒃ ᑕᐃᒪᐃᑦᑐᓂᒃ ᑯᐯᒃ ᐃᓗᐊᓂ. ᑲᑎᕕᒃ 
ᐃᓕᓴᕐᓂᓕᕆᓂᖅ ᐱᓇᓱᐊᖃᑎᖃᕈᓐᓇᑐᖅ ᓴᓇᖃᑎᖃᕐᓗᓂ 
ᐃᓕᓴᐃᒍᑎᑦᓴᐅᒐᔭᕐᑐᓂᒃ, ᑕᒪᒃᑯᐊ ᐆᑦᑐᕋᐅᑎᐅᒍᓐᓇᕋᔭᕐᑐᑦ ᓱᓇᐃᑦ 
ᑲᔪᓯᒍᓐᓇᒪᖔᑕ ᖏᑉᐸᑕᓘᓐᓃᑦ ᐋᕐᕿᓲᑎᐅᓗᑎᒃ ᐳᕐᑐᓂᕐᓴᓂᒃ 
ᐃᓕᓴᕐᓂᐅᒐᔭᕐᑐᓄᑦ ᓄᓇᕕᒻᒥ.

ᓇᓪᓕᑐᐃᓐᓇᖓ ᐆᑦᑐᕋᐅᑎᒃ ᐊᑎᔭᐅᓂᐊᕋᓗᐊᕐᐸᑦ ᖃᐅᔨᒪᓇᖕᖏᑐᖅ 
ᓂᕆᐅᓐᓇᖏᑦᑐᐃᑦ ᓄᐃᖃᑦᑕᓂᐊᕐᒪᑕ ᐊᖏᖃᑎᒌᒐᓱᐊᕈᑕᐅᓕᑐᐊᕐᐸᑦ ᑕᒪᓐᓇ 
ᒪᑭvᕕᑯᓐᓄᓗ ᑯᐯᒃᑲᕙᒪᖓᓐᓄᓗ. 2023 ᐊᕐᕌᕈᖓᓂ ᐊᐱᕐᓲᑎᖃᕐᑎᓗᒋᑦ 
ᑕᒪᑦᓱᒪᐅᑉ ᒥᑦᓵᓄᑦ, Natasha McDonald ᑰᒃᔪᐊᕌᐱᒻᒥᐅᖅ ᐅᖃᕐᑐᕕᓂᖅ 
ᐃᒫᒃ; “ᓲᕐᓗ ᐃᓪᓗᒥᐅᖃᑎᑖᕐᓂᖅ ᐃᓄᒻᒥᒃ ᖃᐅᔨᒪᑦᔭᖏᑦᑕᓃᕕᑦ, 
ᖃᐅᔨᒪᓇᑦᔭᖏᑦᑐᖅ ᐊᑑᑎᓚᐅᕐᓇᒍ ᓱᓕ ᖃᓄᐃᓂᐊᕐᒪᖔᑦ, ᑭᓯᐊᓂ 
ᓇᓪᓕᑳᕐᑕᐅᒋᐊᓕᒃ ᐆᑦᑑᑎᑦᓴᖅ ᖃᐅᔨᕚᓪᓗᓚᖓᓗᒎᓐᓃᑦ ᖃᓄᐃᓂᐊᕐᒪᖔᑦ.” 
(McDonald, 2023).

ᖃᓄᐃᓘᕈᓐᓇᕕᖃᕐᐸ ᑲᑎᕕᒃ 
ᐃᓕᓴᕐᓂᓕᕆᓂᖅ?
ᑲᑎᕕᒃ ᐃᓕᓴᕐᓂᓕᕆᓂᖅ ᐊᐅᓚᑦᓯᕕᖃᑦᔭᖏᑦᑐᖅ ᐃᓕᓴᕐᕕᑐᐃᓐᓇᓂᑦ 
ᐳᕐᑐᓂᕐᓴᒥᒃ ᐃᓕᓴᕐᓂᓕᕆᓂᕐᒥᒃ ᓄᓇᕕᒻᒥ. ᑕᐃᒪᐃᒻᒪᑦ ᐱᐅᒃᑯᑎᖏᓪᓗ 
ᑮᓇᐅᔭᖏᓪᓗ ᐊᒥᒐᕐᑐᑦ ᓄᐃᑦᓯᒍᑎᒋᒐᓱᐊᕐᓗᒋᑦ ᐃᓕᓴᕐᕕᓂᒃ ᐳᕐᑐᓂᕐᓴᓂᒃ. 
ᑭᓯᐊᓂ, ᓄᐃᑦᓯᒋᐊᓪᓚᕕᖃᕐᑑᔮᖕᖏᑐᖅ ᐃᓕᓴᕐᕕᔪᐊᓂᒃ ᑲᑎᕕᒃᑯᑦ 
ᓯᕗᓕᖕᖏᑎᓗᒋᑦ ᓄᐃᑦᓯᒐᓱᐊᕐᓂᓂᒃ ᐃᓕᓴᕐᕕᓂᒃ. ᐊᑯᓂᐊᓗᒃ ᓄᓇᕕᒻᒥᐅᑦ 
ᐱᒍᒪᓕᕐᑕᖓᓂᒃ ᐳᕐᑐᓂᕐᓴᒥᒃ ᐃᓕᓴᕐᕕᒥᒃ ᓄᐃᑦᓯᒐᓱᐊᕐᓂᒧᑦ ᑲᑎᕕᒃᑯᑦ 
ᐃᒪᐃᓘᕐᑐᓴᐅᕗᑦ: 

1.	ᓯᕗᓕᕐᓗᑎᒃ. ᒪᓂᔨᓗᑎᒃ ᐊᑐᐃᓐᓇᓂᒃ ᐃᓕᓴᐅᑎᓂᒃ 
ᒪᑭvᕕᑯᓐᓄᑦ ᐱᖁᔭᑎᒍᑦ ᖃᓄᐃᓕᖓᓂᑦᓴᖓᓂᒃ ᐃᓕᓴᕐᕕᐅᑉ 
ᐊᖏᖃᑎᒌᒐᓱᐊᕈᑎᖃᓕᕐᐸᑕ ᓴᒃᑯᓴᖏᓐᓂᒃ, ᑲᑎᕕᒃᑯᑦ 
ᐱᒐᑦᓴᑖᕆᓗᒍᓘᓐᓃᑦ ᖏᑦᑕᕆᓗᒍᓘᓐᓃᑦ ᐳᕐᑐᓂᕐᓴᓂᒃ ᐃᓕᓴᕐᓂᓕᕆᓂᖅ 
ᓄᓇᕕᒻᒥ.

ᓄᓇᕕᒻᒥ ᐃᓕᓴᕐᕕᔪᐊᖅ
ᐊᒥᓱᒐᓛᑦ ᐅᖃᖃᑦᑕᓚᐅᕐᑐᑦ ᓄᓇᕕᒻᒥ ᐃᓕᓴᕐᕕᔪᐊᕐᑖᕈᒪᑦᓱᑎᒃ. ᐃᓕᓴᕐᕕᔪᐊᑦ 
ᐃᓱᒪᐃᓐᓇᕿᓂᕐᓴᐅᓲᑦ ᐳᕐᑐᓂᕐᓴᓂᒃ ᐃᓕᓴᕐᕕᓂᑦ (colleges) ᑯᐯᒃ 
ᐃᓗᐊᓂ. ᑕᐃᒃᑯᐊ ᓯᑕᒪᑦ ᓄᓇᒥᒃ ᐊᖏᖃᑎᒌᒍᑎᖃᕐᓯᒪᔪᑦ ᐃᓘᓐᓇᑎᒃ 
ᓄᓇᕗᒻᒥ, ᓄᓇᕕᒻᒥ, ᐃᓄᕕᐊᓗᐃᑦ ᓄᓇᖓᓐᓂ, ᐊᒻᒪᓗ ᓄᓇᑦᓯᐊᕗᑦ 
ᓄᓇᖓᓐᓂ ᑐᑭᑖᕐᓯᒪᓕᕐᑐᑦ ᑲᑐᑦᔨᖃᑎᒌᓪᓗᑎᒃ ᓄᐃᑦᓯᒐᓱᐊᕈᒪᑦᓱᑎᒃ 
ᐃᓕᓴᕐᕕᔪᐊᒥᒃ ᐃᓄᐃᑦ ᓄᓇᖓᓐᓃᑐᒥᒃ (ᑕᑯᒍᒃ http://www.itk.ca/
projects/inuit-nunangat-university). ᑲᑎᕕᒃᑯᑦ ᑭᒡᒐᑐᕐᑎᓖᑦ 
ᑕᐃᒃᑯᓄᖓ ᐃᓕᓴᕐᕕᔪᐊᑖᕋᓱᐊᕐᑐᓄᑦ ᐃᓄᐃᑦ ᓄᓇᖓᓐᓂ. ᑕᐃᒃᑯᐊ 
ᐱᒍᒪᔪᐃᑦ ᐊᑕᐅᓯᕐᕈᐊᒥᐅᓐᓃᑦ ᐃᓕᓴᕐᕕᔪᐊᕐᑖᖁᔨᑦᓱᑎᒃ ᓇᓪᓕᑐᐃᓐᓇᖓᖕᓂ 
ᐃᓄᐃᑦ ᓄᓇᖏᑦᑕ. CEGEPs ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᓃᑦᑐᓂᒃ 
ᑭᓯᐊᓂ ᐃᓕᓴᕐᕕᐅᒪᑕ ᑯᐯᒃᒥ. ᐃᑎᕈᓐᓇᒪᑕ ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᒥᒃ 
ᐃᓕᓴᕇᕈᑎᑖᕐᓯᒪᔪᑦ ᑭᓯᐊᓂ University-ᒧᑦ ᐱᒍᓐᓇᓂᐊᑐᐊᕐᐸᑦ ᑮᓇᐅᔭᓂᒃ 
ᐃᓕᓴᐃᒍᓐᓇᓯᓗᑎᓗ ᐃᓕᑕᕆᔭᐅᒍᑎᑖᕈᑎᒋᖃᑦᑕᕋᔭᕐᑕᒥᓂᒃ ᓄᓇᕕᐅᑉ 
ᓯᓚᑖᓂᒥᐅᓄᒐᓚᒃ11, CEGEP ᐃᓕᓐᓂᐊᕕᑐᐃᓐᓇᓂ ᐳᕐᑐᓂᕐᓴᖅ ᐃᓕᓴᕐᕕᒃ 
ᓄᐃᑕᐅᕐᖄᕆᐊᖃᒐᔭᖕᖑᐊᑐᖅ ᐅvᕙᓘᓐᓃᑦ ᑕᒪᕐᒥᒃ ᐃᓕᓴᕐᕕᔪᐊᓗ 
ᐅᒃᑯᐃᓗᒋᒃ.

ᓄᓇᕕᒻᒥ ᐃᓕᓴᕐᕕᒃ
ᖃᐅᔨᓴᕐᓂᖅ ᓴᒃᑯᐃᖏᒻᒥᔪᖅ ᓄᓇᕕᒻᒥ ᐃᓕᓴᕐᕕᐅᓗᓂ ᐆᑦᑐᕋᑦᓴᒥᒃ 
ᑕᐃᓐᓇᑎᑐᑦ CEGEP ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᑎᑐᑦ ᐳᕐᑐᓂᕐᓴᑎᑐᑦ12, 
ᑕᐃᒪᐃᓕᖓᔪᖅ ᐱᕕᑦᓴᖃᕐᑎᓯᒻᒪᑦ ᓄᓇᓕᒻᒥᐅᓂᒃ ᑲᑎᒪᔨᖃᕈᓐᓇᑎᑦᓯᓱᓂ, 
ᐃᓕᑕᕆᔭᐅᒍᑎᑖᕐᑎᓯᒍᓐᓇᓱᓂᓗ ᐃᓕᖅᕈᓯᕐᒧᐊᓕᖓᔪᓂᒃ 
ᐃᓕᓴᐃᒍᑎᓂᒃ, ᑮᓇᐅᔭᕐᑕᓯᕐᑐᑕᐅᒍᓐᓇᓱᓂ ᐊᒻᒪᓗ ᓄᓇᕕᐅᑉ ᓯᓚᑖᓂ 
ᐱᒍᓐᓇᐅᑎᑖᕈᑎᐅᒍᓐᓇᓱᑎᒃ ᐃᓕᓴᕐᑕᐅᓃᑦ. ᑕᒪᕐᒥᓗ ᐃᓕᓴᕐᕖᒃ 
ᐳᕐᑐᓂᕐᓴᒋᐊᓪᓚᓗ ᐃᓕᓴᕐᕕᔪᐊᕐᓗ ᑕᒃᕙᓂᑦᓭᓇᖅ ᐃᓕᓴᕐᕕᒥ 
ᐃᓕᓴᕐᕕᐅᒍᓐᓇᕋᔭᕐᓱᑎᒃ. ᐊᒥᓱᑦ ᓂᓪᓕᖃᑦᑕᓚᐅᕐᒪᑕ ᐃᓕᓴᕐᕕᒥᒃ ᐱᒍᒪᓂᕐᒥᓂᒃ 
ᓇᓪᓕᖁᐊᕇᖕᖏᑐᓂᒃ ᐃᓕᓴᕐᓂᓂᒃ ᐱᑕᖃᖁᔨᑦᓱᑎᒃ ᐃᓕᓴᕐᕕᐅᒐᔭᕐᑐᒥ. 
ᑕᒡᒐ ᓄᓇᕕᒻᒥ ᐃᓕᓴᕐᕕᒃ ᐱᕕᑦᓴᖃᕐᑎᓯᔪᑑᒍᓐᓇᕋᔭᕐᑐᖅ ᑕᒪᒃᑯᓂᖓ 
ᓂᓪᓕᕈᑎᐅᖃᑦᑕᓚᐅᕐᑐᓂᒃ. 

ᐃᓄᓕᒫᓄᑦ ᐃᓕᓴᕐᕕᒃ
ᖃᐅᔨᓴᕐᑎᓯᓂᖃᓚᐅᕐᑎᓗᒋᑦ MES ᐃᓕᓴᕐᓂᓕᕆᔨᖓᑦ ᐳᕐᑐᓂᕐᓴᓂ 
ᐃᓕᓴᕐᕕᓂ ᑯᐸᐃ ᑲᕙᒪᖓᑕ ᐃᒪᐃᓕᖓᒋᐊᖃᕋᔭᕐᑐᖅ ᓚᒍᑎᒋᓯᒪᔭᖓ 
ᐃᒪᐃᑐᖅ: ᑖᓐᓇ ᐃᓕᓴᕐᕕᒃ ᑲᑎᒪᔨᖃᕆᐊᖃᕋᔭᕐᑐᖅ ᓄᓇᓕᓐᓂ ᐱᓯᒪᔪᓂᒃ 
ᑮᓇᐅᔭᖃᕐᑎᑕᐅᓗᓂᓗ ᐃᓄᓕᒫᕐᓯᐅᑎᓐᓄᐊᖓᔪᓂᒃ ᐃᓕᓴᕐᑐᐃᓗ 
ᐱᔭᕇᕈᓯᕐᑕᐅᒍᑎᖃᖃᑦᑕᓗᑎᒃ ᐃᓕᑕᕆᔭᐅᔪᓂᒃ ᓯᓚᑖᓂᒐᓚᒃ ᓄᓇᕕᐅᑉ. 
ᑕᒪᒃᑯᐊ ᐃᓘᓇᑎᒃ ᐃᑉᐱᒋᔭᐅᑦᓯᐊᕆᐊᖃᓚᖓᔪᑦ ᓄᓇᕕᒻᒥᐅᑦ ᐱᒍᒪᔭᖏᑦ.

ᐃᓕᒃᑰᑐᖅ ᐃᓕᓴᕐᕕᒃ
ᖃᐅᔨᓴᕐᓂᐅᓚᐅᕐᑐᖅ ᓇᓗᓇᐃᓚᐅᒪᑦ ᐃᓕᒃᑰᑐᖅ ᐃᓕᓴᕐᕕᒃ 
ᐆᑦᑑᑎᑦᓯᐊᒍᒐᔭᖕᖏᒪᑦ ᑲᑎᒪᔨᖃᕋᔭᖕᖏᓂᑯᖓᓄᑦ ᓄᓇᓕᒻᒥᐅᓂᒃ 
ᐊᒻᒪᓗ ᐃᓄᓕᒫᕐᓯᐅᑎᓂᒃ ᑮᓇᐅᔭᖃᕐᑎᑕᐅᕐᖃᔭᕋᔭᑦᔭᒐᓂ 
ᑕᐃᒪᐃᑦᑎᓗᒍ ᓇᓕᑑᒍᓗᐊᕋᔭᕐᒪᑕ ᐃᓕᓴᕐᓂᐅᑉ ᐊᑭᖏᑦ. ᒐᓗᐊᕐᑎᓗᒍ 
ᕿᒥᕐᕈᔭᐅᒃᑲᓂᕆᐊᓕᒃ ᓱᓕ ᐊᑑᑎᒍᓐᓇᕋᔭᕐᒪᖔᑦ. ᐃᓘᓐᓇᑎᒃ ᓇᓪᓕᑳᕐᕕᓴᐃᑦ 
ᖃᓄᐃᓕᖓᓂᕆᒐᔭᕐᑕᖓᓄᑦ ᐃᓕᓴᕐᕕᐅᑉ ᓇᓪᓕᐊᓘᓐᓃᑦ ᒪᓕᑦᑕᐅᓂᐊᑐᐊᕐᐸᑦ 
ᐱᖁᔭᖅ ᐊᓯᑦᔨᒋᐊᖃᕋᔭᕐᑐᖅ ᐊᖏᖃᑎᒌᒐᓱᐊᕈᑕᐅᓗᓂ. ᑕᐃᓐᓇ James 
Bay-ᓗ Northern ᑯᐯᒃᓗ ᐊᖏᖃᑎᒋᒍᑎᕕᓂᖓ ᐋᕐᕿᒋᐊᕐᑕᐅᒍᓐᓇᒪᑦ 
ᐃᒻᒪᖄ ᐊᓪᓛᑦ ᐱᓚᖀᔪᒥᒃ ᐃᓕᒃᑰᑐᒥᒃ ᐃᓕᓴᕐᕕᒥᒃ ᐱᕕᑦᓴᖃᕐᑎᓯᔪᒥᒃ 
ᓄᓇᓕᒻᒥᐅᓂᒃ ᐊᐅᓚᑦᓯᔨᖃᕐᓂᒥᒃ ᐊᒻᒪᓗ ᑮᓇᐅᔭᖃᕐᑎᑕᐅᒍᓐᓇᓂᕐᒥᒃ 
ᐱᓂᕐᓴᐅᓗᓂ ᑕᐃᒃᑯᓇᖕᖓᑦ ᐃᓕᒃᑰᑑᑦᓱᑎᒃ ᐃᓕᓴᕐᕕᐅᔪᓂk ᑯᐯᒃᒦᑦᑐᓂk. 

11 �ᐃᓚᖏᑦ ᐃᓕᓐᓂᐊᑏᑦ ᐃᓕᓐᓂᐊᕕᕐᔪᐊᒧᑦ ᐃᑎᕈᓐᓇᓲᑦ ᐱᔪᓐᓇᐅᑎᑖᕐᑎᑕᐅᓯᒪᖕᖏᑲᓗᐊᕋᒥᑦ DCS-ᒥᑦ ᐱᕈᕇᕐᓯᒪᑐᐊᒥᑦ ᐃᓕᓐᓂᐊᑏᑦ 
ᐊᒻᒪᓗ/ᐅᕝᕙᓘᓐᓃᑦ ᑲᑐᑦᔨᖃᑎᒌᓐᓂᑯᑦ ᐱᓇᓱᐊᕐᑎᓯᒍᑎᖏᑎᒍᑦ.

12 �ᒪᓕᒐᕐᑎᒍᑦ ᐱᔪᓐᓇᐅᑎᖃᕐᓂᕋᕐᑕᐅᓯᒪᓂᖅ: ᐱᓇᓱᕐᕕᐅᔪᖅ ᑐᖕᖓᕕᖃᑐᐊᕋᒥᑦ ᒪᓕᒐᐅᑉ ᐊᑖᒍᑦ ᒪᓕᑦᓱᑎᑦ ᐊᒻᒪᓗ ᓇᓗᓀᕐᑕᐅᓯᒪᔪᒥᑦ 
ᒪᓕᒐᕐᒥᑦ ᐆᑦᑑᑎᒋᓗᒍ ᒥᓂᔅᑕᑎᒍᑦ ᐅᕝᕙᓘᓐᓃᑦ ᐃᓕᓐᓂᐊᕕᕐᔪᐊᑎᒍᑦ. ᑖᑦᓱᒧᖓᒧᐊᓕᖓᔪᖅ ᐆᑦᑐᕋᐅᑎ ᑌᔭᐅᒍᓯᖓ ᐃᒣᓕᖓᔪᖅ 
Conservatoire de musique et d’art dramatique du Québec. https://www.conservatoire.gouv.qc.ca/
en/

ᑲᖏᕐᓱᐊᓗᔾᔪᐊᖅ1  ᐃᓄᐃᑦ ᖃᐅᔨᒪᐅᓯᖏᑦ•	 ᐃᓄᐃᑦ ᐃᓕᖅᕈᓯᖓ ᐱᔭᐅᑎᓗᒍ ᐃᓕᓵᓄᑦ•	 ᑭᓇᐅᓂᕗᑦ ᓲᓯᑎᓗᒍ, ᒪᒥᓴᕐᓂᖅ, ᐱᖅᕈᓯᖅ, ᐃᓕᖅᕈᓯᕐᓗ, ᓄᓇᓕᒻᒥ ᐃᓚᐅᓂᖅ.

•	 ᐃᓄᐃᑦ ᐃᓚᐅᑎᑕᐅᓗᑎᒃ - ᐃᓄᐃᑦ ᐱᒍᑦᔨᓗᑎᒃ ᐃᓄᓐᓂᒃ ᐱᒍᓐᓇᕕᓕᒫᒃᑯᑦ.
2 �ᓇᓃᓐᓂᓴᖓ
•	 ᐊᕐᓱᕈᓐᓇᑐᐊᓗᒃ ᖃᓪᓗᓈᑦ ᓄᓇᖓᓃᑦᓱᓂ. ᐃᓱᐊᕐᓂᓴᐅᒐᔭᕐᑐᖅ ᐃᓕᓵᑦ ᖃᓂᓐᓂᓴᐅᑐᐊᕐᐸᑕ 

ᐊᓇᕐᕋᒧᑦ ᐊᓂᕐᕋᕈᒪᓪᓕᓂᐊᓗᒃ ᐃᑯᓪᓚᒐᔭᕐᑐᖅ.•	 University ᑕᒫᓃᑦᑐᓴᖅ ᑕᒫᓂ ᓇᐹᕐᑐᖃᕐᒪᑦ.•	 ᐊᑐᓂᑦ ᓄᓇᓖᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓴᕐᕕᑖᕈᓐᓇᓚᐅᕐᓕᑑᖅ
•	 ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᖅ ᐃᓕᓴᕐᕕᒃ ᓄᓇᕕᒻᒦᒋᐊᓕᒃ, ᐊᓪᓛᑦ ᓄᓇᓕᐅᑉ ᓯᓚᑖᓃᒐᓗᐊᕈᓂ.
3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ
•	 ᐃᒐᔨᐅᓂᕐᒥᒃ ᐃᓕᓴᕐᓂᖅ ᓂᕿᑐᐃᓐᓇᐃᑦ ᐃᓚᐅᑎᓗᒋᑦ ᐊᓪᓛᑦ ᐱᒋᐊᕐᑎᓯᒍᓐᓇᓯᓗᓂ ᓂᕆᕕᒻᒥᒃ. 

ᒥᕐᓱᓂᒐᓚᒃ ᓄᐃᑎᑦᓯᒍᑎᐅᒍᓐᓇᒥᔪᖅ ᓇᒻᒥᓂᖅ ᐱᓇᓱᒐᖃᕐᓂᒥᒃ. ᑕᒪᒃᑯᐊ ᒥᕐᖑᐃᓯᕐᑐᓄᑦ 

ᐅᐸᑦᑕᐅᒍᒪᒐᔭᕐᑐᑦ.
•	 ᑐᓴᕐᓂᔮᕐᓂᖅ ᐃᓚᐅᑎᑕᐅᒋᐊᓕᒃ.•	 ᐱᖅᕈᓯᑐᖃᐃᑦ, ᐅᓂᒃᑳᑐᐊᑦ, ᐃᓕᓴᕐᓂᓗ ᐃᓄᒃᑎᑐᑦ ᐅᖃᐅᓯᕐᒥᒃ ᐃᓚᐅᑎᑕᐅᒋᐊᓖᑦ ᖃᓪᓗᓈᑦ 

ᐃᓕᓴᕐᕕᖏᓐᓂ.
•	 ᐊᒥᓱᑦ ᓯᓚᕐᔪᐊᒥᐅᑦ ᖃᐅᔨᒍᒪᔪᐃᑦ ᐃᓄᐃᑦ ᒥᑦᓵᓄᑦ.•	 ᓱᓕᒃᑲᓂᖅ ᐃᓄᓕᕐᑕᐃᑦ: ᐊᒪᐅᓯᐅᕐᓂᖅ, ᑲᒻᒥᐅᓂᖅ, ᐹᓗᓕᐅᕐᓂᖅ, ᕿᑦᓯᕆᓂᖅ, ᐊᓯᖏᓪᓗ.

•	 ᐱᑕᖃᕆᐊᓕᒃ ᐃᓄᒃᑎᑐᑦ ᐅᖃᐅᓯᕐᒥᒃ ᐃᓕᓴᕐᓂᒥᒃ ᐃᓄᓕᕐᑕᓂᓗ ᓱᖃᑦᓯᒍᑎᓂᒃ.

•	 ᐱᒍᒥᓇᕐᑐᖁᑎᒃᑲ ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᒥ ᐃᓕᓴᕐᕕᒥ ᐅᑯᐊ: ᓄᓇᕕᒻᒦᓗᓂ, 

ᐃᓕᓴᐅᑎᖃᕐᓗᓂ ᐃᓄᑐᐃᓐᓇᐃᑦ ᐃᓪᓕᕆᔭᖏᓐᓂᑦ ᑐᖕᖓᕕᓕᓐᓂᒃ, ᐃᓕᖅᕈᓯᕐᒥᒃ, ᐱᖅᕈᓯᕐᒥᒃ, 

ᐅᖃᐅᓯᕐᒥᓗ. ᑕᑯᒍᒪᒐᔭᕐᒥᔪᖓ ᓄᓇᒥ ᐃᓕᓴᕐᓂᓂᒃ, ᐃᓚᐅᒋᐊᖃᕐᒥᔪᑦ ᐱᐅᓯᑐᖃᐃᑦ ᒪᒥᓴᐃᒍᓰᑦ 

ᐃᓕᓴᕐᓂᓂ.
•	 ᐳᕐᑐᓂᕐᓴᖅ ᐃᓕᓴᕐᕕᒃ ᐱᑕᖃᕆᐊᖃᕐᒥᔪᖅ ᐱᐅᒃᑯᑎᓂᒃ: ski-doo-ᓂᒃ, ᒪᖃᐃᓯᐅᑎᓂᒃ 

ᐊᓐᓄᕌᓂᒃ, ᐱᐅᒃᑯᑎᓂᓪᓗ. ᐊᐅᓪᓛᓯᒪᓂᖅ ᒪᒥᓴᕐᓂᐅᒪᑦ ᐃᓱᒪᒧᑦ. ᓯᓚᕐᔪᐊᕗᑦ ᐊᓯᑦᔨᕙᓪᓕᐊᒪᑦ 

ᑕᐃᒪᖕᖓᑦ ᐊᐅᓪᓛᓯᒪᓂᖅ ᐃᓕᓴᕐᓂᒥ ᐃᓚᐅᑐᐊᕐᐸᑦ ᐱᐅᔪᐊᓘᒐᔭᕐᑐᖅ.4 �ᐊᑎᑦᓴᖅ
•	 ᑲᑎᑦᓯᕕᒃ
•	 ᐃᓄᒍᐃᓂᖅ



ᑰᒃᔪᐊᖅ
1 � ᐃᓄᐃᑦ ᖃᐅᔨᒪᐅᓯᖏᑦ
•	 ᐃᓄᓐᓄᑦ ᐊᐅᓚᑕᐅᔪᖅ college ᐃᓕᓴᐅᑎᓕᒃ ᐃᓕᖅᕈᓯᕐᒧᐊᓕᖓᔪᓂᒃ ᐃᓕᓴᐃᒍᑎᐅᔪᓂᒃ ᐃᓄᒻᒪᕆᓐᓄᑦ ᖃᐅᔨᒪᑦᓯᐊᑐᓄᑦ 
ᐱᒍᓐᓇᓯᐊᕐᓱᑎᓗ ᐃᓄᐃᑦ ᐅᖃᐅᓯᖓᓂᒃ, ᐱᖅᕈᓯᖓᓂᒃ ᓴᓇᖕᖑᐊᓂᕐᓂᓗ.•	 ᑖᒃᑯᐊ ᐱᓇᓱᑦᑎᑖᕆᖃᑦᑕᑕᕗᑦ ᐱᒋᐅᕐᓴᑐᐃᑦ ᐅᕙᑦᑎᓂᒃ ᐃᓕᓐᓂᐊᕙᑦᑐᐃᑦ. ᐱᓇᓱᐊᕐᑕᑎᓐᓂᒃ ᑕᑯᓐᓇᓱᑎᒃ ᐃᒪᐃᓘᕐᓗᑎᑦ 
ᒪᒥᓴᐃᕈᓐᓇᖁᑎᑦ, ᐃᒪᐃᓘᕐᓗᓯ ᐋᕐᕿᒍᓐᓇᖁᓯ, ᐃᓄᑦᑎᒍᑦ ᐃᓕᖅᕈᓯᖏᓐᓂᒃ ᐊᑐᕐᓱᑎᒃ ᑕᐃᒫᒃ ᒪᒥᓴᐃᒍᒪᑦᓴᒪᕆᖃᑦᑕᓕᕐᒪᑕ 
ᑕᐃᒪᐃᑦᑐᑦ. ᑕᐃᒪᐃᑦᑐᒦᓕᕐᖁᒍᑦ ᐅᓪᓗᒥ. ᐃᓕᓐᓂᐊᓯᒪᒐᒥᒃ ᓯᑯᑦᓴᔭᕐᒨᓯᖃᑦᑕᖏᓐᓇᑕ ᐱᓇᓱᐊᕈᓐᓇᑕᕐᑎᓂᒃ ᐃᓅᑦᓱᑕ. 
ᑕᒪᒃᑯᐊᕌᓗᐃᑦ, ᑕᒪᓐᓇ ᐅᖃᕐᑕᐃᓕᔮᓘᕋᓕᑦᓱᒍ ᐃᓛ ᑕᑯᕙᓪᓚᓚᐅᕐᓯᒪᖕᖏᑯᐊᓗᑦᓱᑕ ᑕᐃᒪᐃᑦᑐᒧᑦ ᑎᑭᖃᑦᑕᕋᑦᑕ 
ᐱᒍᓐᓇᐅᑎᑖᕆᐅᕐᓴᖃᑦᑕᕆᐊᖃᕐᖁᒍᑦ ᐃᓅᓪᓗᑕ ᐃᓅᒐᑦᑕ ᒪᑭᑉᐸᓕᐊᓚᖓᑐᐊᕈᑦᑕ.•	 ᐱᕕᑦᓴᖃᕐᑎᓯᓗᓂ ᐃᓚᒌᓂᒃ ᐱᓇᓱᒐᓕᓐᓂᓗ, ᐃᑲᔪᕐᑎᖃᕐᓗᓂ ᐃᓕᓵᓂᒃ ᓴᐳᒻᒥᓂᐊᕐᑐᓂᒃ ᖃᓄᐃᖕᖏᓯᐊᖁᓪᓗᒋᑦ, ᐃᑲᐅᕐᓂᖏᑦ 
ᐃᓱᐊᕐᑑᓗᑎᒃ, ᐳᕐᑐᓂᕇᓂᒃ ᐃᓕᓴᐅᑎᖃᕐᓗᓂ ᓇᓪᓕᖁᐊᕇᑦᔭᖏᒻᒪᑕ ᐃᓕᑦᓯᕙᓪᓕᐊᓃᑦ.•	 ᑕᐃᑲᓂ ᐃᓕᓐᓂᐊᑕᐅᖃᑦᑕᕋᔭᕐᑐᐃᑦ ᓄᑕᐅᓯᓕᕆᐊᓕᕋᑕᐅᒻᒪᑕ ᐅᓪᓗᒥ ᑕᒐᑕᒐ ᐊᑐᕐᑕᕗᑦ ᐅᖃᐅᓰᕐᓯᒋᐊᕕᑦᓯᐊᓂᕋᕐᓱᑕ 
ᐅᖃᐅᓰᕐᓯᒋᐊᕕᑦᓯᐊᓱᑕᓗ ᖃᕆᑕᐅᔮᕋᐃᑦ ᑎᒍᒥᐊᒐᐃᑦ ᑖᒃᑯᐊ ᐊᐅᓚᑦᔭᐃᓯᒪᓕᕐᑎᓗᒋᑦ ᕿᑐᕐᖓᕆᓕᕐᑕᕗᓐᓂᒃ ᐃᕐᖑᑕᒃᑲᓂᓗ 
ᐃᓄᒃᑎᑐᑦ ᐅᖃᐅᓰᕐᓯᓂᖏᓐᓂᒃ ᓱᑲᓯᐅᒦᒻᒥᓱᑎᒃ ᑕᐃᒪ ᐃᓕᓐᓂᐊᕕᕐᔪᐊᑖᕈᒪᑦᓴᖁᒍᑦ. ᓇᓪᓕᐊᓂᑕᒑ ᐹᓯᕕᑕ? ᐅᖃᐅᓰᕐᓯᑕᐃᓕᓪᓗᑕ, 
ᑭᓇᐅᓂᕗᓐᓂᑦ ᐅᕝᕙᓘᓐᓃᑦ ᐊᓂᕐᑎᕆᔪᓕᒫᑦᓯᐊᑦ ᖃᓄᖅ ᐱᕈᑉᐸᓕᐊᒋᐊᖃᕐᓂᖏᓐᓂᑦ ᐃᓱᒪᑦᓴᓯᐅᒍᑎᒋᓯᑦᓴᖃᕗᑦ. ᐃᒫ 
ᐱᔭᕆᐊᑭᑦᑑᖏᒻᒪᑦ ᑐᑭᓯᒐᒪ ᔪᕆᒐᒪ ᓈᓚᓲᒍᒐᒪ ᓄᓇᕕᒻᒥᐅᓂᒃ.

2 �ᓇᓃᓐᓂᓴᖓ
•	 ᓄᓇᕕᒻᒥ, ᐃᓄᐃᑦ ᐃᓕᖅᕈᓯᖓᓄᑦ ᑐᖕᖓᓇᕐᑐᒥᒃ.
•	 ᑕᑦᓯᓲᒍᖕᖏᑐᒧᑦ ᐃᓕᔭᐅᓗᓂ.

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ•	 ᐱᐅᓯᑐᖃᕐᒥᓗ ᐱᐅᓯᐅᓕᕐᑐᒥᓪᓗ ᐅᓪᓗᒥ ᐅᐊᕈᑎᕇᑦᓯᕕᒃ.
•	 ᐅᓇᓗ ᐃᑉᐱᓂᐊᕐᑕᕗᑦᑎᒍᑦ ᐃᓅᓯᕐᒥ ᓄᒃᑮᒋᐊᕐᓂᖅ ᐊᖕᖏᐊᖏᔭᕐᓂᒥ ᓱᓕᔪᕐᓴᑐᐹᓘᒐᒪ ᒫᓐᓇ ᐃᓄᒻᒪᕆᐅᓕᕐᓱᖓ 
ᐃᓚᐅᖁᓪᓚᕆᒐᔭᕐᒥᔭᕋ ᑖᓐᓇ ᐃᓄᒻᒥᒃ ᓄᒃᑮᓚᕆᑦᑐᐊᓘᓲᒍᒻᒪᑦ ᑕᐃᒃᑯᐊ ᐃᓄᒃᑎᑐᑦ ᐃᓄᐃᑦ ᐃᓕᓐᓂᐊᑎᑕᐅᕕᖓᓂ social 
emotional ᐃᓕᓐᓂᐊᒐᐅᖃᑦᑕᓯᒪᔪᖅ ᐅᒃᑯᐃᒋᐊᖕᖓᖃᑦᑕᓯᒪᒻᒪᑦ ᖃᓄᐃᑦᑐᑰᕈᑎᕕᓂᕗᓐᓂᒃ ᐊᓂᒍᐃᓂᕐᒥ. ᑖᓐᓇ life 
skill ᐃᓅᓯᕐᒥ ᐃᓄᒍᐃᔭᐅᓂᕐᒥᒃ ᑐᖕᖓᕕᑦᓯᐊᒍᔪᕆᒐᒃᑯ ᐃᓄᒍᐃᑦᓯᐊᕈᒪᒍᑦᑕ ᑭᖑᕚᑦᓴᑎᓐᓂᒃ ᑭᖕᖒᒪᓇᕐᑐᖁᑎᒐ ᐅᓪᓗᒥ 
ᐃᓱᒪᐃᓐᓇᖅ.

•	 ᐃᒻᒪᖄ ᐃᓕᓴᐃᔨᖕᖑᕋᓱᐊᕐᓂᒥᒃ ᐃᓕᓴᐃᑉᐸᑕ 19-ᓂᒃ ᐅᑭᐅᓕᒃ ᐊᐅᓪᓚᔭᒍᓐᓇᐃᓗᓂ McGill University ᒧᑦ 
ᐃᓕᓴᐃᔨᖕᖑᒐᓱᐊᖔᕋᔭᕐᒪᑦ ᐊᕐᕌᕈᕐᑐᑐᒥᒃ ᒪᕐᕉᓂᓘᓐᓃᑦ ᐱᖓᓱᓂᓪᓘᓃᑦ ᐃᓕᓴᐃᔨᖕᖑᕋᔭᕐᓗᓂ.•	 ᐱᖅᕈᓯᑐᖃᓕᕆᓂᕐᒥᒃ ᐃᓕᓴᕐᓂᖅ ᐱᔭᕇᕈᓯᕐᑕᐅᒍᓐᓇᑐᐊᕐᐸᑦ ᐃᓕᑕᕆᔭᐅᔪᒥᒃ ᐃᓄᒻᒪᕆᖁᑎᕗᑦ ᐃᓕᓴᐃᔨᒻᒥᒃ ᐳᕐᑐᓂᕐᓴᒥ 
ᑕᐃᔭᐅᒍᓐᓇᓯᒐᔭᕐᑐᑦ ᐃᓕᓴᐃᒍᓐᓇᐅᑎᑖᕐᓗᑎᒃ. ᐱᔭᕇᕈᓯᕐᑕᐅᓂᖅ ᐊᑦᔨᒌᖕᖏᑐᓂᒃ ᐃᓗᓕᖃᕐᒪᑦ ᐊᕕᑦᑐᑕᐅᑐᐊᕐᐸᑕ 
ᐊᑦᔨᒌᖕᖏᑐᓄᑦ ᐊᑐᓂᑦ ᐱᒍᓐᓇᐅᑎᑖᕐᕕᐅᖃᑦᑕᓯᒍᓐᓇᑐᑦ.

4 �ᐊᑎᑦᓴᖅ
•	 ᕈᓐᓇᖁᑎᑦ
•	 ᐃᓕᓐᓂᐊᕕᒻᒪᕆᒃ
•	 ᒧᕕᒃ

•	 ᐃᓕᓐᓂᐊᕕᕐᔪᐊᖅ

•	 ᐃᓕᓴᕐᕕᒪᕆᒃ
•	 ᓯᕗᒻᒧ ᐊᓪᓗᕆᐊᕐᕕᒃ
•	 ᐊᓪᓗᕕᒃ
•	 ᐱᒋᐊᓪᓛᕕᒃ

•	 ᓯᕗᒧᐊᕐᓂᒃ
•	 ᐃᓕᑦᓯᕕᒃ institute

ᑕᓯᐅᔭᖅ
1 � ᐃᓄᐃᑦ ᖃᐅᔨᒪᐅᓯᖏᑦ

•	 ᒪᖃᐃᑦᓯᑎᖕᖑᓕᐅᒥᒍᒪᕗᖓ.

•	 ᐃᓚᓐᓈᑖᕐᕕᒃ.

•	 ᐃᓄᐃᑦ ᐃᓕᖅᕈᓯᖓ
ᓗ ᐅᖃᐅᓯᖓᓗ ᑐᖕᖓᕕᐅᒋᐊᓖᒃ.

•	 ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕ
ᓴᐃᖃᑦᑕᖁᔨᕗᖓ.

2 �ᓇᓃᓐᓂᓴᖓ

•	 ᐊᑖᑕᒋᔭᐅᔪᖅ ᑐᓴ
ᐅᑎᒃᑯᑦ ᐅᖃᕐᑐᕕᓂᖅ ᐸᓂᖓᒎᖅ ᐃᓕᓴᕆᐊᕐᑐᕕᓂ

ᐅᑦᓱᓂ CEGEP-ᒧᑦ 

Montreal-ᒥ ᐅᑎᓚᐅ
ᔪᒻᒪᑦ ᓂᕿᑐᐃᓐᓇᖃᖕᖏᒪᑦ ᐃᓕᖅᕈᓯᖓᓗ ᖁᐊᕐᓵᓇᕐᒪ ᑕᐃᒪᖕᖓᓂᑦ 

ᐃᓕᓴᕐᕕᒧᒎᖅ ᓱᓕ ᐅ
ᑎᖕᖏᑐᖅ.

3 �ᑕᒪᒃᑮᔪᖅ ᐱᖅᕈᓯᑐ
ᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂ

ᒃ

•	 ᐱᓇᓱᒐᑦᓴᑖᕆᐊᖃ
ᕐᐳᒍᑦ.

•	 ᐃᓕᓵᑦ ᑕᓪᓕᒪᐅᔪᕐ
ᑐᓗ ᒪᕐᕈᐃᑦ ᐊᐱᕐᓲᑎᒥ

ᒃ; “ᓱᓇᒥᒃ ᐃᓕᑦᓯᒍᒪ
ᒐᔭᕐᕿᑦ ᐃᓕᓴᕐᕕᑐᐃᓐᓇᓂ 

ᐳᕐᑐᓂᕐᓴᐅᓗᓂ ᐃᓕᓴ
ᕐᕕᒥ ᓄᓇᕕᒻᒦᓗᓂ?” 

•	 ᑭᐅᒍᑎᕕᓃᑦ:

•	 ᓯᑕᒪᑦ ᑭᐅᔪᕕᓃᑦ;
 “ᒪᖃᐃᓐᓂᒥᒃ.”

•	 ᐱᖓᓱᑦ ᑭᐅᔪᕕᓃᑦ; “ᐃᓄ
ᒃᑎᑐᑦ ᐅᖃᐅᓯᕐᒥᒃ.”

•	 ᒪᕐᕉᒃ ᑭᐅᔪᕕᓃᒃ; 
“ᐋᓐᓂᐊᓯᐅᕐᓂᒥᒃ.”

•	 ᐊᑕᐅᑦᓯᖅ ᑭᐅᔪᕕ
ᓂᖅ; “ᕿᒧᑦᓯᓂᕐᒥᒃ.”

•	 ᐃᓄᒃᑎᑐᑦ ᐅᖃᐅᓯᕐᒥᒃ.

4 �ᐊᑎᑦᓴᖅ

•	 ᐃᓕᓴᕐᕕᒃ



ᐊᐅᐸᓗᒃ
1 � ᐃᓄᐃᑦ ᖃᐅᔨᒪᐅᓯᖏᑦ

•	 ᓈᒃᑭᒍᓱᓐᓂᖅ.

•	 ᐱᓘᑦᔨᓂᒃᑰᖏᑦᑐᖅ ᐃᓕᓴᐃᒍᓯᖅ.

•	 ᓯᕗᓕᕐᑎᓴᖕᖑᐸᓪᓕᐊᓂᕐᒧᑦ ᐃᓕᓴᐃᒍᓯᖅ.

•	 ᐃᓄᐃᑦ ᐃᓪᓕᕆᔭᓕᒫᖏᑦ.

•	 ᐃᓕᓵᑦ ᐅᑉᐱᕈᓱᒋᐊᓖᑦ ᐱᒍᓐᓇᓂ
ᕐᒥᓂᒃ ᑲᑦᓱᖓᐃᓐᓂᖃᕐᓗᑎᓗ ᐅᓪᓗᑕᒫᑦ ᐱᒐᑦᓴᒥᓄᑦ.

2 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ 

•	 ᑕᑯᒍᒪᕐᕈᐊᕋᔭᕐᖁᖓ ᐃᓕᓴᕐᕕᒥᒃ ᐱᔭᕇᕈᓯᕐᑕᐅᓂᕐᒧᑦ ᐃ
ᓄᐃᑦ ᐃᓕᖅᕈᓯᖏᑎᒍᑦ 

ᐃᓕᓴᐃᒍᓯᓂᒃ.

•	 ᓄᓇᓕᑦᑎᓂ ᐃᓅᕕᖃᕈᒪᐃᓐᓈᑐᐊᕈᑦᑕ ᑭᖑᕚᒍᔪᒍᑦ ᐃᓱᒪᑦᓴᓯᐅᕆᐊᖃᓕᕐᖁᒍᑦ ᖃᓄᖅ 

ᐱᔨᑦᓯᒍᓐᓇᒪᖔᑕ ᓄᓇᓕᑦᑎᓂᒃ.

•	 ᐃᓱᒪᒋᓗᒋᑦ ᑭᖕᖒᒪᒋᔭᕗᑦ ᓄᓇᓕᑦᑎᓂ, ᐆᑦᑑᑎᒋᓗᒋᑦ
 ᐋᓐᓂᐊᓯᐅᕐᑎᒪᕇᑦ, 

ᐋᓐᓂᐊᓯᐅᕐᑏᑦ, ᐃᓕᓴᐃᔩᑦ, ᐊᓯᖏ
ᓪᓗ ᐊᓪᓛᑦ ᐆᒪᔪᓄᑦ ᐋᓐᓂᐊᓯᐅᕐᑏᑦ,

 ᑮᓇᐅᔭᓕᕆᔩᑦ, 

ᐃᑯᒪᐅᑎᓕᕆᔩᑦ ᓱᓇᑐᐃᓐᓇᐃᓗ ᑭᖕ
ᖒᒪᓇᕐᑐᐃᑦ ᓄᓇᑦᑎᓂ.

•	 ᐃᓕᓴᐃᓃᑦ ᐃᓄᓕᕐᑕᓂᒃ ᐆᑦᑑᑎᒋ
ᓗᒍ ᓄᓇᒥ ᐊᓐᓇᐅᒪᒋᐅᕐᓴᓃᑦ ᐊᒻᒪ

ᓗ ᐃᓄᐃᑦ 

ᓴᓇᖕᖑᐊᕈᓯᖏᑦ.

•	 ᐃᓕᖅᕈᓯᖅ.

•	 ᐊᒥᓱᑦ ᐱᓇᓱᒐᐃᑦ ᓇᓂᑐᐃᓐᓇᖅ 
ᐱᓇᓱᐊᕐᑕᐅᒍᓐᓇᐸᓕᕐᒪᑕ ᓇᓪᓕᑳᕋᑦ

ᓴᐃᑦ ᐃᓕᓴᕋᑦᓴᐃᑦ 

ᐊᒥᓱᐊᓘᒍᓐᓇᑐᑦ.

3 �ᐊᑎᑦᓴᖅ
•	 ᐅᓂᓇ ᐅᓐᓂᒃᓇᒃ

ᑲᖏᕐᓱᖅ
1 � ᐃᓄᐃᑦ ᖃᐅᔨᒪᐅᓯᖏᑦ
•	 ᑕᐃᒃᑯᐊᒎᖅ ᐃᑦᑐᓴᐅᓕᕐᑐᑦ ᐱᖅᕈᓯᓕᕆᕕᓕᐊᒍᒪᕙᑦᑐᐃᑦ ᕿᐊᓂᐅᔭᕿᓲᑦ ᐊᕐᓇᐅᑐᐊᕈᑎᒃ ᕿᑦᓯᕆᒋᐅᕐᓴᕈᒪᔪᑦ, ᑲᒻᒥᐅᒋᐅᕐᓴᕈᒪᔪᑦ, ᐊᒥᓕᕆᒋᐅᕐᓴᕈᒪᔪᑦ, ᐊᓐᓄᕌᓕᐅᕆᐅᕐᓴᕈᒪᔪᑦ. ᐊᖑᑎᐅᑐᐊᕈᑎᒃ ᑲᑭᕙᓕᐅᕐᓗᑎᒃ ᒪᑯᓂᖓ. ᒫᓂ ᐊᑐᒐᓛᓐᓂᐊᖏᑦᑑᒐᓗᐊᓂᒃ, ᒫᓂ ᐱᒋᐅᒐᓛᐱᑦᓯᒪᔭᒃᑲ ᖃᑦᓯᐊᐲᑦ ᒫᓂ ᒫᓃᓪᓗᕆᑦᓯᐊᕈᑎᑐᐊᕆᒻᒥᔭᒃᑲ ᖃᓪᓗᓈᓂ. ᖃᓪᓗᓈᓃᒃᑲᓗᐊᕈᒪ ᒫᓂ ᐱᒐᓛᐱᒍᓐᓇᑕᒃᑲ ᖃᑦᓯᐊᐲᑦ ᐱᒋᐅᕐᓂᐅᒍᑎᒐᓛᐱᒃᑲ ᐃᓚᑯᐊᐱᐅᒻᒥᔪᑦ ᒫᓃᑦᓯᐊᕈᑎᑐᐊᕆᒻᒥᔭᒃᑲ. ᒪᑭᑕᑦᓯᐊᕈᑎᒋᒍᓐᓇᑕᖓ ᐃᓅᑉ ᖃᓪᓗᓈᕐᓯᐅᑎᒻᒪᕆᐊᓗᒻᒥᒃ ᐱᓇᓱᐊᒐᖃᕋᓗᐊᕈᓂ ᐃᓄᑦᓯᐅᑎᒥᓂᒃ ᐃᓄᓪᓚᕆᐅᓐᓂᐅᑎᒥᓂᒃ ᑕᑯᓐᓈᖃᐅᒐᑦᑕ ᑐᓄ ᓇᐹᕐᑐᒥᒃ ᒻᒻᒻᒻᓚᒋᐊᖃᑦᑕᓴᒻᒪᕆᑦᑎᓗᒍ ᐃᓅᓂᕐᒥᓂᒃ ᐱᔪᕆᐅᑎᖃᕐᓱᓂ, ᒫᓃᑦᑐᓂᒃ ᑕᑦᓰᓯᒪᔭᒥᓂᒃ ᑕᐃᒪᐃᓘᕈᓐᓇᐅᑎᑐᐊᓕᒃ. ᐅᖃᐅᓰᕐᓯᓯᒪᓗᓂ ᐃᓅᒐᓗᐊᕐᓗᓂ ᕿᐊᑐᐃᓐᓇᖃᑦᑕᕋᔭᕐᑐᖅ ᑕᐃᒃᑯᐊᑎᑐᑦ ᑕᑯᓐᓇᖃᑦᑕᓯᒪᔭᕗᑎᑐᑦ.

•	 ᓇᓃᕝᕕᓴᕐᑖᕆᐊᖃᓕᕐᖁᒍᑦ ᐅᕕᒐᕐᑐᖁᑎᑦᑕ ᑐᐹᕐᑕᐅᕕᒋᓚᖓᔭᖓᓂᒃ!•	 ᑯᐯᒃ ᑲᕙᒪᒃᑯᑦ ᐊᐃᑉᐸᐃᕆᓕᐅᑎᒻᒪᑕ ᐃᓕᓴᕐᕕᖃᓯᒻᒪᑦ ᒪᕐᕉᓂᒃ ᓄᓇᓕᓐᓂ, ᑕᐃᓐᓇ ᐊᐃᑉᐸᕆᓕᐅᑎᔪᖅ ᑯᐯᒃ ᑲᕙᒪᒃᑯᑦ ᐊᐅᓚᑕᖓᑦ ᑲᑎᒪᔨᖃᑦᔭᖏᑦᑐᖅ ᐃᓕᓴᕐᕕᒃ ᓇᑉᐸᑕᐅᒍᓗᑐᐃᓐᑐᖅ ᐃᓕᓴᐃᔩᓪᓗ ᑎᑭᑦᓱᑎᒃ ᑭᓯᐊᓂ ᐆᒥᖓ ᐊᔪᒐᐃᑦᑐᑕᖃᓚᐅᕐᓯᒪᔪᖅ; ᐃᓄᑦᑎᑑᕐᑐᖃᒐᓛᕌᐱᓯᔪᖅ ᓱᓇᐅᕝᕙ ᐃᓕᓐᓂᐊᕕᐅᑦᓱᓂ ᑲᕙᒪᒧᑦ ᐊᐅᓚᑕᐅᒻᒥᓱᓂ. ᐃᓄᒃᑎᑑᒐᓛᕌᐱᒃ. ᐅᐱᒍᓱᒃᑯᐊᑦᓴᐸᓕᕐᑐᒍᑦ ᑕᑯᕐᖓᕆᔭᖃᖕᖏᒪᑦ ᐃᓕᓴᕐᕕᐅᑉ ᐊᐃᑉᐸᖓ ᑕᑯᕐᖓᕆᔭᖃᖕᖏᒪᑦ ᒫᓃᑦᑐᓂᒃ. ᓇᓗᓇᖕᖏᓂᐊᐱᖏᓐᓂᒃ ᑭᓯᐊᓂᐅᒐᓗᐊᕐᒥᔫᒐᓗᐊᖅ ᓇᓗᓇᖕᖏᓂᐊᐱᖏᓐᓂᒃ. ᑕᐃᓐᓇ ᐃᓕᓴᕐᕕᐅᑉ ᐊᐃᑉᐸᖓ ᐅᐊᕈᑎᖃᕈᓐᓇᓯᔪᖅ ᐃᓄᒃᑎᑑᒐᓛᕌᐱᒻᒥᒃ. ᑕᐸᓇᐃᒻᒦᒃ! ᑕᐃᒪ ᑖᒃᑯᐊᑐᐊᒃ ᖃᓪᓗᓈᕐᑎᑑᓚᕆᐊᓗᑐᐃᓐᓇᓯᒪᔪᒍᑦ ᐃᓄᒃᑎᑑᒐᓛᕌᐱᑦᑐᒥᓪᓗ ᓄᑲᕗᑦ ᓄᑲᕐᓰᑦ ᐅᕙᑦᑎᓂᒃ ᕿᑐᕐᖓᕆᓛᕐᑕᕗᓪᓗ ᑕᑯᒍᓐᓇᓯᓯᔪᐃᑦ. ᐅᐱᒍᓱᒃᑯᐊᑦᓴᓱᑕ ᐊᐅᓚᑦᓯᓂᖃᑦᔭᖏᓐᓇᑕ ᐃᓄᐃᑦ ᐊᐅᓚᑦᓯᔭᖏᒻᒪᑕ ᐊᐅᓚᑦᓯᔪᐃᓐᓈᓄᑦ ᐊᑦᔨᒌᖕᖏᑐᓂᒃ ᑕᑯᑎᑕᐅᒐᑦᑕ ᖃᐅᔨᑦᓱᑕᓗ.

2 �ᓇᓃᓐᓂᓴᖓ
•	 ᓯᓈᓐᓂᐊᑐᐹᓘᒻᒪᑕ ᐃᒪᕐᒥᐅᑕᓕᕆᑦᓱᑎᓗ ᐹᓂ ᓄᕗᕐᐸᓯᕐᒥᐅᑦ ᐃᕗᔨᕕᒻᒥᑦ ᖁᐊᕐᑕᒧᑦ ᑕᕆᐅᓕᕆᔪᐹᓘᒻᒪᑕ ᑕᕆᐅᕐᒥᐅᑕᓕᕆᑦᓱᑎᒃ ᐃᓚᖏᓪᓗ ᓄᓇᒥᐅᑦ ᑰᒃᔪᐊᒥᐅᑦ ᐊᒻᒪᓗ ᓄᓇᑦᑕ ᐊᑎᖏᑦ ᖃᐅᔨᑦᓯᐊᑕᐅᒋᐊᖃᕐᓱᑎᒃ ᐃᓘᓐᓇᑎᒃ ᑕᒫᓂᒥᐅᓄᑦ, ᑕᒫᓂᒥᐅᑦ ᓄᓇᐅᑉ, ᑰᑦ, ᑕᓰᑦ, ᐊᑎᖏᓐᓂᒃ ᖃᐅᔨᑦᓯᐊᕆᐊᓖᑦ. ᒪᑯᓂᖓ ᒫᓃᑦᑐᓂᒃ ᖃᐅᔨᑦᓯᐊᕆᐊᓖᑦ ᐊᒥᓱᐊᓘᒻᒪᑕ ᐃᓕᓴᕐᕕᒃ ᐊᑕᐅᓯᐅᒐᓗᐊᕐᐸᑦ ᒪᕐᕈᐃᓇᐅᒐᓗᐊᕐᐸᓃᒃ ᐃᓕᑦᓯᑎᒋᐊᓕᑦᑎᓂᒃ ᐃᓕᑦᓯᑎᑦᓯᒐᔭᑦᔭᒍᓐᓇᐃᕋᑦᑕ ᓄᓇᓖᑦ ᐃᓘᓐᓇᓯᐊᑎᒃ ᐊᖏᔪᐊᓘᖕᖏᑑᒐᓗᐊᒥᒃ ᐋᕐᕿᓱᕐᓯᒪᓂᖓ ᐃᓕᓴᐃᔨᖃᕐᓂᖓᓗ ᑐᑭᒧᐊᒍᑎᖃᕐᓂᖓᓗ ᐃᓕᓐᓇᑎᕐᓯᒪᑦᓯᐊᑐᐃᓐᑐᒥᒃ ᐱᑖᕆᐊᓖᓐᓇᐅᔪᒍᑦ.
3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ•	 ᑐᓴᐅᒪᔪᒍᑦ ᑕᑯᕙᑦᓱᑕᓗ ᐱᓚᑦᑐᐃᔨᖃᓕᕐᑐᖅ ᐃᓄᒻᒥᒃ ᑭᕙᓪᓕᒥᐅᒥᒃ ᐊᕐᓇᒥᒃ, ᑲᒻᒥᐅᒋᐅᕐᓂᐅᓗᓂᓘᖁᔭᕋ ᐃᓄᒃᑎᑐᑦ ᐃᓕᓴᕐᕕᖃᑐᐊᕐᐸᑦ ᑕᐃᒪᐃᑦᑐᒥᒃ ᐃᓅᒐᒥ.•	 ᑕᐃᒃᑯᐊ ᓯᕗᓪᓕᕆᓚᐅᔪᔭᕗᑦ ᓯᕗᓕᕐᑎᖃᑦᓯᐊᖃᑦᑕᓯᒪᔪᐊᓘᑦᓱᑎᒃ ᐆᒪᔪᕐᓂᐊᑏᑦ ᓚᖓᓕᕋᒥᒃ ᐊᕙᓐᓇ ᐱᑕᖃᕐᓂᓴᖅ, ᐊᕙᓐᓇ ᐆᒪᕕᑦᓴᐅᓂᕐᓴᖅ, ᓚᖃᑦᑕᐅᑎᓲᕌᓘᖃᑦᑕᓯᒪᑎᓪᓗᒋᑦ ᓲᕐᓗ ᑕᒪᓐᓇ ᐊᓯᐅᓯᒪᔫᔮᕐᒥᒪᑦ ᐃᓄᒃᑎᑐᑦ. ᓲᕐᓗ ᓯᕗᓕᕐᑎᐅᒋᐅᕐᓴᓂᕐᒥᒃ ᐃᓄᒃᑎᑐᑦ ᐃᓕᓴᓪᓚᕆᒋᐊᖃᕐᒥᔪᒍᑦ ᑖᓐᓇ ᓄᐃᑕᓪᓚᕆᒋᐊᓕᒃ ᕌᓘᒐᓗᐊᖅ, ᑕᐃᒪᐃᖕᖏᑯᑦᑕ ᓲᕐᓗ ᓯᕗᓕᕈᓐᓇᓂᕐᒥᒃ ᐃᓄᖁᑎᑦᑎᓂᒃ ᑕᒃᑲᓕᑭᐊᖓᐃ ᐊᒥᓲᓕᕐᓱᑕ ᓄᓇᓕᒻᒥ. ᑕᒪᓐᓇ ᐱᓪᓚᕆᐊᓘᑎᓗᒍ ᐃᓕᓴᕐᑕᐅᓗᑐᕆᐊᓕᒃ ᓯᕗᓂᕐᒥ. •	 ᓴᓇᖕᖑᐊᓂᕐᒥᒃ ᑕᑯᒍᒪᒐᔭᕐᖁᖓ ᖃᓄᖅ ᐃᓕᓐᓂᐊᒋᐊᓪᓛᕈᒪᒐᔭᕋᒪ ᒥᖑᐊᖕᖑᐊᓂᕐᒥᒃ ᐱᐅᔪᖕᖑᐊᓂᒃ ᓴᓇᓗᖓ ᐱᔭᕇᕈᓯᕐᑕᐅᓴᒻᒪᕆᓪᓗᖓ. ᐊᓯᒃᑲ ᔪᑦᓴᐅᒥᔪᐃᑦ ᓴᓇᖕᖑᐊᓯᑎᐊᓘᓲᒍᒻᒪᑕ ᑲᖏᕐᓱᒥᐅᑦ ᖃᐅᔨᒪᔭᒃᑲ ᐊᒥᓱᐃᑦ. ᐃᓄᐃᑦ ᓴᓇᖕᖑᐊᓯᑎᐹᓘᒻᒪᑕ ᓴᓇᖕᖑᐊᓂᕐᓂᒃ ᐱᔭᕇᕈᓯᕐᑕᐅᒍᑎᒋᒍᓐᓇᓗᒋᑦ ᐱᓇᓱᒐᕐᑖᕆᒍᓐᓇᓯᓗᒍ ᐃᒫᒃ ᑕᑯᒍᒪᒐᔭᕐᒥᔭᕋ.



ᖁᐊᕐᑕᖅ
1 � ᐃᓄᐃᑦ ᖃᐅᔨᒪᐅᓯᖏᑦ
•	 ᐃᓄᓐᓄᐊᓕᖓᔪᖅ ᐃᓕᓴᕐᕕᒃ.
•	 ᑕᐃᒃᑯᐊ ᐃᓄᐃᑦ ᐱᐅᓯᖏᑦ ᐅᖄᖏᓐᓇᓱᒋᓪᓗ ᐊᑐᕐᓱᒋᓪᓗ ᖃᑦᑕᓯᒪᒐᑦᑎᒋᑦ ᑕᒪᒃᑯᐊ ᕿᒧᑦᓯᐅᑏᑦ ᐊᒥᓱᓂᒃ ᐊᑎᓕᐹᓘᒻᒪᑕ ᑕᐃᒃᑯᐊ 
ᐊᑐᕈᓐᓇᐃᓯᒪᒐᑦᑎᒋ ᕿᒧᑦᓯᓃᑦ, ᑕᒪᒃᑯᐊ ᐅᕐᓯᖅ, ᓄᕝᕕᑎ, ᐃᐱᐅᑕᐃᑦ, ᓇᕿᑕᕈᑎᒃ, ᑖᒃᑯᐊ ᐅᖄᑦᓱᒋᑦ ᐊᑎᖃᑎᒌᖕᖏᒪᑕ 
ᐊᑦᓱᓈᒍᒐᓗᐊᕐᓱᑎᒃ ᐊᑕᐅᓯᐅᑦᓱᑎᒃ ᐊᑦᓱᓈᑦ. ᐊᑦᓱᓈᑐᖃᐃᓪᓗ ᐊᑦᓱᓈᕐᑖᖃᒻᒦᓗ ᑖᒃᑯᐊᖑᖃᑦᑕᓯᒪᔪᐃᑦ ᐊᓄᐃᑦ ᑕᒪᒃᑯᐊ. 
ᑖᒃᑯᐊ ᐃᓚᑰᒍᑎᒋᓕᕐᑕᕗᑦ ᕿᒻᒦᔭᕐᑕᐅᓚᐅᕐᓯᒪᑦᓱᑕ ᐊᓯᐅᓯᒪᔪᐃᑦ ᐊᑐᕈᓐᓇᐃᕋᒥᒃ. ᑕᒪᒃᑯᓄᖓ ski-doo ᐃᓚᑦᓴᖏᓐᓄᑦ 
ᖃᓄᐃᑦᑐᑐᐃᓐᓇᐅᒐᓗᐊᕐᒪᑦ ski-doo ᓚᑐᐃᓐᓇᓲᒍᒐᑦᑕ Yamaha ᖑᒐᓗᐊᕐᐸᑦ ᑖᒃᑯᓄᖓ ᐃᓇᖏᕐᑕᐅᓯᒪᑦᓱᑎᒃ ᑖᒃᑯᐊ 
ᐃᓄᑐᐃᓐᓇᐅᓱᑕ ᐱᐅᓯᕆᕙᓚᐅᕐᑕᕗᑦ. ᖃᒧᑏᒃ ᐊᔭᓂᕐᑐᔫᒃ, ᐊᔭᓂᑭᑦᑑᓗ ᑕᒪᒃᑯᐊ ᐊᓯᐅᕐᖃᓯᒪᔭᕗᑦ. ᓯᕐᒦᑦ, ᒪᑦᓵᕈᑏᑦ, ᓴᕕᐅᑎᒃ 
ᓯᕐᒥᓴᓕᕆᐅᑎᒃ, ᓯᕐᒥᓴᕐᓂᐊᕕᓪᓗ, ᓯᕐᒥᓱᓂᓗ ᓯᖃᓪᓕᑐᖅ ᓯᕐᒥᓴᖕᖏᓂᖓᓂ ᑕᐃᒪᐃᑦᑑᖃᑦᑕᓯᒪᔪᑦ. ᐊᑦᓱᓈᑦ ᑕᒪᒃᑯᐊ ᐱᕐᕌᑦ, 
ᖃᒧᑎᐅᑉ ᐱᕐᕌᖏᑦ ᑭᑭᐊᖑᖃᑦᑕᓯᒪᔪᑦ. ᑖᒃᑯᐊ ᐊᓯᐅᕐᖃᓯᒪᓪᓚᕆᑦᑐᐃ, ᓇᐳᓕᐅᑏᑦ ᓇᐳᐃᓪᓗ. ᓇᕿᑕᕐᕕᒃ ᐊᑦᓱᓈᖑᒻᒥᔪᖅ. 
ᐊᑦᓱᓈᖅ ᐊᑕᐅᓯᕐᒥ ᐊᑕᐅᓯᐅᑦᓱᓂ ᐊᒥᓱᐊᓗᓐᓂᒃ ᐊᑎᓕᒃ. ᑐᑭᓯᓇᕇᕐᐸᓚᐅᕐᑐᖅ ᐊᑕᐅᓯᖅ ᐅᖃᕐᑕᐅᑐᐊᕐᒪᑦ ᐊᑕᐅᓯᕐᒥᒃ 
ᐅᖃᐅᓯᕐᑕᖃᕋᓗᐊᕐᒪᑦ. ᒫᓐᓇ ᐊᒥᓱᐊᓗᓐᓂᒃ ᐅᖃᐅᓯᕐᑕᖃᓕᕐᒪᑦ ᐊᓯᐊᓂᒃ ᑐᑭᓯᓲᖑᓕᕐᒪᑕ ᑎᓕᒐᓱᐊᕐᑕᕗᑦ. ᑎᓕᔭᐅᑐᐊᕋᑦᑕ 
ᐅᑉᐸᐃᓇᕐᐸᓱᑕᓗ ᐅᑉᐸᐃᓇᕐᑐᑦ ᑕᒪᒃᑯᐊ ᐊᓯᐅᕐᖃᓯᒪᔪᐃᑦ. ᐅᖃᐅᓯᕗᑦ ᐅᑎᕐᑎᒋᐊᖃᓛᕐᑐᐃᑦ ᑖᒃᑯᐊ ᐅᖃᐅᓰᑦ ᐊᒥᓱᑦ 
ᐊᑐᕈᓐᓇᐃᕋᓗᐊᕐᐸᑕ ᑕᒪᒃᑯᐊ ᐊᑎᕆᕙᓚᐅᕐᑕᖏᑦ ᐊᑕᐅᓯᖅ ᐊᑦᓱᓈᖅ ᐊᒥᓱᓂᒃ ᑐᑭᖃᕐᒪᑦ ᐅᑦᑐᔨᐅᑦᓱᓂ. ᑖᒃᑯᐊ ᐅᖃᐅᓯᕐᑎᓂᒃ 
ᐃᓚᑰᒍᑏᑦ ᐅᖃᒋᐊᓪᓚᑐᐃᓐᑕᒃᑲ. ᐊᖑᑎᓯᐅᑎᓂᒃ ᐅᖄᕗᖓ.•	 ᐊᖑᑏᑦ ᕿᒻᒥᓕᐅᕐᑎᐅᕙᓚᐅᖕᖏᑐᐃᑦ, ᐊᕐᓇᖏᑦ ᕿᒻᒥᓕᐅᕐᑎᐅᕙᓚᐅᕐᑐᑦ. ᐊᖑᑏᑦ ᕿᒻᒥᓕᐅᖔᓲᒍᓕᕐᒥᔪᑦ, ᐃᓅᑉ 
ᐱᐅᓯᕆᖕᖏᑕᖓ ᑕᒪᓐᓇ. ᐊᕐᓇᐃᑦ ᑭᓯᐊᓂ ᕿᒻᒥᓂᒃ ᐱᕈᕐᓴᐃᓂᕐᓴᐅᖃᑦᑕᓯᒪᔪᐃᑦ. ᑕᒃᑲ ᐊᕐᓇᖓ ᐃᑲᔪᑐᐊᕐᒪᑦ ᑕᐃᒃᑯᐊ 
ᐃᕙᒃᑲᓲᑦ ᐃᕙᒃᑲᓲᓂᒃ ᑕᑯᓐᓈᓲᒍᒐᕕᑦ ᐊᕐᓇᒥᓄᑦ ᐃᑲᔪᕐᑕᐅᓯᐊᑐᐊᕋᒥ ᕿᖕᒥᖏᑦ ᐱᓯᑎᐅᓂᕐᓴᐅᓲᑦ. ᐊᕐᓇᖅ ᐃᑲᔪᕐᑎᓇᒍ 
ᐊᖑᑎᑐᐊᖅ ᑖᓐᓇ ᕿᒻᒥᓕᕆᑐᐊᕈᓂ ᐃᓚᑰᒻᒥᔪᖅ ᐱᕈᕐᓴᐃᓂᖓ. ᑕᒪᒃᑯᐊ ᐊᓯᐅᔨᓯᒪᓕᕐᑕᑲ ᓄᐃᔪᐹᓗᐃᑦ ᐅᓐᓄᒃ ᓂᕆᐅᔮᕐᖂᓕᕋᒪ 
ᐃᓕᓐᓂᐊᕕᕐᔪᐊᑖᓛᕐᓂᑎᓂᒃ. ᑖᒃᑯᐊ ᐃᕐᖃᓲᕆᖕᖏᑕᒃᑲ ᐃᕐᖃᕋᒃᑭᑦ ᓇᑯᕐᒦᒃ ᑕᐃᒪᐅᕗᖓ. 

2 �ᓇᓃᓐᓂᓴᖓ
•	 ᒥᑭᔪᒥ ᓄᓇᓕᒻᒥᐅᖏᑦᑐᖅ, ᖃᓪᓗᓈᑦ ᓄᓇᖓᓐᓂᐅᖏᑦᑐᖅ, ᓄᓇᓕᒻᒥ ᐅᓚᐱᑕᐅᓐᓇᑐᒥᐅᖕᖏᑐᖅ.•	 ᓇᓂᑭᐊᖅ ᖃᓂᑦᑐᒥ ᐊᓂᕐᕋᒧᑦ.

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ•	 ᓄᓇᓕᓕᒫᓂ ᐃᓕᖅᕈᓯᖅ, ᐊᑭᑐᔪᒥᒃ ᐊᑑᑎᓕᒃ ᐃᓕᓴᕐᓂᖅ.
•	 ᐱᕈᕐᑐᕕᓂᓕᕆᓂᖅ, ᓂᕿᑦᓴᓕᐅᕐᓂᖅ, ᑯᐊᓐᓂᓕᕆᓂᖅ ᓂᐅᕐᕈᓴᐃᓂᕐᓗ, ᑕᕆᐅᓕᕆᓂᖅ.•	 ᒪᖃᐃᓐᓂᖅ, ᓂᕿᓕᕆᓂᖅ, ᓂᕿᑦᓴᓕᐅᕐᓂᖅ.
•	 ᑲᕙᒪᓕᕆᓂᖅ, ᑲᕙᒪᐅᓂᐅᑉ ᒥᑦᓵᓄᑦ ᐃᓕᓴᕐᓂᖅ, ᕿᑐᕐᖓᓕᕆᓂᖅ ᐱᖅᕈᓯᕐᑎᒍᑦ.•	 ᐊᑑᑎᖃᕋᔭᕐᑐᕆᔭᕋ ᓄᓇᕕᒻᒥ ᐃᓕᓴᕐᕕᐅᒐᔭᕐᑐᒥ ᐃᓅᓯᕐᒥ ᐱᒋᐅᕐᑕᐅᒋᐊᓕᓐᓂᒃ ᐆᑦᑑᑎᒋᓗᒋᒃ ᐃᒐᓂᕐᓗ, ᕿᑐᕐᖓᓕᕆᓂᕐᓗ. 
ᐊᒥᓱᐊᓗᐃᑦ ᐅᕕᒃᑲᐃᑦ ᐃᓄᒻᒪᕆᒐᓚᐃᑦ ᐃᓕᓴᕐᕕᒧᑦ ᐳᕐᑐᓂᕐᓴᒧᑦ ᐃᑎᓲᒍᒻᒪᑕ ᑕᒪᒃᑯᓂᖓ ᐱᒋᐅᕐᓂᐅᕋᑕᑦᔭᒐᑎᒃ ᑕᒪᓐᓇ 
ᐃᑲᔪᕐᓯᒐᔭᕐᑐᕆᔭᕋ.

•	 ᐅᖃᐅᓯᐅᑉ ᐊᐃᑉᐹᓅᕐᖃᐃᔨᐅᒋᐅᕐᓴᓂᕐᒥᒃ, ᑐᓵᔨᐅᒋᐅᕐᓴᓂᕐᒥᒃ ᐃᓕᓴᕋᑦᓴᐅᖃᑕᐅᖁᔨᒐᔭᕐᖁᖓ ᐊᒻᒪᓗ 
ᐱᓇᓱᒐᕐᑖᓚᕿᐅᑎᐅᒍᓐᓇᑐᓂᒃ ᐃᓕᓴᕋᑦᓴᓂᒃ ᐱᑕᖃᕐᓗᓂ.

•	 ᒪᖃᐃᓯᐅᑎᓂᒃ ᐊᓐᓄᕌᓕᐅᕐᓂᒥᒃ ᒥᕐᓱᓂᒃᑯᑦ ᐃᓕᓴᕋᑦᓴᐅᖃᑕᐅᖁᔨᒐᔭᕐᖁᖓ. ᒪᖃᐃᓯᐅᑏᑦ ᐃᓕᑦᑎᓯᒪᓂᖏᑦ ᐱᑦᔪᑎᖃᕐᑐᐃᓇᐅᒻᒪᑕ 
ᐃᓕᑦᓯᔭᐅᒋᐊᖃᕐᒪᑕ.

•	 ᐃᓕᓴᕋᑦᓴᐅᖁᔨᒐᔭᕆᕗᖓ ᐃᓄᓕᕐᑕᐃᑦ ᓂᖀᑦ ᓄᓇᒥᓗ ᐱᕈᕐᑐᐃᑦ ᐊᑑᑎᖃᕐᓂᖏᓐᓂᒃ. ᐃᓕᓴᕐᓗᒋᑦ ᓱᓇᐃᑦ ᖃᓄᐃᑦᑐᒧᑦ ᐋᓐᓂᐊᒧᑦ 
ᐋᓐᓂᐊᓯᐅᑎᒋᔭᐅᓲᒍᒻᒪᖔᑕ. ᐅᕕᒐᕐᑐᐃᑦ ᐃᓕᓴᕐᑕᐅᒋᐊᖃᕐᑐᕆᔭᒃᑲ ᓱᓇᐃᑦ ᓂᖀᑦ ᑎᒥᒧᑦ ᐱᐅᔫᒻᒪᖔᑕ ᓱᓇᐃᓪᓗ ᖏᑦᑑᒪᖔᑕ 
ᐊᒻᒪᓗ ᓱᓇᐃᑦ ᖃᓄᖅ ᐋᓐᓂᐊᓯᐅᑎᐅᒍᓐᓇᒪᖔᑕ ᑎᒥᒧᑦ. 

•	 ᐃᓕᓴᕐᓗᒋᑦ ᖃᓄᖅ ᑲᒪᒋᒋᐊᖃᕐᒪᖔᑕ ᖁᐊᕐᑐᕕᓃᑦ ᐃᑦᔨᒧᑦ. ᐃᓄᐃᑦ ᐊᓃᓲᑦᓴᔭᐅᒻᒪᑕ ᑕᒪᑦᓱᒥᖓ ᖃᐅᔨᒪᓂᖅ ᐱᒻᒪᕆᐊᓗᒃ 
ᖃᐅᔨᒪᔭᐅᓪᓚᕆᒋᐊᓕᒃ. 

4 �ᐊᑎᑦᓴᖅ
•	 ᐃᓕᓴᑦᓯᐊᓕᕆᓂᒃ

ᑲᖏᕐᓱᔪᐊᖅ
1 � ᐃᓄᐃᑦ ᖃᐅᔨᒪᐅᓯᖏᑦ

•	 ᓄᓇᓕᒻᒥ ᐱᔨᑦᓯᖃ
ᑕᐅᓂᖅ, ᐃᑲᔪᕐᑎᒌᓐ

ᓂᖅ, ᐅᐱᒪᓂᖅ, ᖃᐅᔨᒪᔭᑐᖃᕐᓂᒃ 

ᐊᒥᕐᖄᖃᑎᒌᓐᓂᖅ.

•	 ᓴᐱᖕᖏᓂᖅ, ᑲᑦᓱᖓᐃᓐᓂᖅ, ᖁᕝᕙᑎᒌᓐᓂᖅ.

•	 ᑲᒪᓱᑦᓯᐊᓂᖅ ᓄᓇ
ᕕᒻᒥᐅᑦ ᕿᑐᕐᖓᖏᑦᑕ ᑐᖕᖓᕕᑦᓴᖓᓂᒃ ᓴᖕᖏᔫᑎᑦᓯᓯᐊᕐᓂᓗ.

•	 ᐊᔪᐃᓐᓇᓂᖅ, ᐊᕐ
ᖁᓯᐅᕐᓂᖅ ᓯᕗᓂᑦᓴᒧᑦ

.

•	 ᕿᓄᐃᓵᕐᓂᖅ

•	 ᖃᐅᔨᓴᐅᑎᖃᖕᖏᑐᐊᓘᑦᓱᑎᒃ ᐃᓕᓯᒪᔪᕐ
ᔪᐊᕌᓘᒻᒪᑕ ᐃᓕᖅᕈᓯ

ᒥᓂᒃ ᐃᓄᐃᑦ, 

ᑕᑯᓐᓇᕈᓯᐊᓗᖏᑦ ᑕᑯᓐᓇᓂᐊᓗᒻᒥᓄᑦ 
ᐆᒪᑦᓯᐊᓯᒪᔪᑦ ᓄᓇᒥᓂ

ᒃ ᐃᓕᓯᒪᑦᓯᐊᕋᒥᒃ.

2 �ᓇᓃᓐᓂᓴᖓ

•	 ᐃᓕᓵᑦ ᐊᐅᓪᓚᕆᐊ
ᖃᓲᒍᒻᒪᑕ ᐃᓕᓴᕆᐊᕐᓱᑎ

ᒃ, ᑕᒪᒃᑯᐊ ᐃᓕᓴᕐᑕᐅ
ᔪᓕᒫᑦ ᓄᓇᕕᒻᒦᓴᓚᐅᕐ

ᐸᑕ 

ᐊᑭᑐᑦᓴᐳᖓ.

3 �ᑕᒪᒃᑮᔪᖅ ᐱᖅᕈᓯᑐ
ᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂ

ᒃ 

•	 ᐱᓇᓱᒐᕐᓄᑦ ᑕᒫᓃ
ᑦᑐᓄᑦ ᐃᓕᓴᕐᓂᖃᕆᐊᓕᒃ: ᐊᓪᓚᕕᓐᓂ, 

ᐊᕐᖁᓯᐅᕈᑎᓂᒃ 

ᐋᕐᕿᓱᐃᔨᐅᓂᕐᓂᒃ, ᓂᐱᐅᓯ
ᕐᑐᐃᓂᕐᓂᒃ, ᐃᓪᓗᓕᐅ

ᕐᓂᓂᒃ, ᓱᓪᓗᓕᕆᓂᕐᓂ
ᒃ, 

ᑭᑎᑦᔪᑎᓐᓂᐊᓂᕐᓂᒃ,
 ᐃᓪᓗᓴᕐᓂᒃ ᐊᓪᓚᖑᐊᕐᓂᑯᑦ ᓴᓇᔨᐅᓂᕐᓂ

ᒃ.

•	 ᐃᓕᓴᕐᕕᒃ ᐃᓕᓵᓂ
ᒃ ᑲᑦᓱᖓᐃᓵᕆᕕᒃ ᐃᓕᑦᓯᕙᓪᓕ

ᐊᓂᕐᒥᒃ ᐃᓅᓯᕐᒧᑦ ᑕᕐ
ᕋᒥ ᐊᑑᑎᓕᓐᓂᒃ.

•	 ᐃᓕᓐᓂᐊᑕᐅᒋᐊᓖ
ᑦ ᐊᒥᓱᐹᓘᒻᒪᑕ, ᓯᓚᒥ

ᓗ ᐃᓅᒐᓱᐊᕐᓂᖅ, ᒪᖃ
ᐃᖃᑦᑕᓂᖅ, ᐱᕐᓯᑎᓗᒍᓗ 

ᑕᒻᒪᑕᐃᓕᒋᐊᖃᕐᓃᑦ, ᑕᒪᒃᑯᐊ ᐃᓘᓐᓇ
ᑎᒃ ᐃᓕᓐᓂᐊᑕᐅᒋᐊᓕ

ᐊᓘᒻᒥᒪᑕ ᑕᒪᒃᑯᐊᑕᐅ
ᖅ 

ᐃᓕᓐᓂᐊᑕᐅᒍᓐᓇᕋᔭ
ᕐᒥᔪᐃᑦ, ᐅᕐᖂᔪᓂᒃ ᐊᓐᓄᕌᖃᕐᓂᖅ ᐅᑭᐅᒥ.

•	 ᒪᑯᐊ ᐃᓕᓐᓂᐊᕆᐊ
ᓕᑎᑦ: ᐊᕐᖁᑎᓪᓗ ᑕᒪᓐᓇ ᐃᓕᓐᓂ

ᐊᓯᐊᕐᓗᒍ, ᐊᒻᒪᓗ ᕿ
ᒧᑦᔪᐃᑦ, 

ᐊᐳᑎᐅᑉ ᕿᒧᑦᔪᖏᑦ, ᐃᓕᓐᓂᐊᓗᒋᑦ ᓚᔭ
ᐅᖃᑦᑕᓯᒪᒐᓐᓄᒃ, ᑖᒃᑯᐊᑕ

ᐅᖅ ᐃᓚᐅᒐᔭᕐᐸᑕ 

ᐊᓕᐊᓇᕐᑑᒐᔭᕐᒥᔪᖅ.

4 �ᐊᑎᑦᓴᖅ

•	 ᐅᑭᐅᕐᑕᑐᖅ

•	 ᓇᒻᒥᓂᕗᑦ



ᓴᓪᓗᐃᑦ
1 � ᐃᓄᐃᑦ ᖃᐅᔨᒪᐅᓯᖏᑦ

•	 ᐃᓕᖅᕈᓯᐊᐱᑦᑎᓂᒃ ᐊᑐᕐᑕᐅᓯᐊᖁ
ᔨᒐᔭᕐᖁᖓ ᑕᒫᓂ ᐃᓕᓐᓂᐊᕕᕐᔪᐊᒥ college-

ᒥᓪᓘᓃᑦ 

ᑐᑭᑖᕐᐸᓕᐊᒐᔭᕐᒪᑕ ᓱᓇᒥᒃ ᐱᓇᓱᒐᖃ
ᕋᔭᕐᒪᖔᒥᒃ ᐊᒻᒪᓗ ᒪᑭᒋᐊᖁᔨᒐᔭᕐᓱᖓ ᐃᓄᓐᓂᒃ 

ᐃᓕᖅᕈᓯᕐᒥᓂᒃ ᐃᓕᖅᕈᓯᐊᐱᒻᒥᓂᒃ 
ᐊᑐᓪᓚᕆᓪᓗᑎᒃ.

•	 ᑕᒪᓐᓇ ᓄᐃᔪᕕᓂᐅᓕᑐᐊᕐᐸᑦ ᐃᑲ
ᐅᕐᓂᑭᑦᑑᖏᑦᑐᒥᒃ ᐃᓄᐃᑦ ᐃᓕᖅᕈᓯᖏᓐᓂᒃ 

ᖃᓄᑐᐃᓐᓇᐅᒐᓗᐊᕐᐸᑦ ᐃᓄᒃᑎᑑᖏᓐᓇᓕᒫᑐᐃᓐᓇᓂᐊᕋᓗᐊᕐᐸᑕ ᒪᖃᐃᓐᓂᑯᓪᓘᓃᑦ 

ᓱᓇᑐᐃᓐᓇᒧᑦ ᐊᒥᓱᕐᔪᐊᕌᓗᓐᓂᒃ ᐃᓕ
ᖅᕈᓯᖃᕋᑦᑕ ᐊᑦᔨᒌᖕᖏᑐᐊᓗᓐᓂᒃ ᐊᓯᐅᖁᓇᖕᖏᑐᓂᒃ.

•	 ᑐᕐᓱᕋᐅᓯᕐᓂᒥᓪᓕ ᐃᓕᓴᕐᑕᐅᖁᔨᓲᐹᓘᕗᖓ

•	 ᑐᓱᓲᒍᒐᒪ ᐹᓂᒥᐅᓂᒃ ᐊᑯᑭᑦᑐᒥ
ᐅᓂᒃ ᐃᓄᒃᑎᑐᓕᒫᖅ ᐃᓄᒃᑎᑑᓕᒫᕐᑐ

ᓂᒃ 

ᐃᓕᓐᓂᐊᕈᑎᖃᓲᒍᕙᓪᓚᐃᒪᑕ University-ᒥ ᐃᓄ
ᒃᑎᑑᓕᒫᕐᑐᑦ ᐃᓕᓐᓂᐊᕈᑎᖏᑦ, 

ᐳᒃᑭᓂᕐᓴᓂ ᐃᓄᒃᑎᑑᓕᒫᕐᑐᐃᑦ ᐃᓕ
ᓐᓂᐊᕈᑎᖏᑦ, ᐃᓄᑦᑎᑐᓕᒫᖅ ᐃᓄᒃᑎᑐᑦ ᑭᓯᐊᓂ

 

ᐅᖄᕈᓐᓇᓗᑎᒃ ᒐᔭᕐᖁᑦ. ᐃᓄᐊᐱᐅᒐᑦᑕ ᖃᓪᓗᓈᑎᑑᕐᑐᓂᒃ ᐃᓕᓐᓂᐊᕈᑎᑦᓴᓂᒃ 
ᐊᑐᕋᔭᑦᓴᕈᑎᒃ 

ᐃᑲᔪᕐᓯᔪᐊᕐᑐᐊᓘᒻᒥᒪᑕ ᐃᓄᒃᑎᑑᖔ
ᓕᕐᑎᓗᒋᑦ ᐃᓕᓐᓂᐊᑎᐊᐲᑦ Secon

dary-5 ᒦᒐᔭᕐᑐᐃᑦ 

ᐃᓄᒃᑎᑐᖔᖅ ᐃᓕᓐᓂᐊᓗᑎᒃ.

2 �ᓇᓃᓐᓂᓴᖓ
•	 ᐃᓄᐃᑦ ᓄᓇᖓᓐᓂ ᑕᐃᒪᐃᑐᒥᑦ ᓄᐃᑦᓯᕙᓪᓕᐊᑐᐊᕐ

ᐸᑕ ᐱᐅᑦᓴᕋᔭᕐᑐᖓ 

ᖃᐅᔨᒪᖕᖏᓯᐊᕐᑕᒥᓅᕐᓱᑎᒃ ᓲᖑᒻᒪᑕ, ᐃᓄᐃᑦ ᓄᓇᖓᓐᓂ ᖃᐅᔨᒪᓂᕐᓴᐅᓲᖑᓂᑯᖏᓐᓄᑦ 

ᑕᒪᓐᓇ ᐃᓱᒪᑦᓴᓯᐅᕐᑕᐅᓯᐊᖁᒐᔭᕐᑕᕋ, ᐃᓄᐃᑦ ᓄᓇᖓᓐᓂᖔᖅ.

•	 ᑖᒃᑯᐊᑕᒐ ᑭᖕᖒᒪᒋᔭᕗᑦ ᐃᓕᓐᓂᐊᕕᕐᔪᐊᑦ, ᑖᒃᑯᐊᑕ
ᒃᑲ ᓄᐃᒋᐊᓖᑦ ᓄᓇᕕᒻᒥ. 

ᐃᓕᓐᓂᐊᕕᕐᔪᐊᒥᒃ ᑕᒫᓂ ᓇᑉᐸᐃᑐᐊ
ᕐᐸᑕ ᐊᐅᓪᓚᓲᖑᖃᑦᑕᕈᓐᓇᐃᕋᔭᕐᑐᐃᑦ.

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ

•	 ᐃᓕᓐᓂᐊᓂᖅ ᐱᐅᔫᒻᒪᑦ Unive
rsity, ᐃᓕᓴᕐᓂᖅ ᓲᕐᓗ ᐳᕐᑐᓂᖓ ᓇᓪᓕᖁᐊᖅ 

ᐃᓕᓐᓂᐊᕕᕐᔪᐊᒧᑦ equivalent t
o University ᓚᔭᐅᔪᖅ. ᐱᔪᓐᓇᐅ

ᑎᑖᕈᑕᐅᑦᓯᐊᖃᑦᑕᓗᓂ 

ᓛᕈᓐᓇᑐᐊᕐᐸᑦ ᐃᓕᑕᕆᔭᐅᑦᓯᐊᑐᒥᒃ
 ᓴᖕᖐᓕᑎᕐᑕᐅᓯᒪᖕᖏᑐᒥᒃ, ᐃᑲᓂ ᐃᓕᓐᓂᐊᓂᕋᒥ 

ᐃᓕᓐᓂᐊᓯᐊᕐᓂᖏᑦᑐᖅ ᓚᔭᐅᓂᐅᔭᖕᖏᑐᒥᒃ ᑕᑯᒍᒪᒐᓗᐊᕐᓇᑐᖅ.

•	 ᐃᓕᖅᕈᓯᓕᕆᓂᕐᒥᒃ ᐃᓕᓴᕐᓃᑦ ᐃ
ᑲᐅᕐᓂᑎᒎᓲᒍᒻᒪᑕ ᐱᐅᔫᒐᔭᕐᑐᕆᔭᕋ

 

ᐱᕕᑦᓴᖃᕐᓂᓴᐅᑎᑕᐅᑐᐊᕐᐸᑕ ᐃᓕᖅᕈᓯᓕᕆᓃ
ᑦ, ᐱᓇᓱᐊᕈᓯᓕᒫᒥᓪᓘᓃᑦ ᑕᐃᑲᓂ ᐳ

ᕐᑐᓂᕐᓴᒥ 

ᐃᓕᓴᕐᕕᓴᕐᒥ.

•	 ᑭᖕᖒᒪᑦᓯᕗᒍᑦ ᑎᒻᒥᔫᕐᑎᓂᒃ, ᐃᕐᖃᑐᐃᕕᓐᓂ ᓴᐳᒻᒥᔨᓂᒃ, ᑎᒻᒥᔫᓂᒃ ᓴᓇ
ᔨᓂᒃ, ᐃᓪᓗᓴᕐᓂᒃ 

ᐊᓪᓚᖑᐊᕐᑎᓂᒃ, ᐋᓐᓂᐊᓯᐅᕐᑎᒪᕆᓐᓂᒃ, ᐳ
ᕐᑐᓂᕐᐹᒥ ᐃᓕᓴᕐᓯᒪᔪᓂᒃ (ph.D), 

ᐱᓚᑦᑐᐃᔨᓂᒃ, 

ᐊᕐᖁᓯᐅᕐᑎᓂᒃ, ᐊᓯᖏᓐᓂᓗ. ᐃᓄᐃᑦ ᑕᒪᒃᑯᓂᖓᓕᒫᖅ ᐃᓕᑦᓯᒍᓐᓇᑐᑦ. ᐃᓕᓴᕐᕕᒃ ᐳ
ᕐᑐᓂᕐᓴᖅ 

ᒪᓂᔨᒋᐊᓕᒃ ᐃᓕᓴᕐᓂᓂᒃ ᑕᒪᒃᑯᓂᖓ
 ᐱᓇᓱᒐᕐᑖᓂᕐᒧᑦ.

4 �ᐊᑎᑦᓴᖅ
•	 ᐃᓱᒪᒃ

•	 ᓯᕐᖁᖅ

•	 ᓄᓇᕕᐅᑉ ᐃᓱᒪᑦᓯᐅᕕᖓ

ᐃᕗᔨᕕᒃ
1 � ᐃᓄᐃᑦ ᖃᐅᔨᒪᐅᓯᖏᑦ
•	 ᐃᓅᑉ ᐃᓕᖅᕈᓯᖓᓂᒃ ᐱᑦᓴᕋᓱᐊᕐᓴᓂᐊᕆᐊᖃᕋᑦᑕ ᐱᑦᓴᕋᓱᐊᕈᓐᓇᐃᓗᑕ ᓱᓕ ᑕᒪᒃᑯᐊ ᐃᕐᖑᑕᓕᕐᕿᑕ 
ᑭᖑᕚᕆᓛᕐᑕᖏᑦ ᐊᕗᖔᓗᒃ ᐃᓱᒪᓗᓂ... ᑕᒪᑦᓱᒪ ᐃᓕᓐᓂᐊᕕᕐᔪᐊᑉ ᓄᐃᒐᓱᐊᕐᐸᓕᐊᓂᕆᔭᖓ ᓄᓇᕕᒻᒥ 
ᐱᐅᒋᔭᕐᔪᐊᕌᓗᒋᒻᒥᔭᕋ ᑕᒪᒃᑯᐊ ᐃᓄᐃᑦ ᐱᐅᓯᖏᑦ ᑕᐃᑲᓂ ᐃᓕᓐᓂᐊᑕᐅᒐᔭᕐᒪᑕ. ᐅᕙᒍᑦ ᐊᑖᑕᒃᑯᑎᓄᑦ 
ᐃᓕᓐᓂᐊᑎᑕᐅᒍᑎᒋᕙᓚᐅᕐᑕᕗᑦ ᐃᓕᓐᓂᐊᑎᑦᓯᓴᐃᓐᓇᕈᓐᓇᖏᒃᑲᓗᐊᕈᑦᑕ ᐃᓕᓐᓂᐊᑎᑕᐅᒍᓐᓇᕋᔭᕐᒪᑕ. •	 ᐃᓄᒃᑎᑑᕐᑐᕙᓪᓗᓂᒃ ᐃᓕᓴᐅᑎᖃᕆᐊᖃᓛᕐᑐᖅ ᐆᑦᑑᑎᒋᓗᒍ John Abbott College-ᒥ, ᓄᓇᕕᒃ 
ᓯᕗᓂᑦᓴᕗᒻᒥᓘᓐᓃᑦ ᐊᑕᐅᓯᕐᒥᓘᓐᓃᑦ ᒪᕐᕉᓂᓪᓘᓃᑦ ᐃᓄᑦᑎᑐᑦ ᐃᓕᓴᕐᓂᖃᕆᐊᖃᓲᒍᒻᒪᑦ, ᑭᐳᑦᑎᖔᕐᓗᒍ 
ᐊᑕᐅᓯᕕᑦᑐᒥᓪᓘᓃᑦ ᒪᕐᕈᕕᑦᑐᓂᓪᓘᓃᑦ ᖃᓪᓗᓈᑎᑐᑦ ᐅᐃᒍᐃᑦᑎᑐᓪᓘᓃᑦ ᖔᖃᑦᑕᑎᓪᓗᒋᑦ.

2 �ᓇᓃᓐᓂᓴᖓ
•	 ᐊᒥᓱᐊᓗᐃᑦ ᓄᕐᖃᐃᓇᓲᒍᒻᒪᑕ ᐃᓕᓴᕐᓂᒥᒃ. ᐳᕐᑐᓂᕐᓴᒥ ᐃᓕᓴᕆᐊᖅ ᓄᓇᕕᒻᒥ ᐃᓱᐊᕐᓂᓴᐅᓛᕐᑐᖅ ᐃᓕᓵᑦ 
ᓱᖏᐅᓯᒪᔭᒥᓃᒐᔭᕐᒪᑕ. 

•	 ᒪᙯᕝᕕᓕᒻᒦᖁᓇᕐᑐᕋᑕᖅ ᐊᓯᕙᖃᑦᑕᑐᐃᑦ ᐃᖃᓪᓕᐊᖃᑦᑕᑐᐃᑦ ᐃᓅᑉ ᐱᐅᓯᖓᓂᒃ ᓄᐃᑕᑎᑦᓯᔪᒥᒃ.•	 ᖃᓄᓕᒫᑦᓯᐊᕌᓗᒃ ᐃᓱᒪᓕᐅᕐᓇᑐᐊᓘᑦᓱᓂ ᑕᐅᓇᓃᑦᑐᖃᓕᕋᒥ ᓯᒪᒻᒪᑦ ᐅᕕᒃᑲᐅᓴᕋᓗᐊ ᐃᓄᓐᓃᖁᔨᖃᑕᐅᓪᓚᕆᖁᖓ. ᐃᓄᓐᓃᒋᐊᖃᓪᓚᕆᑦᑐᖅ ᐅᕕᒃᑲᐅᓱᓂᓗᐊᖕᖑᐊᖅ ᐃᓄᒻᒪᕆᐅᓗᑎᒃ ᐱᒍᓐᓇᕋᔭᕐᑑᒐᓗᐊᑦ ᑕᐅᓇᓂ ᑭᓯᐊᓂ ᐅᕕᒃᑲᐅᓗᓂ ᐃᓄᓐᓃᒍᒥᓇᕐᑐᔪᐊᕌᓗᒃ ᑐᑭᓯᓯᒪᔭᕋ ᑕᒪᓐᓇ. ᐃᓄᓐᓃᖄᓴᐅᑦᑐᓚᐅᕐᓯᒪᒐᒪ ᐊᕐᕌᕈᓕᒫᖅ ᐊᓱᐃᓛ ᐱᒍᓐᓇᓗᑯᐊᓗᓯᒪᒐᒃᑯ ᐅᖄᖃᑎᖃᕈᓐᓇᖃᑦᑕᓚᐅᔪᑦᓱᖓᓗ ᐃᓅᖃᑎᒃᑲᓄᑦ, ᑕᐃᓐᓇ ᐱᓪᓗᑐᐊᓘᓯᒪᔪᖅ ᐃᓕᓐᓂᐊᕆᐊᒥᒃ ᐊᖏᕐᕋᐅᖏᑦᑐᒥ.

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ•	 ᑕᑯᒍᒪᒐᔭᕐᖁᖓ ᐅᐊᕈᑎᒌᓂᒃ ᖃᓪᓗᓈᑦ ᖃᐅᔨᒪᔭᑐᖃᖏᓐᓂᓗ ᐃᓕᖅᕈᓯᑎᒍᓪᓗ ᖃᐅᔨᒪᔭᑐᖃᕐᓂᒃ ᐃᓕᓵᑦ 
ᐳᕐᑐᓂᕐᓴᒥ ᐃᓕᓴᓕᑐᐊᕈᑎᒃ ᐊᓪᓚᒍᑎᖃᖃᑦᑕᕈᓐᓇᕋᔭᕐᒪᑕ ᐊᑐᐊᕐᓯᖃᑦᑕᓗᑎᓗ ᑕᒪᒃᑯᓂᖓ.•	 ᐊᑕᐅᓯᖅ ᐊᒻᒪᓗ ᒪᕐᕉᒃ ᑲᑎᓕᑐᐊᕋᒥᒃ ᓯᑕᒫᓚᔭᐅᓲᖑᒻᒥᔪᖅ ᑲᓱᕐᑎᑕᐅᕐᖃᔭᖕᖏᑐᐊᓘᑎᓪᓗᒋᒃ ᖃᓪᓗᓈᓪᓗ ᐱᐅᓯᖏᑦ ᐃᓄᐃᓪᓗ ᐱᐅᓯᖏᑦ ᑖᒃᑯᐊ ᒪᕐᕉᒃ ᓇᓚᐅᑦᓯᓚᕆᑦᑎᓗᒋᒃ ᐃᓕᓐᓂᐊᕈᑎᖕᖑᓕᐊᕆᔭᐅᒋᐊᖃᓪᓚᕆᑦᑑᒃ.

•	 ᐃᓕᓴᕐᓂᖅ ᐊᑑᑎᓂᒃᑯᑦ, ᐆᑦᑐᕋᕐᓂᖅ ᐊᒥᕐᖄᓂᒃᑯᑦ ᖃᐅᔨᒪᔭᑐᖃᕐᓂᒃ.
4 �ᐊᑎᑦᓴᖅ
•	 ᓯᓈᖅ

•	 ᐃᓕᓐᓂᐊᕕᒃ ᐅᕕᒃᑲᓄᑦ
•	 ᐃᓗᒥᕝᕕᒃ
•	 ᐱᐅᓯᕗᑦ
•	 ᐃᑦᔭᕋᑦᓴᓯᐊᖑᓂᖅ
•	 ᓯᕗᒧᐊᕐᕕᒃ



ᐊᑯᓕᕕᒃ
1 � ᐃᓄᐃᑦ ᖃᐅᔨᒪᐅᓯᖏᑦ
•	 ᐃᓄᒃᑎᑑᕐᓂᒥᒃ, ᐃᓅᓂᕐᒥᒃ ᐃᓄᑦᑎᑐᓪᓕ ᐃᓄᑐᐃᓐᓇᐅᓱᑕ ᑕᒫᓂ ᓄᓇᕕᒻᒥ ᓄᐃᑦᓯᒋᐊᓪᓚᖁᔨᒐᔭᕐᖁᖓ 
ᐃᓄᑐᐃᓐᓇᐅᓂᐊᐱᑦᑎᓂᒃ ᖃᓄᖅ ᓄᐃᑦᓯᒋᐊᓪᓚᖁᔨᒐᔭᖕᖑᐊᖁᖓ ᐃᓕᓵᖁᑎᐊᐱᕗᑦ ᖃᓄᖅ ᑐᑭᓯᒪᑦᔭᒍᓐᓇᐃᒪᑕ ᖃᓄᖅ ᐱᕈᕐᓂᒪᖔᑕ, ᑕᐃᑦᓱᒪᓂ ᐱᐅᓯᖃᕐᓂᒪᖔᑕ, ᖃᓄᖅ ᕿᖕᒦᔭᕐᑕᐅᓚᐅᕐᓂᒪᖔᑕ 
ᐅᖄᕕᐅᑦᓯᐊᖃᑦᑕᖄᕐᓗᑎᒃ, ᐃᓛ ᕙᓪᓕᐊᓗᑎᒃ. 

•	 ᓈᒃᑭᒍᓱᓐᓂᖅ, ᐊᖏᕐᓯᒪᓂᖅ, ᐊᖏᖃᑎᒌᓐᓂᖅ, ᓲᓱᑦᓴᓂᖅ, ᐱᑦᓯᐊᓂᖅ, ᐱᔨᑦᓯᓂᖅ ᐃᓅᖃᑎᒋᔭᕐᓂᒃ.•	 ᐃᓄᒃᑎᑐᑦ ᐅᖃᐅᓯᕗᑦ ᐱᒻᒪᕆᐅᑎᒃᑲᑯ ᐃᓕᓴᕐᑕᐅᖁᒐᔭᕐᑕᕋ ᐃᓕᓴᕐᕕᐅᒐᔭᕐᑐᒥ.•	 ᐅᖃᐅᓯᐊᐱᕗᑦ ᐃᓅᑦᓱᑕ ᓴᖕᖐᓕᑎᕐᑕᐅᒋᐊᓪᓚᑐᐃᓐᓇᑑᔮᕐᓯᒪᒻᒪᑦ ᓲᖑᓯᒋᐊᕐᑕᐅᒋᐊᓪᓛᖁᑦᓱᒍ, ᐃᓄᒻᒪᕆᓐᓂᓗ ᖃᐅᔨᒪᑦᓯᐊᑐᓂᒃ ᓯᓚᑐᓂᖃᑦᓯᐊᑐᓂᒃ ᐃᓕᓴᐃᔨᖃᕐᓗᑎᒃ.
2 �ᓇᓃᓐᓂᓴᖓ
•	 ᐃᓱᐊᕐᓂᐸᐅᑐᐃᓐᓇᑐᒥ ᐃᓕᔭᐅᖁᔨᒐᔭᕐᓇᖁᖅ ᓄᓇᓖᑦ ᐃᓚᖏᑦ ᓄᓇᒥᒃ ᐃᓂᖃᑦᔭᖏᒻᒪᑕ. 
3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ•	 ᐅᑭᐅᕐᑕᑐᒥᐅᒍᒐᑦᑕ ᐅᑭᐅᕐᑕᑐᒥᐅᒍᑦᓴᕋᑦᑕ ᐃᑦᔨᓕᕐᑐᔪᐊᒥᐅᒍᓲᒍᒐᑦᑕ ᐃᓚᐃᑎᒍᑦ ᑖᓐᓇ ᐊᓐᓇᐅᒪᒐᓱᐊᕐᓂᖅ ᑕᐃᒪᖕᖓᑦ ᕿᒪᑦᑕᐅᔭᒍᓐᓇᐃᑎᓗᒍ ᖁᔨᒐᔭᖕᖑᐊᓱᖓᓗ. ᐊᓐᓇᐅᒪᒐᓱᐊᕐᓂᖅ, 
ᓄᓇᒥᒃ ᖃᐅᔨᒪᒐᓱᐊᕐᓂᖅ, ᐃᓕᑕᕐᓯᒪᒍᓐᓇᓂᖅ ᑕᒪᒃᑯᓂᖓ ᓄᓇᒦᑦᑐᓂᒃ. ᐃᓕᓴᕐᑕᐅᓲᖕᖑᐊᕌᓘᒻᒪᑕ 
ᑖᒃᑯᐊ ᓴᒃᑯᑕᐅᖁᒐᔭᖕᖑᐊᔭᖏᑦᑕᑲ ᐃᓄᐃᑦ ᐱᐅᓯᖏᑦ ᑕᐃᒪᖕᖓᑦ ᐱᐅᓯᕆᒐᑦᑎᒋ ᐃᓕᑦᓯᓕᓚᐅᕐᓂᕋᑦᑎᒋ ᐊᓈᓇᒃᑯᑎᓐᓂᑦ ᑎᒍᒥᐊᕋᑦᑎᒋ ᑕᒪᓐᓇ ᑲᔪᓯᑦᓯᐊᑕᐅᑦᓴᓚᐅᕐᐸᑦ ᐊᑭᑐᑦᓴᕋᔭᕐᓇᖁᖅ. 
ᐊᒻᒪᓗ ᑭᑎᑦᔪᑎᓐᓂᐊᓂᖅ, ᑭᑎᑦᔪᑎᓐᓂᐊᓂᖅ ᓱᓇᓕᒫᑦᓯᐊᓄᐊᖓᒻᒪᑦ ᑭᑎᑦᔪᑎᓐᓂᐊᓂᕐᒥᒃ ᐱᒻᒪᕆᐅᑎᑦᓯᒥᒐᒪᓕ ᑭᑎᑦᔪᑎᓐᓂᐊᓂᕐᒥ ᓱᓇᓕᒫᑦᓯᐊᓄᑦ ᐱᓇᓱᒐᕐᓄᑦ ᐃᓕᖓᒻᒪᑦ ᑖᓐᓇ, ᑖᓐᓇᖑᐊᕌᓗᒃ 
ᑭᑎᑦᔪᑎᓐᓂᐊᓂᖕᖑᐊᕌᓗᒃ ᐃᓱᒪᒐᓱᐊᕆᐅᕐᓴᐅᑎᒋᓗᒍ.

•	 ᐊᑐᐃᓐᓇᕈᕐᑎᕆᒍᓐᓇᓗᓂᓗ ᐃᓕᓴᕐᕕᔪᐊᒋᐊᓪᓚᒧᑦ ᐃᓕᓴᕆᐊᒃᑲᓂᒋᐊᓪᓚᓂᕐᒥᒃ ᐆᑦᑑᑎᒋᖕᖑᐊᓗᒋᑦ scientist, ᑕᒪᒃᑯᓂᖓ ᑭᑎᑦᔪᑎᓐᓂᐊᓂᕐᓂᒃ ᖃᐅᔨᒪᓲᒍᒻᒪᑕ, ᑭᑎᑦᔪᑎᓐᓂᐊᓃᑦ, ᑖᓐᓇ ᐃᓅᓯᕗᑦ ᓯᓚᕐᔪᐊᑉ 
ᐱᐅᓯᖓᓂᒃ ᑕᑯᓐᓇᑲᐃᑦᓯᐊᑐᖅ ᖃᓄᐃᓘᓪᓗᑯᐊᐱᓐᓂᖓᓂᒃ ᐃᓕᓯᒪᔭᐅᑦᓯᐊᑐᐊᕋᒥ. •	 ᒪᑯᓂᖓ ᐱᕙᓪᓕᖁᑎᐅᓂᕐᓴᐅᒐᔭᕐᑐᓂᒃ ᓄᓇᓕᒻᒥᐅᒍᓕᕐᓗᑕ ᐱᕙᓪᓕᖁᑎᐅᒐᔭᕐᑐᓂᒃ ᐱᕙᓪᓕᖁᑎᑖᕐᓇᑐᓂᒃ 
ᐃᓕᓴᕐᕕᔪᐊᒦᑦᑐᖃᕐᓗᓂ ᐱᓇᓱᒐᑦᓯᐊᓂᒃ ᐱᓇᓱᒐᕐᑖᖃᑦᑕᓗᑎᒃ ᑕᐃᒫᒃ ᖁᔨᒐᔭᕐᓇᖁᖅ. •	 ᐃᓕᓐᓂᐊᓂᖅ ᐃᓅᓯᕐᒨᓕᖓᒐᒥ ᐋᕐᕿᓯᒪᑦᓯᐊᑐᓂᒃ ᐃᓅᓯᕐᒧᐊᓕᖓᔪᒥᒃ ᑖᒃᑯᐊ ᑲᐅᑎᑦᑕᑑᔮᕐᑎᓗᒋᑦ ᐃᓂᒥᓅᕐᑕᑑᔮᕐᑎᓗᒋᑦ ᐃᓅᓯᐅᑉ ᐃᓗᐊᒍᑦ ᐃᖏᕐᕋᓂᖓᑦᑕ. ᑕᒪᒃᑯᓂᖓ ᐃᓕᓐᓂᐊᑎᑕᐅᖃᑦᑕᓯᒪᒻᒥᒐᑦᑕ 
ᐃᓕᓐᓂᐊᕕᒃᑰᓱᑕ ᐳᕐᑐᓂᕐᓴᑯᑦ ᕿᑐᕐᖓᑖᑦᓴᕈᒪ ᐊᐃᑉᐸᑖᑦᓴᕈᒪ ᑕᒪᒃᑯᐊ ᐃᓗᐊᒎᕐᑐᐃᑦ ᑕᐃᒪᐃᑦᑑᒋᐊᓖᑦ.•	 ᑲᕙᒪᒍᓰᑦ, ᑲᕙᒪᒍᓰᑦ ᐃᓗᐊᒍᑦ ᐱᑕᖃᕆᐊᖃᒐᔭᖕᖑᐊᒥᔪᐃᑦ ᖃᓄᖅ ᑲᕙᒪᓲᒍᒻᒪᖔᑕ ᐊᐅᓚᑦᓯᓂᕐᓄᓘᓐᓃᑦ.•	 ᐃᑲᔪᕐᓯᐅᑎᐅᒐᔭᖕᖑᐊᑐᓂᒃ ᑖᒃᑯᓂᖓ ᓄᓇᕕᒻᒥ ᐃᓕᓴᕐᑕᐅᖁᔨᒐᔭᖕᖑᐊᖁᖓᓕ ᐊᑑᑎᖃᑦᓯᐊᕋᔭᕐᑐᓂᑦ 
ᑖᒃᑯᓂᖓ ᑭᑎᑦᔪᑎᓐᓂᐊᓂᕐᓂᒃ, biology, or geography. ᑖᒃᑯᓂᖓ ᐊᑑᑎᖃᑦᓯᐊᑐᓂᖔᖅ ᐃᓕᓴᕐᑕᐅᓗᑕ ᖁᔨᒐᔭᕐᖁᖓ ᐱᐊᕋᑦᑎᓂᒃ.

•	 ᑕᐃᓐᓇ biology ᐅᖄᑲᐃᓐᓇᒥᔭᕋ ᖃᐅᔨᓴᕐᑎᐅᓲᒍᒻᒪᑕᐃᒃᑯᐊ ᐆᒪᔪᓂᑦ ᑕᒪᒃᑯᐊ ᐆᒪᔪᖁᑎᕗᑦ ᐱᐊᓗᒋᒐᑦᑎᒋᑦ ᐃᓅᓯᑐᐊᕆᑦᓱᒋᑦ ᓂᕿᒋᑦᓱᒋᑦ ᒐᑦᑎᒋᑦ.
•	 ᐃᓕᓴᐃᓗᑎᒃ ᓯᓚᕐᔪᐊᒥᐅᑦ ᐃᓕᓴᓲᖏᓐᓂᒃ ᐃᓕᓴᕐᕖᑦ ᐊᓯᖏᓐᓂ.•	 ᑕᒪᑐᒪᓃᓐᓇ ᐱᕙᓪᓕᖁᑎᑦᓯᐊᒍᒋᐊᓕᒃ ᐊᑑᑎᖃᑦᓯᐊᓗᓂ ᐱᖕᖑᑎᑦᓯᓯᐊᕈᓐᓇᓗᓂ ᐃᓕᓴᕐᑕᒥᓂᑦ ᑕᒪᒃᑯᓂᖓ 
ᐃᓄᒻᒪᕆᑦᓴᐅᓕᕐᑐᓂᒃ ᐱᖕᖑᑎᑦᓯᓯᐊᖃᑦᑕᓗᓂ ᐱᓇᓱᒐᕐᒧᑦ ᐃᑎᕐᑎᓯᑦᓯᐊᖃᑦᑕᓗᓂ ᒋᐊᓕᒃ ᒋᐊᖃᓚᖓᔪᖅ.

ᐳᕕᕐᓂᑐᖅ
1 � ᐃᓄᐃᑦ ᖃᐅᔨᒪᐅᓯᖏᑦ

•	 ᓇᓗᓕᕐᑎᑕᐅᒋᐊᕐᑐᕕᓂᐅᔮᕋᓗᐊ
ᕐᑐᒍᑦ ᑕᐃᑦᓱᒪᓂ ᖃᓪᓗᓈᓄᑦ ᐲᕐᑕᐅᓱᑕ ᑖᕙᖕᖓᑦ ᓄᓇᒥᑦ ᐆᒪᒐᓱᐊᕐᕕᑎᓐᓂᑦ, ᑲᑎᑎ

ᑕᐅᑦᓱᑕ ᓅᒍᓐᓇᖏᕐᑎᑕᐅᑦᓱᑖᓪᓛᑦ ᕿᖕᒦᕈᑦᓱᑕ 

ᑕᐃᒪᐃᑦᑑᓯᒪᔪᐊᓘᒐᑦᑕ ᐱᐅᓯᑐᖃᕗᑦ ᐱᐅᓕᒋᐊᕆᐊᖃᓕᕋᑦᑎᒋᑦ ᐃᓕᓴᕐᕕᔪᐊᒥ ᓯᕗᓪᓕᐸᐅ
ᒋᐊᖃᓕᕐᑐᐃᑦ. ᐃᓕᓴᕐᕕᔪᐊᓕᐊᓚᖓᔪᖃᑐᐊᕐᐸᑦ ᐃᓄᒻᒪᕆᑦᓴᐅᓕᕐᓗᓂ 

ᐃᓕᓴᕐᑕᐅᒋᐊᖃᕐᒪᑕ.

•	 ᑐᓴᐅᒪᔭᒃᑰᕙᖓ ᑖᕙᓂ France ᓄᓇᖓᓂ ᓄᓇᓕᕐᔪᐊᖓᓂ ᐃᓄᒃᑎᑐᑦ ᐃᓕᓴᕐᕕᔪᐊᒥᒃ ᐱᑕᖃ
ᕐᐸᓚᐃᔪᑦ ᐅᖃᐅᓯᕐᑎᓂᒃ ᐊᑐᕐᓱᑎᒃ. ᑕᐃᒃᑯᐊᓕ ᖃ

ᓄᐃᓕᖓᑦᓴᒪᖔᑕ 

ᐋᑦᓲᒃ. ᐃᓕᓴᕐᕕᔪᐊᖃᓕᕐᑎᓗᒍ ᐅᖃᐅᓯᕐᑕ ᒥᑦᓵᓄᑦ ᐊᑐᕐᓱᑎᒃ ᐃᓚᐅᒋᐊ
ᖃᕋᑦᑕ ᓇᓪᓕᐊᓅᓚᖓᒐᓗᐊᕐᐸᑦ ᓄᓇᓕᒻᒧᑦ.

•	 ᐃᓄᑦᑎᑐᑦ ᐅᖃᐅᓯᖅ ᐃᓕᑦᓯᔭᐅᕐᖄᕆᐊᓕᒃ ᖃᓪᓗᓈᖑᒐᓗᐊᕈᑎᒃ ᐋᓐᓂᐊᓯᐅᑎᒻᒪᕆᐅᒍᓐᓇ
ᐅᑎᖃᕋᓗᐊᕈᑎᒃ ᐃᓕᓴᕐᕕᔪᐊᖓᓄᑦ ᓄᓇᕕᐅᑉ ᐃᓕᓴᕆᐊᕐᑐᖄᒋᐊᓖᑦ 

ᐅᖃᐅᓯᖓᓂᒃ. ᐃᒪᐃᓕᖓᔪᒥᒃ ᑕᐃᒪᐃᓕᔪᕕᓂᐅᑦᓱᑎᒃ ᐃᓕᖅᕈ
ᓯᕐᒥᓂᒃ ᑎᒍᓯᓪᓚᕆᓂᕆᓯᒪᔭᒥᓂᒃ ᒪ

ᑭᓪᓚᕆᓂᕆᓯᒪᔭᒥᓂᒃ ᐅᓂᒃᑳᓯᒪᒻᒪᑕ
 ᑕᐃᒪᐃᓕᖓᔪᒥᒃ 

ᑕᑯᒍᒪᒐᔭᖕᖑᐊᑐᖓ.

2 �ᓇᓃᓐᓂᓴᖓ
•	 ᓇᓪᓕᐊᓄᑦ ᓄᓇᓕᒻᒨᓚᖓᑐᐊᕈᓂ ᑕᐃᒫᓪᓗᑐᐊᓗᒃ ᐱᕙᓪᓕᖁᑎᐅᓚᖓᒻᒪᑦ ᑖᒃᑯᓄᖓ ᐃᓕᓵᓄᓪᓗ ᐊᒻᒪᓗ ᑖᒃᑯᓄᖓ ᐊᐅᓪᓚᔨᐊᖃᓲᓄᑦ ᓇᓪᓕᐊᓄᑐᐃᓐᓈᓚᖓᑐᐊᕐᐸᑦ 

ᓄᓇᓕᒻᒧᑦ ᐃᓚᒌᓚᑳᑐᐃᓐᓇᐅᓲᒍᒐᑦ
ᑕ ᓄᓇᓕᓐᓂ ᑕᕝᕙᓂᑦᓴᐃᓇᖅ ᓄᓇᖃ

ᖕᖏᑲᓗᐊᕋᑦᑕ ᑕᒪᓐᓇ ᐃᑲᔪᕐᓯᒐᔭᕐᒪᑦ ᐃ
ᓕᓴᕆᐊᖃᕐᓂᖏᓐᓂᒃ ᐃᑲᔪᕐᓯᓂᕐᓴᐅᒐᔭᕐᒪᑦ 

ᐊᐅᓪᓚᔨᐊᕆᓲᕗᑦ ᐃᓕᓴᕆᐊᔨᐊᕆᓲᕗ
ᑦ ᐃᓚᖏᑦ ᑲᔪᓯᒍᓐᓇᖏᑦᑑᓲᒍᒻᒪᑕ ᖁᒐᓗᐊᕐᑕᕗᓐᓂ.

•	 ᑖᓇ city ᐃᓕᓴᕆᐊᕐᕕᒋᓯᒪᔭᖓ
ᑦ ᖃᓪᓗᓈᑐᐃᓐᓈᓗᒃ ᓄᓇᓕᕆᑦᑐᐊᓘᑦᓱᓂ

ᓗ ᑕᑕᒥᓐᓇᑐᐃᓐᓇᒪᑦ ᓴᐱᕐᕆᐊᓚᕿᓲᒍᒻᒪᑕ ᐃᓕᓴᕈᒪᓂᕐᒥᓂᒃ ᑲᔪᓯᑦᓯᐊ
ᕈᒪᑦᓱᑎᒃ ᐃᓚᖏᑦ 

ᑲᔪᓯᒍᓐᓇᓲᒍᖕᖏᑐᐃᑦ. ᓈᒻᒪᓈᑦᓯᐊᓕᕐᖁᓕ ᐃᓕᓴᕐᕕᔪᐊᒥᒃ ᓄᐃᑦᓯᒐᓱᐊᓕᕐᒪᑕ
. ᐳᕕᕐᓂᑐᒦᖁᒐᔭᖕᖑᐊᒥᔭᕋ ᐊᖏᔪᐊᓘᒻᒪᑦ ᓄᓇᓕᖓᑦ ᐊᒻᒪᓗ ᓯᓂᑦᑕᕕᖃᕐᓗᓂ 

ᓇᓂᑐᐃᓐᓇᖅ ᐱᓯᒪᔪᐃᑦ ᐃᓕᓴᕆᐊᕈᒪ
ᑐᐊᕈᑎᒃ ᓯᓂᑦᑕᕕᒋᖃᑦᑕᓛᕐᑕᖓᓂᒃ, ᐃᓪᓗᖃᕐᑎᑕᐅᓗᑎᓘᓐᓃᑦ.

•	 ᑕᒪᓐᓇ ᓄᓇᕕᒃ 14-ᓂᒃ ᓄᓇᓕᖃ
ᕐᒪᑦ, ᑕᒪᐅᓇ ᓄᓇᕕᐅᑉ ᕿᑎᓪᓗᐊᑐᐃᓐᓇᖓᒍᑦ ᒪᕐᕉᓕᓗᒍ, ᐊᕙᓂ ᐅᖓᕙᒥᐅᑦ, ᐊᒻᒪᓗ ᑕᒫᓂ ᑕᓯᐅᔭᕐᔪᐊᒥᐅ

ᑦ 

ᐃᓕᓴᕐᕕᔪᐊᕐᑖᓗᑎᒃ ᖁᑉᐸᕇᓂᒃ. ᐃᓕᓴᕋᑦᓴᐃᑦ ᐊᒥᓱᐊᓘᖃᑦᑕᕋᔭᕐᒪᑕ ᐅᖓᕙᒥᐅᑦ ᐃᓕᓴᖃᑦᓴᖏᑦ ᐊᑦᔨᐅᒐᔭᖕᖑᐊᔭᖏᒻᒥᒪᑕ ᑕᓯᐅᔭᕐᔪᐊᒥᐅᓄᑦ. 

ᑕᐅᕐᓰᖃᑎᒌᖃᑦᑕᓗᑎᒃ ᐃᓕᓵᑦ ᐃᑲᓃᑦᑐᕕᓃᑦ ᐊᕐᕌ
ᕈᒥ ᐅᕙᓂ ᐱᒋᐊᓯᒻᒥᐸᑦ ᒫᓃᖔᓛᓯᒻᒥᑎᓗᒋᑦ ᑕᐃᒪᐃᓘᕐᓯᒪᓗᓂ ᐃᓕ

ᓴᕐᕕᔪᐊᖅ ᐊᑕᐅᓯᐅᒍᓐᓇᐃᓗᓂ. ᑕᒪ
ᑦᓱᒥᖓ 

ᓄᐃᑕᐅᕙᓪᓕᐊᖃᑕᐅᖁᔨᒐᔭᖕᖑᐊᒥᑦᓱᖓ. 

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ

•	 ᑖᓐᓇ college-ᖑᓚᖓᔪᖅ ᑕᐃᒃᑯᓂᖓ ᓇᑦᓯᒐᕕᓃᑦ ᒥᕐᖁᖏᓐᓂᒃ, ᑐᒃᑐᒐᕕᓃᑦ ᒥᕐᖁᖏᓐᓂᒃ, ᐱᓚᑦᑐᐃᓂᕐᓂᒃ, ᑎᕆᒐᓐᓂᐊᔭ
ᕕᓂᕐᓂᒃ, ᐃᓗᖅᕈᓯᕗᑦ 

ᒪᓕᑦᓴᐅᑎᒋᑎᓗᒋᑦ ᐱᐅᔫᒐᔭᕐᑐᖅ ᐱ
ᔭᖃᕋᔭᕐᑐᐃᑦ ᒐᔭᖕᖑᐊᑐᑦ. ᒪᖃᐃᓐᓃᑦ, ᐃᖃᓘᔭᕐᓃᑦ, ᑕᒐ ᐃᖃᓘᔭᕆᐊᓕᓂᐅᑦᔭᒍᓐᓇᐃᕋᒥᒃ ᐊᓈᓇᒃ

ᑯᖏᑦ 

ᒪᖃᐃᓕᓂᐅᑦᔭᒍᓐᓇᐃᒪᑕ ᐃᓚᖏᑦ. ᒪᖃᐃᒍᓯᕐᓂᒃ ᔭᒍᓐᓇᐃᕋᑦᑕ. ᑕᒪᒃᑯᐊ ᒪ
ᖃᐃᓐᓃᑦ, ᐃᓗᖅᕈᓰᑦ, ᕿᓯᓕᕆᓃᑦ, ᑕᒪᒃᑯᐊ ᐃᓚᒋᔭᐅᑦᓴᐅᑎᒋ

ᖃᑕᐅᑎᓗᒋᑦ ᐃᓗᖅᕈᓯᕗᑦ 

ᓲᖑᔪᒻᒪᕆᐅᒐᔭᕐᖂᒪᑦ.

•	 ᐃᑦᔨᓕᕐᑐᐊᓗᒻᒥᒃ ᓄᓇᖃᕋᑦᑕ, ᐃᓛ ᑕᐃᒫᕌᓗᒃ ᐃᑦᔨᓕᓪᓗᐊᓲᒍ
ᒍᓐᓇᐃᑑᒐᓗᐊᖅ. ᒥᕐᓱᑲᐃᔨᖃᓲᒍᒻᒪᑦ ᐃᓕᓴᕐᕕᓂ ᐃᓱᒪᒋᓲᕐᕈᐊᕌᓗ

ᒃᑲ ᒪᑯᐊ ᑐᒃᑐᔭᐃᑦ ᑐᒃᑑᑉ ᐊᒥᖏᑦ, 

ᓂᐅᖏᑦ, ᑖᒃᑯᐊ ᓂᐅᖏᑦ ᑐᒃᑐᐃᑦ ᒪᕐᖑᐊᕆᑦᓱᒋᑦ ᐱᐅᔪᕐᕈᐊᕌᓘᒻᒪᑕ ᐊᑯᓂᐊ
ᓘᕈᓐᓇᓱᑎᓗ, ᑕᐃᒪᐃᑦᑑᒪᑕ ᐃᓕᓴᐃ

ᒍᑕᐅᖁᒐᔭᕐᑕᑲ. ᕿᓯᒐᓚᐃᑦ ᑲᒥᒋᑦᓱᒋᑦ 

ᐅᕐᖂᔪᐊᓗᐃᑦ. ᑕᐃᒪᐃᑦᑐᓂᒃ ᐆᑦᑐᖃᑦᑕᓯᒪᒐᒪ ᖃᐅᔨᒪᑦᓯᐊᑕᒃᑲ. ᐊᑯᓂᐊᓘᕈᓐᓇᑐᐃᑦ 
ᑐᒃᑐᐃᑦ ᓂᐅᖏᑦ ᒪᕐᖑᐊᕆᑦᓱᒋᑦ ᐊᒻᒪᓗ ᓇᑦᓰᑦ ᕿᓯᖏᑦ ᑲᒥᒋᑦᓱᒋᑦ 

ᐱᐅᔪᕐᔪᐊᕌᓘᒻᒥᔪᐃᑦ. ᑕᒪᒃᑯᐊ ᐃᓕᓴ
ᐃᒍᑎᑦᓴᓯᐊᕌᓘᒐᔭᕐᑐᐃᑦ ᐃᓄᒃᑎᑐᓪ

ᓚᕆᒃ ᐃᓕᓴᐃᓚᖓᑐᐊᕐᐸᑕ ᑕᐃᑲᓂ ᐃᓕᓴᕐᕕᔪᐊᒍᓛᕐᑐ
ᒥ.

•	 ᐅᓇ ᓄᐃᒐᓱᐊᕐᓯᒪᑐᐃᓐᓇᔭᖏᑦᑕᕗᑦ ᓄᐃᓯᒪᒻᒥᔭᕗᑦ ᑕᒫᓂ ᐳᕕᕐᓂ
ᑐᒥ ᐃᓕᑕᕆᔭᐅᓂᕐᒥᒃ ᐱᑕᑦᓯᔭᐅᓚᐅ

ᕐᓯᒪᕋᑕᑦᔭᖏᒻᒪᑦ ᐃᓕᓴᕐᓂᓕᕆᔨᖏᓐᓄᑦ ᓄᓇᕕᒻᒥᐅᑦ, 

ᑖᒃᑯᓂᖓ ᐃᓕᓴᐃᑎᓗᒍ ᐃᓄᐃᑦ ᐊᓐᓇᒐᓱᐊᕐᓂ
ᖓᓂᒃ, ᐆᒪᒐᓱᐊᕐᓂᒥᒃ ᓯᓚᒥ ᐃᑦᔨᓕᕐᑎ

ᓗᒍ, ᐅᐱᕐᖔᒐᓚᒻᒥ ᓇᖏᐊᕐᓇᓕᕐᑎᓗᒍ, ᑕᒪᒃᑯᐊ ᖃᐅᔨᒪᒋᐊᓕᐊᓗᐃᑦ. 

ᒪᑯᐊᓗ ᐃᓚᐅᕐᑐᓯᒪᒻᒥᔭᕗᐊᓪᓛᑦ ᑕᐃ
ᒫᒃ ᐃᓕᑕᕆᔭᐅᑎᒋᐊᕋᓱᐊᕐᓱᒍ, ᐊᕐᖃ

ᐅᒪᓲᖃᕐᒥᔪᒍᑦ ᓯᑰᑉ ᐊᑖᒐᓴᖓᓄᑦ ᐊᕐᖃᐅᒪᒍᓐᓇᑐᓂᒃ, ᐱᑕᖃᑦᔭᑎᓐᓇᒋᑦ ᐃᓕᓴᕐᕖᑦ ᑕᒫᓂ 

ᓄᓇᕕᒻᒥ, ᐃᓕᑕᕆᔭᐅᑎᓗᒋᑦ ᐃᓕᓴᕐ
ᕕᐅᒋᐊᖏᑦ. ᑕᐃᒪᐃᒻᒪᑦ, ᐱᒋᐊᓪᓚᕆᐊᖃᓕᕐᑕᕗᑦ ᑕᒪᓐᓇ ᐱᐅᓯᑐᖃᕗᓐᓂᑦ ᐱᐅᓕᑦᓯᒋᐊᓚᖓᑐᐊᕈᑦᑕ, ᐊᑐᖏᓐᓈᓚᖓᒐᑦᑕ 

ᐃᓚᖓᓂᒃ ᐱᐅᓯᑐᖃᑦᑕ, ᐆᒪᔪᕐᓯᐅᓂᕐᓂᒃ ᐆᑦᑑᑎᒋᓗᒍ. 
ᐊᒻᒪᓗ ᕿᐅᑦᑕᐃᓕᒪᓂᕐᒥᒃ, ᐊᓐᓄᕌᓕᐅᕐᓂᒥᒃ,

 ᐊᕐᓇᐃᑦ ᐊᓐᓄᕌᓕᐅᕈᓐᓇᕆᐊᖃᕐᒪᑕ ᕿᐅᓐᓇᖏᑦᑐᓂᒃ. 

ᑖᒃᑯᐊ ᐃᓕᓴᕐᕕᔪᐊᒥ ᐃᓕᓴᕋᑦᓵᓗᐃᑦ
 ᐃᓕᓴᕐᑕᐅᓲᓪᓕ ᖃᓪᓗᓈᑎᑐᑦ. ᑕᐃᒪᐃᑦᑐᒥᒃ ᐱᔪᓐᓇᐅᑎ

ᖃᓲᑦ ᓱᓇᑐᐃᓐᓇᒥᒃ, ᐅᕙᒍᑦ ᐊᒥᓲᒻᒥᔪ
ᑦ ᐱᔪᓐᓇᐅᑎᖃᕐᕕᒋᒍᓐᓇᑕᕗᑦ, 

ᐅᒥᐊᕐᑐᓃᑦ ᑕᒪᒃᑯᐊ, ᐃᓪᓗᓕᓃᑦ ᐊᐳ
ᑎᒥᒃ, ᐊᓃᖏᓐᓇᕆᐊᖅ ᐱᐅᑦᔭᖏᒻᒪᑦ. ᖃᐅᔨᒪᖃᑦᑕᓚᐅᕋᑦᑕ ᐊᓯᐅᒪᔪᖃᕐᑎᓗᒍ ᐱᖏᓐᓇᑐᐊᓘᒻᒪᑦ ᑕᒪᓐᓇ ᓄᓇᕗᑦ 

ᕿᔪᖃᑦᔭᒐᓂᓗ ᐃᑯᐊᓚᒐᑦᓴᒥᒃ.

•	 ᐱᓪᓗᑯᒋᐊᓕᓐᓂ ᐃᓄᒃᑎᑐᑦ ᐃᓕ
ᓴᕐᑕᐅᒍᒫᕐᓂᐊᒍᒪᕋᓗᐊᕐᑐᖓᓕ ᐃᓕᓴᕐᕕᔪᐊᖅ ᑕᐃᓐᓇ ᐅᖃᐅᓯᐅᑉ ᐊᐃᑉᐱᐅᑎᖓᒍᑦ ᓴᐅᑎᒋᓚᖓᒐᓗᐊᕐᐸᑦ ᐃᓕᓴᐃᔨᑦᓴᖃᕆᐊᖃᕋᑦᑕ 

ᐃᓄᒃᑎᑐᑦ ᐃᓄᒃᑎᑑᑦᓯᐊᓂᖅ ᑕᒪᓐᓇ
 ᐱᒻᒪᕆᐅᒻᒪᑦ.

4 �ᐊᑎᑦᓴᖅ
•	 ᑲᔪᓯᒋᐊᕐᕕᒃ

•	 ᐃᓄᒐᐃᑦ

•	 ᓇᑦᓯᓕᒃ



ᐃᓄᒃᔪᐊᖅ
1 � ᐃᓄᐃᑦ ᖃᐅᔨᒪᐅᓯᖏᑦ

•	 ᐱᒍᓐᓇᐅᑎᓕᓐᓄᑦ ᐃᓕᑕᕆᔭᐅᔪᓂᒃ ᐅᖃᐅᓯᕐᑎᒍᓪᓗ, ᐱᒍᓐᓇᓂᕐᑎᒍᓪᓗ ᐃᓕᑕᕆᔭᐅᑦᓯᐊᑐᓄᑦ ᐃᓕᓴᕐᑕᐅᖁᔨᒐᔭᕐᖁᖓ. 

•	 ᑖᓐᓇ ᐃᓕᓴᕐᕕᒃ ᐃᓄᓐᓄᐊᓕᖓᔪᓕᐊᕆᔭᐅᒋᐊᖃᓚᖓᔪᖅ. ᑕᒐ ᐅᖄᒐᑦᑕ ᖃᓪᓗᓈᕉᕐᑎᑕᐅᒐᓱᐊᕐᓂᕆᓯᒪᔭᕗᑦ ᓯᖁᑦᑎᐸᓪᓕᐊᔭᕗᑦ, 

ᑕᒪᓐᓇ ᕿᓚᓈᕐᓇᑐᖅ ᓯᕗᓂᑦᓴᑎᓐᓂᒃ ᓇᒻᒥᓂᖅ ᐃᓅᓯᑦᑎᓂᒃ ᐊᐅᓚᑦᓯᒍᓐᓇᓯᓛᕋᑦ
ᑕ.

2 �ᓇᓃᓐᓂᓴᖓ
•	 ᓄᓇᓕᒻᒥ ᐊᑕᐅᓯᕐᒥ ᐃᓕᓴᕐᕕᔪᐊᕐᑕᖃᕐᓗᓂ ᐊᓯᓚᑳᖏᓐᓂ ᐃᓴᕈᖃᕐᓗᓂ ᓱᓇᓱᐊᕐᕕᓂᒃ ᓱᓇᓂᑭᐊᖅ.

•	 ᐃᓄᑦᔪᐊᒦᖁᒐᔭᖕᖑᐊᒥᔭᕋ ᐊᒻᒪᓗ ᐅᖓᕙᒦᑦᑐᖃᕐᒥᓗᓂ.

•	 ᐱᔭᕇᑦᓯᐊᕋᓱᐊᖃᑦᑕᓗᑎᒃ ᑖᓐᓇ ᐃᓄᐃᑦ ᓄᓇᖓᓐᓃᑐᐊᕐᐸᑦ ᖃᓪᓗᓈᑦ ᓄᓇᖓᓐᓂ ᐅᐸᓘᒪᓇᕐᑐᐊᓘᒻᒪᑦ 

ᖃᓪᓗᓈᓃᑦᑐᖃᓚᐅᕐᓯᒪᖕᖏᑐᐊᕋᒥ.

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ

•	 ᐃᓄᐃᓪᓗ ᖃᓪᓗᓈᓗ ᐃᓕᖅᕈᓯᖏᓐᓂᒃ ᓄᐃᖁᔨᒐᔭᕐᖁᖓ, ᐳᓖᓯᐅᒋᐅᕐᓴᓂᕐᓂᒃ, ᐋᓐᓂᐊᓯᐅᑎᐅᒋᐅᕐᓴᓂᕐᓂᒃ, 

ᑲᕙᒪᓕᕆᒋᐅᕐᓴᓂᕐᓂᒃ, ᑕᐃᒪᓚᑳᒃ ᓄᐃᖁᔨᒐᔭᕆᕗᖓᓕ. 

•	 ᖃᓪᓗᓈᓪᓗ ᐃᓄᐃᓪᓗ ᐊᑯᓐᓂᖓᓃᑐᐃᓐᓇᑐᐊᕋᒥᒃ ᑲᖐᓱᒐᓱᐊᑦᔭᒐᑎᒃ ᓱᒐᓱᐊᕐᑐᓂᒃ ᐊᓕᐊᒋᖕᖑᐊᑐᐃᓐᓇᑕᕐᒥᓂᒃ 

ᒐᓱᐊᑐᐃᓐᓇᓕᕐᓱᑎᒃ ᑲᑎᒪᔪᓂᓪᓘᓃᑦ ᓂᑦᔮᓗᐊᕈᒪᑦᔭᒍᓐᓇᐃᓱᑎᒃ ᑕᐃᒪᐃ
ᑦᑐᓂᒃ ᐃᑉᐱᒍᓱᓲᒍᔪᖓ ᑕᒪᐃᓐᓂᓯᐊᖅ ᑎᒍᓯᖁᔨᔪᖓ 

ᐃᓕᓴᕐᐸᓂᐊᕐᑐᓂᒃ ᑐᖕᖓᕕᑦᑖᓯᐊᕐᓗᑎᒃ ᑖᓐᓇ ᐃᓕᓴᕐᕕᔪᐊᖅ ᓄᐃᑐᐊᕐᐸᑦ ᖃᓪᓗᓈᑦ ᐃᓕᓴᕈᓯᖏᓐᓂᑦ ᐃᓕᓴᐃᑦᓯᐊᖃᑦᑕᕋᔭᕐᑐᑦ 

ᐱᔭᕇᑦᓯᐊᕋᓱᐊᕐᓗᑎᒃ.

•	 ᑕᒪᐃᓐᓂᒃ ᐃᓄᐃᓪᓗ ᖃᓪᓗᓈᓪᓗ ᐃᓕᓴᐃᒍᓯᖏᓐᓂᒃ ᐱᑕᖃᕐᓗᑎᒃ ᐊᑐᓂᑦ ᐅᖃᐅᓯᕐᓂ ᐃᓄᑦᑎᑐᑦ, ᖃᓪᓗᓈᑎᑐᑦ, ᐅᐃᒍᐃᑦᑎᑐᓪᓗ.

•	 ᐃᓄᐃᑦ ᐊᑑᑎᓯᒪᔭᖏᓐᓂᒃ ᐃᓕᓴᐃᒍᑎᐅᖁᔨᒐᔭᖕᖑᐊᐳᖓ ᐃᓕᓴᕐᕕᐅᓂᐊᕐᑐᒥ. ᐃᓕᓴᐃᒐᔭᕐᑐᖅ ᑭᓇᐅᓂᑦᑎᓂᒃ, ᐊᑑᑎᓯᒪᔭᑦᑎᓂᓪ
ᓗ 

ᐃᓅᑦᓱᑕ. 

•	 ᑖᓐᓇ ᑲᓇᑕᐅᑉ ᐱᖁᔭᕐᔪᐊᖓ constitution-ᒍᓂᕋᕐᑕᐅᔪᖅ ᑕᒫᓂ ᐃᓄᐃᑦ ᓄᓇᖓᓐᓂ ᐊᑐᕐᑕᐅᖏᓗᐊᑦᓯᐊᒪᑦ, constitution 

rights ᕈᓂᕋᕐᑕᐅᔪᖅ ᑖᓐᓇ ᐃᓕᓴᕐᑕᐅᑐᐊᕈᓂ ᐱᐅᔫᓗᐊᖕᖑᐊᕋᔭᕐᒥᒪᑦ constitution-ᒥᒃ ᐃᓕᓴᕐᑕᐅᖁᔨᑦᓯᐊᕋᔭᕐᖁᖓ ᐃᓄᓐᓄᑦ. 

ᐃᑲᔪᕐᓯᓗᓂᓗ ᓇᐅᒃᑰᕆᐊᖃᕆᐊᒥᓪᓗ ᓱᔪᖃᕐᐸᑦ ᓱᔪᖃᓚᑳᑐᐊᕐᐸᑦ ᐃᕐᖃᑐᐃᔨᒃᑰᔪᖃᕆᐊᖃᑐᐊᕐᐸᓘᓐᓃᑦ ᐊᑐᕋᑦᓴᓯᐊᓪᓗᑐᐊᓗᓐᓂᒃ 

ᐊᓐᓇᐃᓲᒍᒐᑦᑕ.

•	 College ᐃᓕᓴᕐᕕᖏᑦ ᐊᒥᓱᓂᒃ ᐃᓕᓴᕋᑦᓴᖃᓲᒍᒻᒪᑕ ᑕᐃᓐᓇ ᐃᓕᓴᕐᕕᓴᖅ ᐱᓇᓱᕝᕕᓂ ᐊᑑᑎᓕᓐᓂᒃ ᐱᑕᖃᕆᐊᖃᕐᒥᔪᖅ ᒪᑯᓂᖓ 

ᑭᑎᑦᔪᑎᓐᓂᐊᓂᕐᓂᒃ, ᓱᑯᐃᔭᐃᓂᕐᓂᒃ, ᓇᒻᒥᓂᖅ ᐱᓇᓱᒐᖃᕐᓂᓂᒃ, ᓂᐅᕕᕐᑕᐅᑎᑦᓯᒐᓱᐊᕐᓂᓂᒃ, ᐊᒻᒪᓗ ᐱᖁᔭᕐᒦᑐᓂᓗ. ᒥᕐᓱᓃᑦ 

ᐱᓗᐊᕐᑐᒥᒃ ᐊᒪᐅᓯᐅᕐᓂᖅ, ᑐᑉᐱᐅᓂᖅ, ᑲᒻᒥᐅᓂᖅ, ᐊᒥᓕᕆᓃᓪᓗ ᐃᓚ
ᐅᖁᓇᕐᒥᔪᑦ.

4 �ᐊᑎᑦᓴᖅ
•	 ᑲᔪᓯᕕᒃ

•	 ᐃᓄᑐᐃᓐᓇᐃᑦ ᓴᑐᐃᒋᐊᕐᕕᖓ ᑭᓇᐅᓂᕐᒥᓄᑦ

•	 ᑲᔪᖏᕐᓱᐃᕕᒃ

•	 ᐃᓄᐃᑦ ᐱᕙᓪᓕᐊᓂᖏᑦ

ᐅᒥᐅᔭᖅ
1 � ᐃᓄᐃᑦ ᖃᐅᔨᒪᐅᓯᖏᑦ
•	 ᐱᓂᖅ ᓄᑖᒥᒃ ᐃᓕᓴᐃᒍᓯᒥᒃ, ᐃᓕᓵᑦ ᐱᒍᒪᔭᖏᓐᓄᑦ ᑐᕌᕐᑐᓂᒃ.•	 ᓇᒻᒥᓂᖅ ᐊᐅᓚᑦᓯᒋᐅᕐᓃᑦ ᐅᐱᒪᔪᐃᑦ ᐃᓄᐃᑦ.
•	 ᐅᑯᓂᖔᓪᓛᑦ ᒪᑯᓂᖓ ᐱᒍᒪᓲᒍᒐᑦᑕ lawyer, doctors, pilots, ᑕᒪᒃᑯᓂᖓᓚᑳᒃ ᐱᒻᒪᕆᓐᓂᒃ, ᑲᕙᒪᐅᓂᕐᓂᒃ, ᐋᓐᓂᐊᓯᐅᑎᒻᒪᕆᐅᓂᕐᓂᒃ, ᑕᐃᒫᓚᑳᒃ ᐱᒻᒪᕆᓐᓂᒃ, ᑲᕙᒪᓐᓂᐊᓂᕐᓂᒃ, ᑲᕙᒪᐅᓂᕐᓂᒃ, ᐋᓐᓂᐊᓯᐅᑎᒻᒪᕆᐅᓂᕐᓂᒃ, ᑕᐃᒫᓚᑳᒃ. ᐅᓇᓕ ᐃᓄᐃᑦ ᓄᓇᖓᓂ ᐱᐅᔫᒐᔭᕐᑐᖅ ᓇᓂ ᐃᓄᐃᑦ ᓄᓇᖓᓄᑦ ᓇᑉᐸᑕᐅᓚᖓᑐᐊᕐᐸᑦ ᐊᓕᐊᓇᕋᔭᕐᑐᖅ ᐃᓄᐃᑦ ᓄᓇᖓᓃᓪᓗᓂ ᐃᑲᔪᕐᑕᐅᕕᑦᓴᓄᑦ.
•	 ᑲᕙᒪᒃᑯᓗ ᐊᔪᐃᓐᓇᑕᐅᓲᒍᑦᓴᓚᐅᕐᐸᑕ ᐃᓄᐃᑦ ᐅᖃᐅᓯᖓᓂᒃ ᐊᓯᐅᔨᒃᑲᐃᒐᓱᐊᕐᓂᒪᑕ ᑕᒫᓂ ᓇᓂᓕᒫᖅ ᐊᓪᓚᓂᓗ ᐃᓄᓐᓂᓗ, ᑮᓇᐅᔭᖃᒃᑲᐃᒋᐊᖃᕐᐅᐊᑐᐃᑦ ᐃᓪᓗᓕᐅᒃᑲᐃᓗᑎᒃ college-ᓂᒃ, ᐃᓛᓂᐅᖕᖏᑑᒍᑎᖃᖃᑎᖃᕐᓗᑎᒃ.

2 �ᓇᓃᓐᓂᓴᖓ
•	 ᑕᒐᑕᒐ ᑖᓐᓇ ᒥᑦᓵᓃᒐᓛᖕᖏᒪᑦ ᐃᓱᒪᒋᔭᒃᑲ ᒥᑦᓵᓃᕋᑕᑦᔭᖏᒻᒪᑦ ᑕᒪᓐᓇ ᐊᕙᓃᒐᔭᕐᑐᖅ ᓚᔭᐅᓂᖓ ᖃᒻᒥᐅᓗᐊᕆᔭᕋ. ᑕᑯᕐᖄᕈᒪᓚᖓᒐᒪᓕ ᑕᒪᑐᒥᖓ ᐊᑐᐃᓐᓇᐅᓕᕐᐸᑦ. ᐃᓱᒪᐃᓐᓇᕿᑐᐊᕈᒪ ᐊᕙᓃᒐᔭᕐᓂᖓᓂᒃ ᐅᖄᑦᓴᐅᑎᒋᒐᔭᖕᖏᑐᖓ ᑕᒐᑕᒐ. ᑖᓐᓇ ᑎᒥᐅᓚᖓᔪᖅ ᐃᓕᓴᕐᕕᐅᓚᖓᔪᖅ ᒪᑭᑕᒋᐊᖃᕐᓂᕆᓚᖓᔭᖓ ᐱᑦᔪᑎᒋᓗᒍ, ᓴᓇᔭᐅᒋᐊᖃᕐᓂᕆᓚᖓᔭᖓ ᐱᑦᔪᑎᒋᓗᒍ, ᑮᓇᐅᔭᖁᑎᖃᓕᕐᐸᑦ, ᐊᒻᒪᓗ ᐃᒪᐃᓕᖓᓚᖓᔪᖅ ᓚᔭᐅᓂᖓ ᓄᐃᑕᐅᓯᒪᓕᕐᐸᑦ, ᐊᕙᓃᓛᕐᑐᖅ ᓚᑲᑦᑕᖔᕐᓗᑕ ᐱᐅᑦᓴᒐᔭᕐᑐᖓ.•	 ᐃᓕᓴᕐᕕᔪᐊᒥᒃ ᓄᐃᑦᓯᓚᖓᑐᐊᕈᑦᑕ ᐃᓄᑦᔪᐊᒥ ᑐᐃᓐᓇᖁᔨᒐᔭᖕᖑᐊᒥᑦᓱᖓ ᓄᓇᓕᐊᕈᓐᓂ ᐊᖑᑏᑦ ᑲᑐᑦᔨᖃᑎᒌᓐᓂᖃᑐᐊᕐᐸᑦ ᒥᕐᓱᕕᖃᑐᐊᕐᐸᓗ.
•	 ᑲᑦᓱᖓᐃᒍᑎᒃ ᐅᕕᒐᕐᑐᓄᑦ ᐃᓕᓴᕐᕕᑐᐃᓐᓇᓂ ᐳᕐᑐᓂᕐᓴᒥ ᐃᓕᓵᓄᑦ. •	 ᐃᓄᐃᑦ college-ᒥᒃ ᐃᓕᓴᕐᕕᖃᕆᐊᓖᑦ.

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ•	 ᐃᓕᑕᕆᔭᐅᔪᒥᒃ ᐱᔭᕇᕈᓯᕐᑕᐅᖃᑦᑕᓗᑎᒃ ᐊᓐᓄᕌᓕᐅᕐᓂᓂᑦ, ᓴᓇᕐᕈᑎᓂᓪᓗ ᓴᓇᑎᑕᐅᒍᓐᓇᕈᓇᐃᑦᓴᑐᐃᑦ.
•	 ᓄᓇᓕᓐᓄᐊᓕᖓᔪᓂᒃ ᐃᓕᖅᕈᓯᕐᑎᒍᑦ ᐃᓕᓴᕐᑕᐅᓗᑎᒃ ᑕᒪᐃᓐᓄᑦ ᐅᖃᐅᓰᓐᓄᑦ ᐃᓄᑦᑎᑐᓪᓗ ᖃᓪᓗᓈᑎᑐᓪᓗ.
•	 ᑐᖕᖓᕕᓕᒻᒥᒃ ᐃᓄᑐᐃᓐᓇᐃᑦ ᐃᓪᓕᕆᔭᖏᓐᓂᒃ ᑕᒪᒃᑮᒐᓗᐊᕐᓗᓂ ᐃᓄᑐᐃᓐᓇᐃᓗ ᖃᓪᓗᓈᓗ ᐃᓕᓴᐃᒍᓯᖏᓐᓂᒃ ᐃᓕᓴᐅᑎᖃᕐᓗᑎᒃ ᑲᕙᒪᓕᕆᓂᕐᓂᒃ, ᑮᓇᐅᔭᐅᑉ ᐃᖏᕐᕋᓂᖓᓂᒃ ᐊᑐᕐᑕᐅᓂᖓᓂᓗ, ᐊᒻᒪᓗ ᑕᒪᖏᑦᑕ ᐊᑑᑎᓯᒪᔭᖏᓐᓂᒃ ᐱᕙᓪᓕᐊᓂᖏᑦᑎᒍᑦ.•	 ᐃᓚᖏᑦ ᐱᓇᓱᒐᐃᑦ ᐃᒪᐃᑦᑐᓂᒃ requirements-ᓚᔭᐅᓲᒍᒻᒪᑕ ᐃᒪᐃᑦᑐᓂᒃ ᐃᓕᓴᕐᓯᒪᒋᐊᓕᒃ ᓚᑦᓱᑎᒃ ᑖᓐᓇ college-ᒍᒐᔭᕐᑐᖅ ᑭᖕᖒᒪᒋᔭᐅᒐᔭᖕᖑᐊᑐᓂᒃ ᐱᓇᓱᒐᕐᑖᕋᓱᐊᕐᑐᓄᑦ ᓗᑯᐊᐱᐅᓲᒍᒻᒥᒪᑕ ᐃᒪᐃᑦᑐᖃᕆᐊᓕᒃ ᓚᑦᓱᑎᒃ ᑕᐃᒪᐃᓘᕐᑐᓂᒃ ᐃᓕᖓᔪᖃᕐᓗᓂ ᐊᒻᒪᓗ ᐃᓄᐃᑦ ᐃᓕᖅᕈᓯᖏᓐᓂᒃ ᐊᑑᑎᖃᕐᒥᓗᓂᓗ ᑕᒪᖏᓐᓂᒃ ᐱᐅᔫᖁᑎᒋᒐᔭᕐᑕᕋᓕ. 

4 �ᐊᑎᑦᓴᖅ
•	 ᐃᓄᒍᐃᕕᒃ
•	 ᐃᓱᒻᒪᓴᕐᕕᒃ
•	 ᐊᓪᓗᕆᐊᕐᕕᒃ 



ᑰᒃᔪᐊᕌᐱᒃ
1 � ᐃᓄᐃᑦ ᖃᐅᔨᒪᐅᓯᖏᑦ
•	 ᐅᖃᐅᓯᕐᑎᓂᓗ, ᐱᐅᓯᑐᖃᑦᑎᓂᓗ ᐊᒻᒪᓗ ᐃᓕᖅᕈᓯᕐᑎᓂᒃ ᑐᖕᖓᕕᓕᒃ.•	 ᓲᓱᑦᓴᓂᖅ, ᐱᓇᓱᖃᑎᒌᓐᓂᖅ, ᐱᒐᑦᓴᓕᕆᓂᖅ, ᐊᑦᔨᒌᑦᑎᓯᓂᖅ.•	 ᐱᑐᑦᓯᒪᔫᒃ ᐃᓕᖅᕈᓯᕐᓗ ᓄᓇᓕᐅᓪᓗ ᑭᖕᖒᒪᒋᔭᖏᑦ.
•	 ᐃᓄᑐᖃᐃᑦ ᓄᖑᑉᐸᓕᐊᒻᒪᑕ ᓚᑦᓴᐸᒻᒪᑕ ᑕᒐ ᑭᓯᐊᓂ ᓄᖑᑉᐸᓕᐊᒐᓗᐊᕐᐸᑕ ᓂᐱᓕᐅᕐᑕᐅᓯᒪᑉᐸᑕ ᐊᓪᓚᖑᕐᑎᑕᐅᓯᒪᑉᐸᑕ 
ᖃᐅᔨᒪᐅᑎᓕᒫᖏᑦ (Inuit Traditional Knowledge) ᓄᖑᑉᐸᓕᐊᒐᓗᐊᕐᐸᑕ ᑖᒃᑯᐊ ᑕᑯᓐᓇᕋᑦᓴᓕᐊᕆᔭᐅᓯᒪᔪᐃᑦ 
ᐊᓪᓚᓯᒪᔪᖕᖑᑎᑕᐅᓯᒪᔪᐃᑦ ᓄᐃᑕᒍᓐᓇᑐᐃᑦ ᐅᑭᐅᒐᓴᕐᔪᐊᓂ ᐊᒥᓱᒐᓴᕐᔪᐊᓂ. •	 ᑐᓵᔩᓪᓘᓂᕐᐹᓯᐊᒍᒐᑦᑕ ᑖᓐᓇ ᐃᓕᓐᓂᐊᑕᐅᓲᒍᓕᕋᓗᐊᕐᑎᓗᒍ ᑲᔪᓯᒋᐊᓪᓚᕆᐊᓕᒃ. ᐃᓄᑦᑎᑐᑦ ᐊᓪᓚᓯᒪᔪᖁᑎᖃᖕᖏᓇᑦᓯ 
ᓚᔭᐅᒍᑎᒋᓲᕆᒐᑦᑎᒋᑦ, ᒪᑯᐊ ᐃᓄᑐᖃᐃᑦ, ᐃᓄᑐᖃᓕᒫᑦᓯᐊᑦ ᖃᐅᔨᒪᔭᖏᑦ ᓱᑲᑦᑐᒥᒃ ᐃᓕᑦᓯᓯᒪᔭᖏᓐᓂᒃ ᐊᓯᐅᕐᖃᐃᒐᑦᑕ 
ᐊᓪᓚᖑᕐᑎᖃᑦᑕᔭᓇᒋᑦ ᐊᓪᓚᖑᕐᑎᓯᒍᓐᓇᑐᓂᒃ ᑕᒪᒃᑯᓂᖓ ᐊᓪᓚᖑᕐᑎᓯᒪᖕᖏᑐᓂᒃ ᐊᓪᓚᖑᕐᑎᓯᒋᐅᕐᓴᕕᒻᒥᒃ 
ᓄᐃᑦᓯᖁᔨᒐᔭᖕᖑᐊᖁᖓ. ᐃᓄᑦᑎᑐᑦ ᐊᓪᓚᖑᕐᑎᓯᒋᐅᕐᓴᓂᕐᒥᒃ ᖃᐅᔨᓴᕐᑕᐅᓯᒪᔪᓂᒃ ᖃᐅᔨᓴᕐᑕᐅᓗᓂᓗ ᖃᐅᔨᓴᕐᑕᐅᒋᐊᓕᓐᓂᓗ. 
ᑲᕙᒪᒋᓛᕐᑕᕗᑦ ᑎᒍᒥᐊᕐᑕᐅᓯᐊᕆᐊᖃᓛᕐᒪᑦ ᑖᒃᑯᓄᖔᐱᒃ ᐃᓕᓴᕐᕕᒦᑦᑐᐊᐱᓐᓄᑦ ᐱᔭᕇᓛᕐᑐᓄᓗ. ᐱᓇᓱᒐᑦᓴᖑᐊᕌᓗᐃᑦ ᐅᒃᑯᐃᖔᕐᒪᑕ 
ᐃᓄᑦᑎᑑᓕᕐᑎᒐᓵᑦᓴᑕᐅᒋᐊᓖᑦ ᐊᒻᒪᓗ ᐃᓄᑦᑎᑐᑦ ᐅᖃᐅᓯᕐᒥᓂᒃ ᐊᓐᓂᕈᓱᓕᓕᐅᒥᒍᑕᐅᒐᔭᕐᑐᓂᒃ ᑲᔪᖏᕐᓴᐃᒍᑎᐅᒐᔭᕐᑐᓂᒃ 
ᓄᐃᑦᓯᒋᐊᓪᓚᖁᔨᒻᒥᓱᖓ.

•	 ᐊᕕᑦᓯᒪᒐᓱᐊᑦᔭᒍᓐᓇᐃᓗᑕ ᐅᓇ ᐅᖓᕙᒥᐅᖅ, ᐅᓇ Hudson Bay-ᒥᐅᖅ, ᐅᓇ ᓄᕗᒻᒥᐅᖅ, ᓚᔪᐃᑦ ᑕᒻᒪᐅᒪᔪᕐᕿᑐᐃᓐᓇᐃᓕ 
ᐅᕙᓐᓄᑦ ᐆᑦᑑᑎᒋᓗᒍ nomads-ᒍᓚᐅᕐᒪᑕ ᓯᕗᓪᓕᕗᑦ ᐆᒪᔪᓕᒻᒧᑦ ᓅᑦᑕᑕᕐᑑᓱᑎᒃ. ᑰᑦᔪᐊᒨᑐᐊᕋᒪ ᑰᑦᔪᐊᒥᐅᓂᒃ 
ᑐᑭᓯᒪᑐᐃᓐᓇᓲᒍᕗᖓ ᐅᖃᐅᓯᖏᓐᓂᒃ, ᐅᖃᐅᓯᕐᒥᓂᒃ ᐊᑐᕋᓗᐊᕐᒪᑕ, ᐃᑉᐱᒋᑦᔭᓇᖓᓘᓐᓃᑦ ᖃᑕᐅᑦᓯᐊᑐᐃᓐᓱᖓ ᑖᓐᓇ 
ᐱᐅᓯᑦᓴᔭᕆᒐᑦᑎᒍ ᐆᑦᑑᑎᒋᓗᒍ ᐊᑯᓕᕕᒻᒨᑐᐊᕈᒪ ᐊᑯᓕᕕᒻᒥᐅᔭᓯᑐᐃᓐᓇᕋᔭᖕᖑᐊᑐᖓ dialect-ᒥᒃ ᐃᓚᐅᓯᑐᐃᓐᓇᓱᖓ. 
ᐃᓄᑐᐃᓐᓇᐅᓱᑕ ᑕᐃᒪᐃᑦᑐᓴᔭᐅᕗᒍᑦ ᐃᓚᐅᓕᑐᐃᓐᓲᒍᔪᒍᑦ ᓇᔪᓕᕐᑕᑎᓐᓄᑦ.

2 �ᓇᓃᓐᓂᓴᖓ
•	 ᑰᑦᔪᐊᕌᐱᒻᒥᒃ ᐱᐅᒋᔭᐅᑎᑦᓯᒐᓱᐊᕆᐊᒥᒃ ᐳᐃᒍᕐᑐᕕᓂᐅᒐᒪ, ᑕᒫᓂ ᐃᓅᓕᕐᑐᕕᓂᐅᒐᒪ ᐱᐅᒋᔮᓗᒋᒐᒃᑯ ᑕᒪᓐᓇ ᓄᓇᒋᒋᐊᒥᒃ, 
ᐅᑭᐅᓕᒫᖅ ᓯᑕᒪᓂᒃ ᐊᑦᔨᒌᖕᖏᑐᓂᒃ ᐅᑭᐅᕈᓯᓕᒃ, ᐅᑭᐅᖏᑦ, ᐅᑭᐊᑦᓴᖏᑦ, ᐅᐱᕐᖔᓴᖏᑦ, ᐅᐱᕐᖔᖏᑦ ᓯᑕᒪᐃᑦ. ᒪᕐᕉᓂᓗ 
ᐃᓕᖅᕈᓯᖃᕐᓱᑕᓗ ᐃᓕᑦᓯᕕᐅᒍᓐᓇᒥᔪᐃᑦ ᓂᕿᓕᐅᕈᓯᖏᑦ ᐱᐅᔪᐊᓗᐃᑦ. ᐊᕐᖁᑎᑖᖕᖑᓱᕐᖂᓱᑕᓗ ᓂᓪᓕᕈᑕᐅᓚᐅᕐᓯᒪᖕᖏᑐᐃᓐᑐᖅ 
93% ᑕᒫᓂ ᐊᕐᖁᑎᑖᕈᒪᓯᒪᔪᐃᑦ. ᒪᖃᐃᕝᕕᖑᐊᕋᓗᑦᑎᓂᒃ ᐊᒻᒪᓗ ᐃᓕᖅᕈᓰᓐᓂᒃ ᒪᕐᕉᓂᒃ ᐃᓕᓐᓂᐊᕕᕐᔪᐊᖃᓕᑐᐊᕈᑦᑕ 
ᐃᓕᑦᓯᕕᐅᒍᓐᓇᕋᔭᕐᖁᒍᑦ. ᐃᒪᐃᕈᓲᒍᑦᔭᖏᑦᑐᒍᑦ ᐋᖃᓗᓐᓂᐊᑎᓂᒃ ᐃᒥᕐᑕᑎᒋᐊᓪᓛᓗᓐᓂᒃ ᐱᓇᓱᑦᑎᑖᕆᐊᖃᕋᔭᑦᔭᖏᑦᑐᓯ 
ᑕᐃᒃᑯᓂᖓ.

3 �ᑕᒪᒃᑮᔪᖅ ᐱᖅᕈᓯᑐᖃᓕᕆᓂᕐᒥᓗ ᖃᓪᓗᓈᓂᓗ ᐃᓕᓴᐅᑎᓂᒃ•	 ᐃᓕᓴᐃᔨᐅᓂᕐᒥᒃ ᓴᓂᑭᓗᐊᒥ ᓇᒻᒥᓂᖅ ᐱᑕᖃᕐᒪᑕ 4-ᓂ ᐊᕐᕌᕈᓂ ᐃᓕᓴᓚᖓᑎᓗᒋᑦ, ᑕᐃᓐᓇ ᐃᓕᓴᐃᔨᐅᒍᒪᑐᐊᕐᒪᑦ ᐃᓕᓴᕐᖄᓲᖅ 
4-ᓂ ᐊᕐᕌᕈᓂ. ᑕᐃᒪ ᐃᓕᑦᓯᐊᓛᕋᒥ ᐃᓕᓴᕐᕕᒧᑦ. ᑕᒫᓂ ᓄᓇᕕᒻᒥ ᖃᐅᔨᓯᒪᔭᒃᑲᓂᑦ ᐃᓕᓴᐃᔨᐅᒍᒪᑐᐊᕐᒪᑕ ᐃᓕᓴᐃᔨᐅᑦᓱᓂ 
ᐃᓕᓴᕐᕕᒥ 10 years-ᓂ certify-ᑕᐅᒐᓱᐊᓲᒍᒻᒪᑕ, ᑖᓐᓇ ᐃᓱᐃᑦᑐᕈᐊᕌᓘᒻᒪᑦ ᐃᓕᓴᐃᔨᐅᑦᓱᓂ ᐊᐅᓪᓚᑲᑦᑕᕈᐊᖃᑦᑕᓯᒪᒻᒪᑕ 
ᐃᓱᐃᑦᑐᕈᐊᕈᖃᑦᑕᓯᒪᒻᒪᑦ ᑖᕙᓂ ᐱᓇᓱᑦᑎᐅᓱᖓ ᐃᓱᐃᑦᑐᕈᐊᕈᖃᑦᑕᓯᒪᒻᒪᑦ ᕿᒪᐃᑦᓱᓂ ᐃᓕᓵᓂᒃ, ᑖᓐᓇᓗ ᕿᒪᑦᓱᒍ ᐱᓇᓱᒐᖓ 
ᐃᓕᓴᕆᐊᓯᑦᓱᓂ ᐱᓇᓱᐊᕈᓰᓐᓂ ᒪᕐᕉᓂ, ᑖᓐᓇ ᓄᓇᓕᐊᕈᓐᓄᑦ ᑐᓂᔭᐅᒍᓐᓇᕋᔭᕐᒪᖔᑦ ᐃᓕᓴᐃᔨᐅᓂᕐᒥᒃ ᓯᑕᒪᓂ ᐊᕐᕌᕈᑐᐃᓐᓇᐅᒪᑦ 
ᐃᓕᓴᐃᔨᐅᒍᒪᒐᔭᕐᑐᒧᑦ. ᑖᓐᓇ ᐃᓱᐊᕐᑐᕈᐊᕈᕋᔭᕐᑐᖅ.

•	 ᐱᓇᓱᒐᕐᒧᑦ ᐃᓕᓴᕐᓂᖅ ᐊᑯᓂ ᐱᓇᓱᒐᐅᒍᓐᓇᑐᓄᑦ.

4 �ᐊᑎᑦᓴᖅ
•	 ᒥᑎᐊᕐᔪᖅ, ᐃᓄᒻᒪᕆᐅᑦᓱᓂ ᖁᑦᓯᓂᕐᐹᒥᒃ ᐃᓕᓴᕐᓂᒥ ᐃᓕᑕᕆᔭᐅᒍᑎᑖᕐᓯᒪᔪᖅ ᐅᖃᓚᐅᕐᑐᕕᓂᐅᑦᓱᓂᓗ 'ᐃᓕᓴᕐᕕᒧᑦ 
ᐃᑎᓚᐅᕐᓯᒪᖕᖏᑲᓗᐊᕐᑎᓗᖓ ᓇᑯᕐᒦᒃ ᐃᓕᑕᕆᔭᐅᒻᒪᑕ ᖃᐅᔨᒪᔭᒃᑲ.•	 ᖃᐅᔨᓴᕐᕕᒃ

•	 ᐃᓕᓴᕐᕕᐊᓗᒃ
•	 ᖃᐅᒪᕗᒍᑦ






